
Útdráttur 
 
Hefur framkvæmd Tónlistarstefnu þjóðkirkjunnar leitt til þess að hún hafi 
sem mestan virðisauka af auðlindum sínum? Framkvæmd og stjórnun 
kirkjutónlistar  eru hér greind með aðferðum stefnumótunarfræðanna á 
grundvelli Tónlistarstefnu þjóðkirkjunnar. Með því að velja aðferðir 
stefnumótunarfræðanna, verður til hugtakarammi og orðaforði til þess að 
fjalla um fyrirbærið kirkjutónlist sem geira innan Þjóðkirkjunnar, með 
áherslu á átök milli ólíkra hagsmunaaðila. Það getur nýst stjórnendum í 
kirkjutónlistargeiranum innan Þjóðkirkjunnar við hugsanlegar breytingar 
á Tónlistarstefnunni og við vinnu á grunni hennar með aðferðum 
stefnumiðaðrar stjórnunar. Með þessari rannsókn eru auðlindir 
kirkjutónlistarinnar greindar, eins og þær eru settar fram í 
Tónlistarstefnunni og starfsreglum eftir því sem við á. Virðiskeðja 
kirkjutónlistar er sett fram til að greina hvar og hvernig myndun 
virðisauka á sér stað. Niðurstöður rannsóknarinnar eru settar fram sem 
auðlindagreining annars vegar, en SVÓT greining á framkvæmd og 
stjórnun Tónlistarstefnunnar hins vegar. Rannsóknin er hugsuð sem 
innlegg í umræðu sem á sér stað innan Þjóðkirkjunnar og meðal 
hagsmunaaðila á sviði kirkjutónlistar. Niðurstöðurnar geta nýst við að 
greina mögulegar leiðir til úrbóta og sú aðferð og kortlagning sem hér er 
notuð við greiningu á kirkjutónlist hefur hagnýtt gildi, auk þess að vera 
gott yfirlit sem byggja má frekari rannsóknir á. 

Útdráttur 
 

Hefur framkvæmd Tónlistarstefnu þjóðkirkjunnar leitt til þess að hún hafi sem mestan 

virðisauka af auðlindum sínum? Framkvæmd og stjórnun kirkjutónlistar  eru hér 

greind með aðferðum stefnumótunarfræðanna á grundvelli Tónlistarstefnu 

þjóðkirkjunnar. Með því að velja aðferðir stefnumótunarfræðanna, verður til 

hugtakarammi og orðaforði til þess að fjalla um fyrirbærið kirkjutónlist sem geira 

innan Þjóðkirkjunnar, með áherslu á átök milli ólíkra hagsmunaaðila. Það getur nýst 

stjórnendum í kirkjutónlistargeiranum innan Þjóðkirkjunnar við hugsanlegar 

breytingar á Tónlistarstefnunni og við vinnu á grunni hennar með aðferðum 

stefnumiðaðrar stjórnunar. Með þessari rannsókn eru auðlindir kirkjutónlistarinnar 

greindar, eins og þær eru settar fram í Tónlistarstefnunni og starfsreglum eftir því sem 

við á. Virðiskeðja kirkjutónlistar er sett fram til að greina hvar og hvernig myndun 

virðisauka á sér stað. Niðurstöður rannsóknarinnar eru settar fram sem 

auðlindagreining annars vegar, en SVÓT greining á framkvæmd og stjórnun 

Tónlistarstefnunnar hins vegar. Rannsóknin er hugsuð sem innlegg í umræðu sem á 

sér stað innan Þjóðkirkjunnar og meðal hagsmunaaðila á sviði kirkjutónlistar. 

Niðurstöðurnar geta nýst við að greina mögulegar leiðir til úrbóta og sú aðferð og 

kortlagning sem hér er notuð við greiningu á kirkjutónlist hefur hagnýtt gildi, auk þess 

að vera gott yfirlit sem byggja má frekari rannsóknir á. 

Inngangur 
Hefur framkvæmd Tónlistarstefnu þjóðkirkjunnar leitt til þess að hún hafi sem 

mestan virðisauka af auðlindum sínum? Rauði þráðurinn í þessari rannsókn er  

menningarlegur virðisauki sem auðlindir innan virðiskeðju kirkjutónlistargeirans leiða 

af sér. Til þess að greina hvar og  hvernig þessi virðisauki myndast er nauðsynlegt að 

lýsa ytra og innra umhverfi kirkjutónlistargeirans, setja virðiskeðjuna fram og greina 

auðlindirnar, því slík lýsing hefur ekki verið sett fram áður og þar af leiðandi engin 

greining heldur. Menningarlegan virðisauka er erfitt að mæla (Throsby, 2001) og þess 

vegna geta hagsmunaaðilar auðveldlega haft ólíkar skoðanir því hversu mikill 

virðisauki er af kirkjutónlistargeiranum. Ekki síst á árunum eftir Hrun þar sem skera 

hefur þurft niður í starfsemi kirkjunnar. Auk þess eru auðlindirnar sem leiða af sér 

virðisaukann í skilningi Tónlistarstefnunnar að stórum hluta óáþreifanlegar. Með því 

að styðjast við niðurstöður þessarar rannsóknar verður auðveldara fyrir 

hagsmunaaðila að ræða saman á grundvelli virðiskeðjunnar, auðlindagreiningarinnar 

og SVÓT-greiningarinnar. SVÓT-greiningin er gerð með því að taka saman helstu 

atriðin sem fram koma í meginmáli rannsóknarinnar og rökstuðning er að finna í þeim 

hluta, en ekki í SVÓT-greiningunni sjálfri. 

Skortur á rannsóknum stendur umfjöllun um kirkjutónlist fyrir þrifum. Þessi 

rannsókn er fyrsta skrefið í átt að auknum skilningi á kirkjutónlistargeiranum innan 

Þjóðkirkjunnar og hefur því fyrst og fremst hagnýtt vægi sem eins konar kortlagning á 

geiranum, myndun virðisauka innan hans og hvar helstu átakalínur kunna að liggja 

milli hagsmunaaðila. Við þessa yfirferð er tæpt á helstu atriðum hvers sviðs fyrir sig 

og athygli vakin á sérlegum álitamálum og sums staðar eru settar fram tillögur til 

úrbóta. Viðbúið er að margar spurningar muni vakna við lesturinn sem ekki gefst rúm 

til að svara hér. Þær spurningar verða vonandi grunnur að frekari rannsóknum á þessu 

sviði, en með þessari rannsókn hefur verið búið í haginn fyrir slíkar rannsóknir. 

Viðfangsefnið er margslungið og því hafa líkönin sem hér er beitt verið valin, 

vegna þess að þau hjálpa til við að fá fram heillega mynd af kirkjutónlistargeiranum 

sem ekki hefur verið sett fram áður. Ástæðan fyrir því að leitað er í smiðju 

stefnumótunarfræðanna er sú að Tónlistarstefna Þjóðkirkjunnar liggur greiningunni til 

grundvallar. Á grunni niðurstaðna þessarar rannsóknar er því hægt að gera 

stefnumiðaðar breytingar á kirkjutónlistargeiranum þar sem „tungumál" 

Tónlistarstefnunnar hefur nú verið þýtt yfir á „tungumál" stefnumótunarfræðanna. Það 

er helsta framlag þessarar rannsóknar og er um leið veikleiki hennar því ekki er rúm 

til þess að kafa eins djúpt í einstaka þætti kirkjutónlistargeirans og æskilegt væri. 

Fræðilegt framlag rannsóknarinnar er því ekki mikið, en óhjákvæmilegt er að byrja á 

því að kortleggja fyrirbærið kirkjutónlist áður en það er rannsakað enn frekar. Af 

þessu leiðir að fræðileg beiting líkana og gagnrýni á þau fær lítið vægi og 

rannsakanda er það ljóst, enda er aðaláherslan á hagnýtingu niðurstaðnanna. 

„Tungumál" hagsmunaaðila, hugtakarammar þeirra og orðaforði er 

mismunandi innan kirkjutónlistargeirans, vegna mismunandi bakgrunns 

hagsmunaaðila. Þar er að finna guðfræðinga, tónlistarfólk og síðan fólk úr öllum 

öðrum áttum sem situr í sóknarnefndum. Þess vegna er tungutak 

stefnumótunarfræðanna hentugt, þar sem fæstir hagsmunaaðila hafa forskot umfram 

aðra slíka á beitingu þess og því getur beiting nýs hugtakaramma liðkað fyrir því að 

kirkjutónlistargeirinn sé skoðaður í nýju ljósi. Einnig benda niðurstöður 

doktorsritgerðar Ásdísar Emilsdóttur Petersen til þess að efla þurfi þekkingu á 

leiðtoga- og stjórnunarfræðum innan kirkjunnar (Ásdís Emilsdóttir Petersen, 2012). 

 Skilgreiningin á stefnumiðaðri stjórnun (e. strategic management) sem stuðst 

er við í þessari rannsókn er eftirfarandi: Stefnumiðuð stjórnun fjallar um meiri háttar 

ætlað eða raungert frumkvæði stjórnenda fyrir hönd eigenda, sem fela í sér 

hagnýtingu auðlinda, í þeim tilgangi að efla frammistöðu stofnana í ytra umhverfi 

sínu1 (Nag, 2007).  

 Með þessari skilgreiningu er leitast við að sameina tvær megin gerðir stefnu 

sem eru ætluð stefna (e. intended eða prescriptive) og raungerð stefna (e. emergent) 

(Lynch, 2012). Þessi skilgreining hentar þessari rannsókn vel því ætlunin er að skoða 

samhengið á milli ætlaðrar Tónlistarstefnu Þjóðkirkjunnar og raungerðrar stefnu, eða 

framkvæmd og stjórnun kirkjutónlistar á grunni stefnunnar. Ósamræmi er þarna á 

milli, einkum vegna þess að Söngmálastjóra Þjóðkirkjunnar er ætlað að framkvæma 

stefnuna, en þeir, fyrst Hörður Áskelsson og síðar Margrét Bóasdóttir hafa ekki fengið 

erindisbréf eins og stefnan kveður á um (Munnleg heimild, 31. mars og 1. apríl 2015). 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
1 The field of strategic management deals with the major intended and emergent 
initiatives taken by the general managers on behalf of owners, involving utilization of 
resources, to enhance the performance of firms in their external environments. 
2 Í nútíma verkefnastjórnun bætast við hugmyndastig fyrir framan (e. initiating 
process) og lúkning (e. closing process) fyrir aftan skilgreiningar Fayol. 
3 Það er mat rannsakanda að þessi atriði sem Fayol skilgreindi á sínum tíma henti vel 
til þess að varpa ljósi á framkvæmd Tónlistarstefnunnar, þrátt fyrir að þau séu gömul 
og hafi verið gagnrýnd fyrir að vera vélræn. 

Þegar af þeirri ástæðu einni er 2. gr. starfsreglna um kirkjutónlist strangt til tekið ekki 

uppfyllt, en þar segir að biskup ábyrgist framkvæmd kirkjutónlistarstefnu í samræmi 

við önnur ákvæði starfsreglnanna og setji nánari fyrirmæli um útfærslu hennar 

(Þjóðkirkjan, 2002).  

Skilgreining á stjórnun og mikilvæg hugtök 

 Henri Fayol lagði fram skilgreiningu á stjórnun (e. management) sem 

samanstóð af eftirfarandi þáttum: Áætlanagerð (e. planning), skipulagning (e. 

organizing), boðvald (e. command), stjórnun framkvæmda (e. directing)  eftirlit (e. 

controlling). Þessir þættir voru skilgreindir með eftirfarandi hætti: áætlanagerð er 

framtíðarspá um vinnuna sem þarf að inna af hendi; skipulagning er útdeiling 

verkefna (e. staffing); boðvald er hvatning starfsmanna; stjórnun framkvæmda er að 

samhæfa starfsmenn og vinnuna sem liggur fyrir; eftirlit er að fylgjast með og taka við 

endurgjöf í því skyni að gera nauðsynlegar endurbætur.  

 Þessar skilgreiningar Fayol eiga bæði við um verkefni og reglulega vinnu, eða 

þjónustustarfsemi eins og í tilviki kirkjutónlistar. 2 3  Mikilvæg forsenda í 

skilgreiningum Fayol er það sem í dag er kallað einspunkts ábyrgð (e. single point of 

responsibility) sem er einn af hornsteinum verkefnisstjórnunar. Einspunkts ábyrgð 

felur í sér að hver starfsmaður lúti aðeins stjórn eins yfirmanns (Burke, 2010). 

Organistar hafa að minnsta kosti tvo yfirmenn, sóknarnefnd og sóknarprest. Þar fyrir 

ofan í skipuritinu eru síðan prófastar og biskup ásamt Biskupsstofu. Stjórnun, í 

skilningi Fayols, verður því að vera skilvirk til þess að skilaboð til organista séu skýr 

og þeir skilvirkir í störfum sínum. Söngmálastjóri þarf einnig að hafa skýrt umboð og 

vald í samræmi við þá ábyrgð sem biskup ætlar honum. Skortur á erindisbréfi er 

vísbending um að þessi hlekkur virki ekki sem skyldi og það hindrar að 

Tónlistarstefnan komist að fullu til framkvæmda. 

 Í Tónlistarstefnu Þjóðkirkjunnar segir hvernig kirkjutónlist skuli stjórnað og 

hér er skilgreining Fayols lögð til grundvallar. Framkvæmd stefnunnar er alfarið ætluð 

biskupi Íslands og Söngmálastjóra. Undir framkvæmd Tónlistarstefnunnar heyrir gerð 

fjárhagsáætlunar en Kirkjuráð gerir slíka áætlun og leggur fyrir Kirkjuþing. Biskup er 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
2 Í nútíma verkefnastjórnun bætast við hugmyndastig fyrir framan (e. initiating 
process) og lúkning (e. closing process) fyrir aftan skilgreiningar Fayol. 
3 Það er mat rannsakanda að þessi atriði sem Fayol skilgreindi á sínum tíma henti vel 
til þess að varpa ljósi á framkvæmd Tónlistarstefnunnar, þrátt fyrir að þau séu gömul 
og hafi verið gagnrýnd fyrir að vera vélræn. 

forseti Kirkjuráðs og getur þar haft áhrif á hversu mikið fjármagn er ætlað 

kirkjutónlist. Jafnvel þótt Söngmálastjóri hefði fullt umboð frá biskupi til að stjórna 

kirkjutónlist samkvæmt erindisbréfi þar um, er Söngmálastjóri alltaf háður stjórn 

biskups og auk þess bundinn af fjárveitingum Kirkjuráðs og Kirkjuþings til 

kirkjutónlistar. Það er því ómögulegt fyrir biskup, Kirkjuráð og Kirkjuþing að líta svo 

á að Söngmálastjóri geti að öllu leyti verið sjálfstæður í sínum störfum. Yfirstjórn 

Þjóðkirkjunnar verður að útvega nægt fjármagn til kirkjutónlistar til að framkvæma 

megi Tónlistarstefnuna.  

 Við eftirlit með framkvæmd Tónlistarstefnunnar,  gæti biskup ætlað próföstum 

sínum einhvern hlut. Prófastar þurfa að vita hvort þeir hafi slíkt eftirlitshlutverk, eða 

hvort Söngmálastjóri hafi það einn í umboði biskups. Einungis er hægt að kveða upp 

úr um slíka verkaskiptingu með ákvörðun biskups sem síðan er staðfest í erindisbréfi. 

Sá sem sinnir eftirlitinu í umboði biskups fær einnig endurgjöf frá hagsmunaaðilum á 

sviði kirkjutónlistarinnar. Sú endurgjöf þarf að nýtast við reglulega endurskoðun 

Tónlistarstefnunnar. 

 Tónlistarstefnan segir til um grunnatriðin í skipulagningu kirkjutónlistar, sem 

er útdeiling verkefna (e. staffing). Útdeilingin er meginþáttur í Tónlistarstefnunni. 

Hún fjallar ekki aðeins um Stuðningsaðgerðasvið virðiskeðjunnar, heldur einnig 

Aðalstarfsemina. Hlutverk og ábyrgð presta, organista, kóra og sóknarnefnda eru þar 

skýrð út og sé Tónlistarstefnan lesin samhliða viðeigandi starfsreglum (ekki eru til 

starfsreglur um kóra), blasir við heildstæð mynd af stjórnun og framkvæmd 

kirkjutónlistar. Á sviði Aðalstarfsemi virðiskeðjunnar gengur Tónlistarstefnan út frá 

því að sóknarprestar í samstarfi við organista beri ábyrgð á framkvæmd 

kirkjutónlistarinnar á hverjum stað fyrir sig en presturinn hafi þó lokaorðið 

(Þjóðkirkjan, 1999) (Kristján Valur Ingólfsson, 2015).  

Organistar og sóknarprestar hafa ekki sama yfirmann. Prófastar í umboði 

biskups eru leiðtogar og verkstjórar presta og tilsjónarmenn og ráðgjafar sóknarnefnda 

(Þjóðkirkjan, 2006). Sóknarnefndir og sóknarprestar eru yfirmenn organista auk þess 

sem Söngmálastjóri hefur umsjón með kirkjutónlist á grunni Tónlistarstefnunnar, en 

þar er kveðið á um mikla ábyrgð organista og Sálmabókin lögð að jöfnu við handbók 

presta (Þjóðkirkjan, 2004). 

  Þessi staða organista veldur þeim vandkvæðum4 því auk þess að hafa tvo 

yfirmenn hafa þeir ekki vald yfir framkvæmd kirkjutónlistarinnar á sviði 

Aðalstarfsemi virðiskeðjunnar, í samræmi við þá ábyrgð sem Tónlistarstefnan ætlar 

þeim. Eitt meginhlutverk Söngmálastjóra samkvæmt starfsreglum um kirkjutónlist er 

að veita prestum, organistum, kirkjukórum og öðrum sem að kirkjulegu starfi koma, 

stuðning, aðstoð og ráðgjöf  (Þjóðkirkjan, 2002). Gagnvart prestum þá er ljóst að 

hlutverk Söngmálastjóra skarast við hlutverk prófasta og það bitnar á framkvæmd 

Tónlistarstefnunnar, enda eru prestar yfirmenn organista í helgihaldi. Aðeins biskup 

Íslands getur leyst úr þessu vandamáli með því annað hvort að fela Söngmálastjóra 

skipulagningu, boðvald og stjórnun framkvæmda gagnvart prestum og þar af leiðandi 

organistum líka, eða með því að biskup annist þessi grundvallaatriði í stjórnun sjálfur. 

Séu grundvallaratriði í almennri stjórnun (Boddy, 2011) sem og verkefnastjórnun 

(Burke, 2010) ekki viðhöfð, mun framkvæmd Tónlistarstefnu Þjóðkirkjunnar 

mistakast. 

Ástæða þessarar rannsóknar  

Með því að styðjast við ýmis líkön (kenningar) úr stjórnunar- og 

stefnumótunarfræðunum við greiningu á umhverfi kirkjutónlistar, er leitast við að 

bera kennsl á mikilvægar breytur og sambandið á milli þeirra. Þannig fæst ekki aðeins 

lýsing á umhverfi kirkjutónlistar heldur eru einstakar breytur settar í samhengi, sem er 

gagnlegt við stefnumótun og endurskoðun núverandi stefnu. Magretta (Magretta, 

2002) fullyrðir að þetta sé nauðsynlegt til þess að vita hvort maður starfi fyrir 

skipulagsheild sem er vel stjórnað (Boddy, 2011).  

Rannsakandi starfar sem organisti innan Þjóðkirkjunnar auk þess að stunda 

meistaranám í menningarstjórnun við Háskólann á Bifröst. Í nýlegri könnun meðal 

organista sem starfa innan Þjóðkirkjunnar var meðal annars eftirfarandi spurning: Er 

til starfslýsing á vinnustaðnum fyrir þitt starf? 67 þátttakendur af 118 svöruðu 

spurningunni og af þeim svöruðu 37.31% Nei og 16.42% svöruðu Veit ekki (Félag 

íslenskra hljómlistarmanna, 2015). Rétt eins og Söngmálastjóri hefur ekki fengið 

erindisbréf þá á það einnig við um organista, en rúmur helmingur þeirra virðist ekki 

hafa upplýsingar um starfslýsingu  sína. Þá hefði einnig mátt spyrja í framangreindri 

könnun hvort organistar viti af tilvist Tónlistarstefnu Þjóðkirkjunnar og starfsreglna 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
4 Rannsaka þarf aðstæður organista í starfi þeirra, einkum líðan þeirra í starfi. 

um organista, en þar er kveðið á um að organistum séu sett erindisbréf (Þjóðkirkjan, 

1999). Einnig mætti kanna þekkingu sóknarnefndarfólks á sömu atriðum.  

 Af framansögðu má sjá að full ástæða er til að taka kirkjutónlist til rækilegrar 

skoðunar. Framkvæmd og stjórnun kirkjutónlistar innan Þjóðkirkjunnar, tengist 

Tónlistarstefnunni órjúfanlegum böndum, því er nærtækt að líta til greiningaraðferða 

stefnumótunarfræðanna til þess að skilja kirkjutónlistargeirann enn betur. Viðbúið er 

að þessi umritun yfir á tungutak stefnumótunarfræða geti valdið menningarlegum 

árekstrum milli hins veraldlega og andlega og aðilar innan kirkjunnar gætu litið á 

svona aðferðir sem „brellur úr viðskiptalífinu” (Ásdís Emilsdóttir Petersen, 2012, bls. 

58). 

Vísað er til doktorsritgerðar Ásdísar Emilsdóttur Petersen „Á grænum grundum...” 

Rannsókn á leiðtogaeinkennum íslenskra presta og grósku í safnaðarstarfi sem út 

kom árið 2012. Meðal niðurstaðna hennar er: að bæta þurfi viðhorf um skipulag 

verklags, koma á verklagi sem byggir á starfslýsingum, skipuleggja starfsemi safnaða 

út frá markmiðslýsingum, að prestar tileinki sér orðræðu og talsmáta stjórnunar, að 

yfirstjórn kirkjunnar geri sér grein fyrir mikilvægi þekkingar presta á stjórnun og 

leiðtogafræðum, og að brýnt sé að styðjast við matskerfi um gæðastarf með jöfnu 

millibili (Ásdís Emilsdóttir Petersen, 2012). 

Fyrst að þetta á við um prestastéttina, er ekki óvarlegt að áætla að svipuðu 

máli gegni um organistastéttina sem starfar á sömu vinnustöðum og prestarnir og þarf 

af leiðandi innan sömu vinnustaðamenningar. Því er þó ekki hægt að svara fyrr en að 

lokinni rannsókn með svipuðum aðferðum og Ásdís beitir, það er að segja bæði 

eigindlegum og megindlegum rannsóknaraðferðum sem leiða til réttmætra og 

áreiðanlegra niðurstaðna. Þessi rannsókn er undirbúningur að þeirri vinnu. 

 Beiting hefðbundinna aðferða stjórnunar er þó ekki ný af nálinni í tilviki 

Þjóðkirkjunnar, því þáverandi verkefnisstjóri safnaðaruppbyggingar gaf árið 1991 út 

leiðbeiningar til starfshópa um safnaðaruppbyggingu í söfnuðum í vinnumöppunni 

„Safnaðaruppbygging – Látið uppbyggjast”. Þar var sett fram skipulag hvernig skipta 

ætti vetrarstarfi í tímabil með fræðslu, lestri, greiningu á aðstæðum í söfnuði, 

skoðanakönnunum og framtíðarsýn. Einnig var gert ráð fyrir stöðugri hringrás 

vinnunnar og endurmati (Ásdís Emilsdóttir Petersen, 2012, bls. 58). Þegar 

áfangaskýrslu um verkefnið, „Safnaðaruppbygging í áratug”, var skilað til 

Kirkjuþings voru helstu hindranir tengdar andstöðu margra presta, aðallega vegna 

aukins álags og tíma sem færi í verkefnið. Einhverjir þeirra litu á átakið sem tilmæli 

að ofan eða töldu sig ekki búna til þess að vinna út frá gefnum markmiðslýsingum. 

Einnig bar á ótta við að óviðeigandi skipulag og starfshættir kæmu fram við athugun á 

einstökum söfnuðum og að um væri að ræða brellur úr viðskiptalífinu. Höfundur 

skýrslunnar taldi langtímaáhrif verkefnisins hafa verið undir væntingum, einkum 

vegna þess að lykilmenn vantaði í framkvæmdinni, lítil umræða hafi verið um 

verkefnið meðal presta, krafa um hraðar umbætur gæti hafa haft fráhrindandi áhrif og 

að eftirfylgni hafi ekki verið nægjanleg (Ásdís Emilsdóttir Petersen, 2012, bls. 58). 

 Stefna og starfsáherslur Þjóðkirkjunnar 2004-2010 var heildstæð áætlun fyrir 

Þjóðkirkjuna um eflingu tiltekinna verkefna, meðal annarra eru kirkjutónlist og 

menning þar talin til  meginverkefna (Þjóðkirkjan, 2003). Þetta var umfangsmikil 

stefnumótunarvinna sem studdist við faglegan ráðgjafa um stefnumótun en auk þess 

leit Tónlistarstefna Þjóðkirkjunnar dagsins ljós í núverandi mynd á Kirkjuþingi 2004. 

Samkvæmt áðurnefndri ritgerð Ásdísar E. Petersen var með þessari stefnu kirkjunnar 

kominn vísir að gæðahugsun í kirkjustarfi (Ásdís Emilsdóttir Petersen, 2012, bls. 62).  

Ljóst er að kirkjan hefur í auknum mæli stuðst við hefðbundnar aðferðir úr 

stjórnunarfræðum og mætti samkvæmt Ásdísi gera enn betur í þeim efnum, jafnvel 

þótt innleiðing slíkrar hugsunar hafi greinilega ekki gengið hnökralaust fyrir sig.  

Þjóðkirkjan hefur ekki mótað sér heildstæða menningarstefnu 

Til að þrengja efnistök þessarar rannsóknar er sú leið valin að leggja Tónlistarstefnu 

Þjóðkirkjunnar til grundvallar greiningunni á framkvæmd kirkjutónlistar. 

Tónlistarstefna hlýtur þó að standa í samhengi menningar eins og Þjóðkirkjan gerir í 

heild sinni. Því er ekki hjá því komist að nefna menningarstefnu hér í þessum 

inngangi. Í bókinni The Nordic Cultural Model fjallar Duelund um menningarstefnu í 

þröngum og víðum skilningi. Í þröngum skilningi snýst menningarstefna um hvernig 

list sé fjármögnuð á tilteknum tíma í tilteknu samfélagi. Víðari skilgreiningin snýst 

um það hvernig ólíkir hagsmunaaðilar endurspegla listir og menningu – og 

hagsmunaárekstra sem verða á milli þessara hópa. Á þetta við í samfélögum almennt 

og sérstaklega svið menningar (Duelund, 2003, bls. 13) 

 Þegar litið er á menningarstefnu sem félagslegt fyrirbæri, segir Duelund að 

almennt séð, sé menningarstefna útkoma rökræðna (e. debate) um hvaða gildi (e. 

values) séu talin mikilvæg fyrir einstaklinginn og tiltekið samfélag. Frá þröngu 

sjónarhorni, það er menningarstefna sem skilin er sem fjármögnun, má skilgreina 

menningarstefnu í samhengi félagslegra fyrirbæra sem spurninguna um hvaða list sé 

best – og þar af leiðandi verðug þátttöku fjöldans (e. mass participation) (Duelund, 

2003, bls. 13).  

 Einnig má, samkvæmt Duelund, líta á menningarstefnu sem geira (e. sector) 

innan tiltekins samfélags. Þannig má skilgreina menningarstefnu sem átök milli ólíkra 

hagsmuna hagsmunaaðila (Duelund, 2003, bls. 14). 

 Menningarstefna, endurspeglar pólitísk átök við að koma á ramma og 

skilyrðum fyrir listræna sjálfstjáningu. Auk þess endurspeglar menningarstefna tólin 

sem yfirvöld, auk annarra hagsmunaaðila, nota til þoka málum í tiltekna átt, 

samkvæmt Duelund. 

 Við þessa rannsókn er gengið út frá því að Tónlistarstefna Þjóðkirkjunnar sé 

geiri innan Þjóðkirkjunnar þar sem hagsmunaaðilar takast á. Það rennir stoðum undir 

val á rannsóknaraðferðum og skilgreiningu á hugtakinu kirkjutónlist sem notað er í 

rannsókninni. 

Mismunandi gildi innan skipulagsheilda 

 
 

 

Mynd 1. Rammi um mismunandi gildi (Quinn, 2003) 
(Competing values framework. Quinn, 2003, bls. 13) 

 

Gildi koma mjög við sögu í Tónlistarstefnu Þjóðkirkjunnar. Það mikilvægasta er að 

einkunnarorð Þjóðkirkjunnar, biðjandi - boðandi - þjónandi, megi taka saman í eitt 

hugtak, syngjandi kirkja. Þannig kemur fram í Tónlistarstefnunni að söngur kirkjunnar 

sé allt í senn, bæn, boðun og þjónusta. Við túlkun á niðurstöðum þessarar rannsóknar 

og val á leiðum til úrbóta, skiptir máli að taka mismunandi gildi með í reikninginn. 

Mismunandi gildi (e. competing values) má greina innan skipulagsheilda. Quinn og 

félagar (2003) greina ferns konar undirliggjandi grundvallarviðhorf í framvindu 

stjórnunarmódela: Mannleg samskipti, Opin kerfi, Rökrétt markmið og Innri ferli. 

Ekkert eitt viðhorfanna nægir til að lýsa heilli skipulagsheild. Lóðrétti ásinn lýsir 

spennunni á milli sveigjanleika og stýringar. Lárétti ásinn greinir á milli áherslna inn á 

við eða út á við. Hugtökin innan hringsins merkja ólíka mælikvarða á skilvirkni. Ysti 

hringurinn merkir ráðandi gildin sem tengjast hverju módeli (Boddy, 2011, bls. 41-

41). Í umfjölluninni hér að neðan er byggt á Boddy (2011, bls. 40-61). 

 Módelið sem kennt er við rökrétt markmið má rekja til Adam Smith, Frederick 

Taylor auk Frank og Lillian Gilbreth. Vísindaleg nálgun og nákvæmir útreikningar 

einkenna þetta módel sem og skýr verkaskipting, miðstýrð áætlanagerð, kerfisbundnar 

vinnuaðferðir og lítil þátttaka starfsfólk sem oft er ekki fastráðið. Nú til dags eimir 

eftir af þessu hjá framleiðslu- og þjónustufyrirtækjum á borð við Subway, en 

sjaldgæft er í hinum vestræna heimi að skipulagsheild einkennist af öllum þáttunum 

sem lýst var hér fyrir ofan. Þó þekkist það í nýlega iðnvæddum hagkerfum (Gamble, 

2004). 

 Módelið sem kennt er við innri ferli á rætur sínar að rekja til skrifræðis Max 

Weber og Henry Fayol. Einkennin eru reglur og reglugerðir, ópersónulegt (hlutlægt) 

mat, stigveldi, skýr uppbygging valds og tengsl þess við ábyrgð, miðstýring og 

rökvísi. Skrifræði (e. bureaucracy) hefur verið gagnrýnt og jafnvel fengið á sig 

neikvæðan stimpil í daglegu tali, en einnig má halda því fram að það tryggi sanngirni 

og skýrar línur innan skipulagsheilda og stuðli þannig að ákveðnum jöfnuði og 

áhugahvöt. Adler og Borys (1996) greindu á milli skrifræðis sem auðveldar og 

skrifræðis sem þvingar. Einnig bentu Adler og Borys (1996) á að starfsmenn sem taka 

þátt í því að móta það hvernig störf þeirra stýrast af reglum, séu líklegri til þess að 

fylgja reglunum sem þannig hjálpa þeim að vinna á skilvirkan hátt. Skrifræðið er 

einkum notað í opinbera geiranum og þar sem viðskiptavinir vænta fyrirsjáanlegrar 

þjónustu. Stjórnendur sem vinna við aðstæður þar sem breytinga og nýsköpunar er 

þörf, gætu þurft að nýta sér önnur módel en skrifræði (Adler, 1996) 

 Módelið sem kennt er við mannleg samskipti má rekja til Mary Parker Follet 

og Elton Mayo. Þar má greina hugmyndina um hinn félagslega mann samanborið við 

hinn efnahagslega mann (Boddy, 2011). Í seinni tíð hafa fleiri fræðimenn, McGregor 

(1960), Maslow (1970) og Alderfer (1972), þróað áhersluna á hið félagslega í 

skipulagsheildum með því að samræma mannlegar þarfir og þarfir 

skipulagsheildarinnar sem stjórnendur þeirra setja fram. Einnig hafa breytingar í ytra 

umhverfi skipulagsheilda mikil áhrif á það að fræðimenn hafa farið að tala um 

módelið opið kerfi. Sjá einnig (Morgan, 2006, bls. 38). 

 Opin kerfi einblína á innri þætti kerfis og tengingar á milli kerfisins í heild og 

ytra umhverfis þess í víðum skilningi. Kerfi er þannig heild tengdra þátta sem er 

hönnuð í ákveðnum tilgangi, til dæmis kirkjutónlist eins og hugtakið er skilgreint í 

þessum þessari rannsókn eða Þjóðkirkjan í heild sinni. Opið kerfi er kerfi sem á í 

víxlverkun við umhverfi sitt en er aðgreint frá því með landamærum (e. boundary) 

sínum. Þessi landamæri er áhugavert að greina í tilviki kirkjutónlistar og 

Þjóðkirkjunnar. Hlutverk stjórnenda í opnu kerfi er að tryggja að tengslin á milli ytra 

umhverfisins í víðum skilningi, og skipulagsheildarinnar séu á þann veg að umhverfið 

haldi áfram að leggja henni til ílag (e.input). Ílagið getur verið fjármunir, hráefni, 

mannauður og fleira. Afurð (e. output) skipulagsheildarinnar er þá einhvers konar 

þjónusta, vörur og fleira. Endurgjöf (e. feedback) frá umhverfinu skiptir miklu máli til 

að tryggja þess konar tengsl. Að hvaða leyti Þjóðkirkjunni og kirkjutónlist tekst að 

virka sem opið kerfi fer eftir því hvernig landamæri kerfisins eru skilgreind, þ.e.a.s. að 

hve miklu leyti kirkjan vill leyfa ytra umhverfi sínu að hafa áhrif á þjónustuna sem 

hún veitir. Togstreita getur myndast á milli ólíkra embættismanna og starfsmanna um 

það hvernig þessi landamæri eru skilgreind. Togstreitan birtist í kirkjutónlistinni sem 

ólík viðhorf gagnvart mismunandi tónlistarstefnum, rafmögnuðum hljóðfærum, 

mörkunum á milli veraldlegrar og andlegrar (kirkjulegrar) tónlistar svo dæmi séu 

tekin. Hugsanlegt er að þetta atriði skýri ósamræmið milli ætlaðrar og raungerðrar 

stefnu þjóðkirkjunnar í tónlistarmálum. 

Stjórnendur og starfsfólk geta hver um sig lagt áherslur á ólíka hluta rammans 

um mismunandi gildi (Quinn, 2003). Hinir ólíku hlutar eru þó frekar til þess fallnir að 

bæta hver annan upp frekar en að þeir séu endilega í mótsögn hver við annan. Vel má 

vera að erfiðleika í samskiptum sem kunna að koma upp milli starfsmanna kirkjunnar, 

megi skýra með því að einstakir starfsmenn, til dæmis prestar og organistar, leggi ólík 

viðhorf til grundvallar hugmyndum sínum og hverjir aðilanna fyrir sig sjái ekki 

skóginn fyrir trjánum. Til dæmis getur það gerst að prestur leggi áherslu á viðhorfið 

um mannleg samskipti í uppbyggingu safnaðarstarfs, á meðan organisti leggi áherslu á 



14	  

stöðugleika við uppbyggingu kirkjukórs og skipulagningu á  tónlistarhluta 

safnaðarstarfs sama safnaðar. Þannig gætu presturinn og organistinn verið að stefna í 

ólíkar áttir í þessu tilviki. Presturinn væri að stefna í átt að meiri sveigjanleika og 

jafnvel inn á við með því að leggja áherslu á þátttöku, en organistinn væri að stefna í 

átt að meiri stýringu og út á við með áherslu á listræn afrek. Vandinn í kirkjustarfi 

getur verið sá að embættismenn og starfsfólk kirkjunnar sé ósammála um stefnu þar 

sem þessi ólíku grundvallarviðhorf eru samstillt þannig að þau styðji hvert við annað. 

Einnig þurfa þessir aðilar að vera meðvitaðir um grundvallarviðhorf hvers annars svo 

ekki komi til átaka og spennu í samskiptum á milli aðila. 

Stutt sögulegt ágrip um stjórnun kirkjutónlistar á Íslandi 

 

Með skipun fyrsta Söngmálastjóra þjóðkirkjunnar árið 1941, var embætti 

Söngmálastjóra Þjóðkirkjunnar stofnað. Það var síðar lengi sjálfstætt embætti með 

algjörlega sjálfstæðan rekstur. Fyrsti Söngmálastjóri þjóðkirkjunnar var Sigurður 

Birkis, sem starfaði frá1941-1960. Hann stofnaði til Söngskóla þjóðkirkjunnar. 

Sigurður vann að stofnun kirkjukóra og hafði forgöngu um stofnun 

kirkjukórasambanda innan prófastdæmanna en einnig Kirkjukórasamband Íslands, en 

hann var fyrsti formaður þess. 

 Árið 1960 höfðu samtals 223 nemendur fengið ókeypis námstíma allt frá 

hálfum mánuði upp í fjóra námsvetur. Tónskólinn starfaði þá frá 1. nóvember ár hvert 

til 1. maí. 

 Á þessum árum stóð Kirkjukórasamband Íslands fyrir námskeiðum og 

kennslu. Jón Ísleifsson gegndi embættinu tímabundið eftir lát Sigurðar. Þrír 

sendikennarar fóru um landsbyggðina á vegum Kirkjukórasambandsins á þessum 

árum til að aðstoða organista og leiðbeina kirkjukórum við söngæfingar. 

 Róbert A. Ottósson tók við starfi Söngmálastjóra 1961 og gegndi því þar til 

hann lést árið 1974. Hann breytti nafninu í Tónskóla Þjóðkirkjunnar. Þá veitti skólinn 

ókeypis menntun þeim sem höfðu meðmæli sóknarprests eða sóknarnefndar. 

Menntunin var sniðin að þörfum hvers og eins. Einnig hóf skólinn að útskrifa kantora, 

sem höfðu lokapróf frá Kennaradeild Tónlistarskólans í Reykjavík eða höfðu lokið 

prófi í eftirfarandi greinum: söngstjórn, tónfræði, tónlistarsögu, píanóleik, orgelleik, 

leik á strengja- eða blásturshljóðfæri, litúrgískum söng, litúrgískum orgelleik, sálma- 

og messusöngsfræðum. Róbert A. Ottósson kenndi líka við Guðfræðideild HÍ og 

þannig voru tengsl við Tónskólann. Einnig er hann upphafsmaður námskeiða fyrir 

organista og kóra í Skálholti. 

 Haukur Guðlaugsson tók við starfi Söngmálastjóra eftir lát Róberts árið 1974 

og gegndi hann því starfi þar til ársins 2001, er hann lét af störfum vegna aldurs. 

Glúmur Gylfason gegndi starfinu í eitt ár í afleysingum auk þess sem Smári Ólason 

hafði verið yfirkennari skólans og unnið að námsskrá hans. Heimsóknir til kirkjukóra 

og organista, námskeiðahald og gerð námsefnis fyrir námskeið embættisins voru 

aðaláherslur Hauks, en auk þess voru sérstakir starfsmenn, Ingveldur Hjaltested og 

Margrét Bóasdóttir, með raddþjálfun og barnakórstjórn á sinni könnu. 

 Árið 1981 voru Lög um Söngmálastjóra endurskoðuð og ný lög sett árið 1981. 

(Lög um Söngmálastjóra og Tónskóla þjóðkirkjunnar nr. 3/1981). Tónskólinn var þá 

hluti embættisins. Lögin um Söngmálastjóra voru afnumin með lögum um 

Kirkjumálasjóð og rekstur hans færður undir sjóðinn. 

 Í gegnum tíðina hefur komið upp gagnrýni á skólann frá aðilum innan 

kirkjunnar, þess efnis að leggja mætti skólann niður, fela almennum tónlistarskólum 

starfsemina, eða taka upp námskeiðahald eins og tíðkaðist á dögum Sigurðar Birkis. 

 Haustið 2005 var Hörður Áskelsson skipaður Söngmálastjóri þjóðkirkjunnar í 

hlutastarfi. Sérstaka áherslu lagði hann á eflingu safnaðarsöngs, á grundvelli 

Tónlistarstefnu Þjóðkirkjunnar sem kom út árið 2004, þótt hún hafi að mörgu leyti 

verið staðfesting á þeirri stefnu sem í raun hafði verið í framkvæmd innan kirkjunnar 

fram að útgáfu hennar (Kristján Valur Ingólfsson, 2015). 

 „Söngvasjóður kirkjunnar” var stofnaður á tíma Harðar en hann hafði sér til 

aðstoðar Arngerði Maríu Árnadóttur organista. Söngvasjóðurinn er vefbanki sem 

inniheldur tónlistarefni til notkunar í tónlistarstarfi kirkjunnar, útsetningar og nýtt 

tónlistarefni, sem sérstaklega er ætlað til að örva þátttöku safnaðar í söng og til að 

fjölga möguleikum á víxlsöng kórs og safnaðar. Söngvasjóðurinn er auk þess 

hugsaður sem  vettvangur Söngmálastjóra til að koma upplýsingum til organista auk 

þess sem organistar ættu að geta nýtt hann til skoðanaskipta. Hörður lét af störfum 

sem Söngmálastjóri árið 2011. 

 Í dag heyrir Söngmálastjóri undir Biskupsstofu en Tónskólinn er sjálfstæð 

eining sem heyrir undir Kirkjuráð. Margrét Bóasdóttir var ráðin í 100% starf 

verkefnisstjóra kirkjutónlistar í ágúst 2014. Í raun er um sama starf að ræða og Hörður 

gegndi, en Björn Steinar Sólbergsson er skólastjóri Tónskóla Þjóðkirkjunnar. Því 

verður orðið Söngmálastjóri notað hér eftir í þessari rannsókn til að forðast rugling 

(Ríkisendurskoðun, nóvember 2011) (Þjóðkirkjan) (Tónskóli Þjóðkirkjunnar). 

Hugtakið kirkjutónlist í þessari rannsókn 

 
Mynd 2. Kirkjutónlist sem geiri innan Þjóðkirkjunnar. 

 

Þessi skilgreining sem sett er fram á Mynd 2 lýsir valdi og ábyrgð innan 

kirkjutónlistarinnar. Notkun hugtaksins kirkjutónlist í þessari rannsókn vísar til þessar 

skilgreiningar á kirkjutónlist sem eins konar skipulagsheildar innan Þjóðkirkjunnar 

(sjá einnig Duelund (2003)). Hugtakið kirkjutónlist vísar því sjaldnast í tónlist sem 

slíka, heldur geirann sem hér er til skoðunar.  

Tónlistarstefna Þjókirkjunnar og starfsreglur gera ráð fyrir að stefnan nái til allra 

sókna innan Þjóðkirkjunnar. Þess vegna er sú leið valin í þessari rannsókn, að líta á 

sóknir landsins sem hluta af einni heild og greina virðiskeðju kirkjutónlistarinnar á 

þeim forsendum. Önnur leið væri að líta svo á sóknir væru í samkeppni sín á milli og 

þá myndi valið á greiningaraðferðum breytast í samræmi við það. Þá væri virðiskeðja 

einnar sóknar greind og greina mætti kirkjutónlist innan Þjóðkirkjunnar sem iðnað (e. 

industry), tala um lykilþætti í árangri (e. key factors for success) og styðjast í meiri 

mæli við umhverfissjónarhorn (e. environment based view) og þar kæmu aðrar 

greiningaraðferðir einnig til álita, t.d. generic strategies Porters (Lynch, 2012) (Porter, 

Competetive Strategy, 1980). 

Fræðilegar forsendur 

Er Þjóðkirkjan opinber stofnun eða frjáls félagasamtök? 

Í stefnumótunarfræðunum (Lynch, 2012, bls. 652-675) er fjallað um stefnumótun í 

opinbera geiranum (e. public sector). Það hugtak nær yfir ríkisstjórn (e. government), 

opinbera þjónustu (e. public service) og frjáls félagasamtök (e. not-for-profit 

organisations) sem eru sjálfstæð gagnvart ríkinu. Hér verður hugtakið opinberi geirinn 

notað þegar talað er um Þjóðkirkjuna og kirkjutónlist innan hennar. 

 Kenningar um opinbera stjórnsýslu (e. public sector administration) eru eldri 

en kenningar um stjórnun fyrirtækja. Á síðastliðnum tveimur áratugum hafa 

kenningar um nýsköpun í ríkisrekstri (e. New Public Management) rutt sér til rúms.  

 Hugmyndin um almenningsvirði (e. public value), vísar til hags almennings 

(þjóðarinnar) af því að eiga og stjórna tilteknum afurðum og þjónustu. Samkvæmt 

Lynch (2012) skiptir þrennt máli við stefnumótun í opinbera geiranum í sambandi við 

hugtakið almannavirði. Hér verður litið á Þjóðkirkjuna sem frjáls félagasamtök sem 

þó gilda sér lög um (Lög um stöðu, stjórn og starfshætti Þjóðkirkjunnar, nr. 78/1997) 

vegna sérstakrar meðferðar í Þjóðkirkjunnar í stjórnarskránni, 62. grein. Í fyrsta lagi 

þarf að greina lagarammann sem gildir um Þjóðkirkjuna og það hvernig hún skuli 

þjóna öllum landsmönnum.  Í þjóðkirkjulögunum segir að sóknarmenn eigi rétt á 

kirkjulegri þjónustu í sókn sinni og beri sameiginlega skyldur eftir því sem nánar er 

kveðið á um í lögum eða með lögmæltum ákvörðunum (Lög um stöðu, stjórn og 

starfshætti Þjóðkirkjunnar, nr. 78/1997, 49. gr. 4 mgr.). Því má segja að vilji 

löggjafans á Íslandi standi til þess að sú þjónusta sem Þjóðkirkjan veitir teljist til 

almenningsvirðis. Í öðru lagi er almenningsvirði í boði fyrir alla landsmenn á 

jafnréttisgrundvelli og með jöfnu aðgengi óháð búsetu til dæmis. Í þriðja lagi þarf að 

tryggja sanngjarna dreifingu á almenningsvirði með ákveðnum leiðum. Dæmi um það 

er Jöfnunarsjóður sókna (Alþingi, 1987) 

Þannig ber Þjóðkirkjan einkenni opinberrar stofnunnar með tilliti til almenningsvirðis 

auk þess sem þeir starfsmenn þjóðkirkjunnar, sem þiggja laun úr ríkissjóði njóta 

réttinda og bera skyldur sem opinberir starfsmenn eftir því sem nánar er mælt fyrir um 

í lögum nr. 70/1996. (Lög um stöðu, stjórn og starfshætti Þjóðkirkjunnar, nr. 78/1997, 

61. gr. 1. mgr.). 

 Þó er skýrt tekið fram í þjóðkirkjulögunum Þjóðkirkjan sé sjálfstætt 

trúfélag og að hún njóti sjálfræðis gagnvart ríkisvaldinu innan lögmæltra marka. 

Einnig kemur fram að Þjóðkirkjan, einstakar sóknir og stofnanir hennar njóta 

sjálfstæðrar eignhelgi og komi fram sem sjálfstæðir aðilar gagnvart almannavaldinu 

eftir því sem við getur átt (lög nr. 78/1997, 1. og 2. mgr.). Þess vegna hentar betur að 

staðsetja hana í sama hópi og frjáls félagasamtök þar sem sérstök álitamál eru uppi við 

val á greiningaraðferðum (Lynch, 2012, bls. 659). Jafnvel þótt Þjóðkirkjan láti sig 

varða dreifingu þjónustu sinnar eins og um almenningsgæði sé að ræða, þá er hún 

strangt til tekið ekki fjármögnuð með skattfé eins og opinberar stofnanir, heldur með 

sóknargjöldum. Sóknargjöld eru félagsgjöld sem í tilfelli trú- og lífsskoðunarfélaga 

eru innheimt með skattfé, þetta er þó umdeilt og er á vefsíðu Innanríkisráðuneytisins 

talað um að sóknargjöld séu „eiginlega nefskattur sem gjaldskyldir menn greiða" 

(Innanríkisráðuneytið). 

Við greiningu ytra umhverfis þegar frjáls félagasamtök eiga í hlut, þarf að gefa 

hlutverki og tilgangi sérstakan gaum, auk þess sem fjáröflunaraðferðir skipta máli. Í 

þessari rannsókn verður gengið út frá því að stefnumótun fyrir kirkjutónlistargeirann 

innan þjóðkirkjunnar lúti í meginatriðum sömu lögmálum og Þjóðkirkjan í heild hvað 

varðar hlutverk og tilgang sem og fjáröflunarmöguleika. Einn meginmunur er þó á 

möguleikum til fjáröflunar í tengslum við tónleikahald í kirkjum með því að 

innheimta aðgangseyri á tónleikana, eða með því að leigja kirkjur út til tónleikahalds 

utanaðkomandi aðila. 

 

 

 

Greining auðlinda frjálsra félagasamtaka 

Hugmyndirnar um virðisauka og varanlegt samkeppnisforskot eru meginstoðirnar við 

greiningu auðlinda fyrirtækja sem rekin eru í hagnaðarskyni. Við greiningu auðlinda 

frjálsra félagasamtaka þarf að taka afstöðu til þriggja atriða. Í fyrsta lagi hvort að 

hugmyndin um varanlegt samkeppnisforskot eigi við í opinbera geiranum og þar með 

hjá frjálsum félagasamtökum. Í öðru lagi þarf að taka tillit til eðlis auðlinda frjálsra 

félagasamtaka, umfram það sem gerist hjá fyrirtækjum sem rekin eru í hagnaðarskyni, 

til dæmis hugtaksins almenningsgæða. Í þriðja lagi, þarf að bera kennsl á réttu 

greiningaraðferðirnar fyrir greiningu á frjálsum félagasamtökum í þessu tilviki 

(Lynch, 2012, bls. 662). 

 Það hvort samkeppnisforskot skipti máli í opinbera geiranum fer eftir því 

hvaða stjórnunarmódel er notað. Einkum tvö módel koma þar við sögu. Annars vegar 

er það hefðbundin opinber stjórnsýsla (e. public sector administration), þar sem að 

stofnun lýtur vilja pólitískra yfirboðara sinna og einkennist af einokun hins opinbera á 

vörum eða þjónustu. Hins vegar er það nýsköpun í ríkisrekstri (e. New Public 

Management) en þar fá markaðsöfl að leika stærra hlutverk í rekstri og starfsemi 

opinbera geirans. Lögin um stöðu, stjórn og starfshætti þjóðkirkjunnar frá 1997 eru frá 

þeim tíma þar sem nýskipan í ríkisrekstri ruddi sér til rúms á Íslandi (Sigríður 

Ragnarsdóttir, 2011). Því verður hér litið svo á að starfsemi Þjóðkirkjunnar sé undir 

formerkjum nýskipunar í ríkisrekstri, að minnsta kosti frá sjónarhorni íslenska 

ríkisins. Þar af leiðandi er viðeigandi að fjalla um og greina myndun 

samkeppnisforskots og virðisauka með sömu greiningaraðferðum og tíðkast um 

fyrirtæki sem rekin eru í hagnaðarskyni (Lynch, 2012, bls. 662-663). Í raun stendur 

Þjóðkirkjan frammi fyrir sömu spurningu og ríkisstjórnir og frjáls félagasamtök víða 

um heim, að hvaða leyti markaðsöflin eiga að ráða ferðinni við stefnumótun og 

þjónustu sem veitt er. Einkum skiptir lögmálið um framboð og eftirspurn máli og 

togstreitan sem kann að myndast milli persónulegs smekks einstaklinga sem sækja 

þjónustu kirkjunnar annars vegar, og hins vegar þess hvernig kirkjan stendur vörð um 

aldagamlan boðskap sinn og framsetningarmáta hans. Hið sama á svo við um 

kirkjutónlistargeirann eins og hann er skilgreindur í þessari rannsókn. 

 Eins og áður hefur verið bent á, þá eru þeir prestar sem fá greidd laun úr 

ríkissjóði opinberir starfsmenn. Aðrir starfsmenn þjóðkirkjunnar eru það ekki. Það 

þarfnast frekari rannsóknar hvort þessi staðreynd valdi því að ólíkir starfsmenn og 

hópar þeirra staðsetji sig þar af leiðandi öðruvísi innan ramma mismunandi gilda 

(Quinn, 2003, bls. 13) hér eftir (Boddy, 2011, bls. 41). Einnig þarfnast rannsóknar 

hvort munur sé á viðhorfum opinberra starfsmanna innan kirkjunnar og annarra 

starfsmanna til stjórnunar og reksturs kirkjunnar sem opinberrar stofnunar með 

nokkurs konar einokunarstöðu, eða sem frjálsra félagasamtaka í einhvers konar 

samkeppni við önnur frjáls félagasamtök. 

 Enn á þó eftir að fjalla um sérstakt eðli auðlinda í opinbera geiranum og hjá 

frjálsum félagasamtökum, sem einnig hafa verið talinn til þriðja geirans (Sigríður 

Ragnarsdóttir, 2011).  Þar sem að hér er fjallað um Þjóðkirkjuna og kirkjutónlist innan 

hennar fellur sérstakt eðli opinberra auðlinda utan efnistaka þessarar ritgerðar, að öðru 

leyti en því hversu nátengd kirkjan er hinu opinbera hér á landi og hefur það 

lögbundna hlutverk að miðla þjónustu sinni sem einhvers konar almenningsgæðum. 

Því verður sjónum beint að sérstökum einkennum auðlinda frjálsra félagasamtaka 

eingöngu. 

 Í fyrsta lagi þarf samkvæmt Lynch (2012) að greina sérfræðikunnáttu við 

fjáröflun frjálsra félagasamtaka. Þar koma fyrir atriði svo sem tengslanet, þróun 

vörumerkis og orðspors auk getu stofnunarinnar. Fjölmörg félagasamtök stunda 

fjáröflun á Íslandi og einstakar sóknir líka. Það virðist ekki síst vera í tengslum við 

tónlistarlíf safnaðanna, til dæmis orgelkaup, starfsemi kirkjukóra, lista- og 

listvinafélög, útleiga á kirkjum og safnaðarheimilum, styrktartónleikar og viðburðir, 

starfsemi kvenfélaga, árleg söfnun fermingarbarna til styrktar Hjálparstofnun 

kirkjunnar og fleira.  Þjóðkirkjan í heild sinni hefur líka safnað fyrir góðu málefni 

undir forystu biskups Íslands, en það var fyrir línuhraðli á Landspítala-

háskólasjúkrahús. Fyrir vikið er ljóst að Þjóðkirkjan er í samkeppni við önnur frjáls 

félagasamtök um fjármagn. Hvað þjónustu varðar, má halda því fram að Þjóðkirkjan 

sé einnig í samkeppni við önnur trúfélög og ennfremur má færa rök fyrir því að 

Þjóðkirkjan sé í samkeppni við aðra aðila sem bjóða uppá tómstundir, félagsstarf 

ýmissa markhópa, tónlistarflutning og í raun hvaða þjónustu sem Þjóðkirkjan býður 

upp á. Gildi þessarar fullyrðingar fer eftir því með hvaða hugarfari fólk sækir þjónustu 

þjóðkirkjunnar.  Til dæmis má nefna að það er ekki alltaf ljóst hvort fólk mætir með 

börnin sín í sunnudagaskólann á trúarlegum forsendum, eða vegna þess að það er 

ókeypis og börnin þurfa að aðhafast eitthvað hvort sem er. Það liggur ekki alltaf fyrir 

hvort fólk leggi það að jöfnu að fara með börn sín í sunnudagaskólann til dæmis, eða 

að fara í sund, íþróttaæfingu, á leikvöll eða eitthvað annað. Í einfaldaðri mynd er 

Þjóðkirkjan því í samkeppni  um að veita fólki afþreyingu, vegna þess að hún krefur 

fólk ekki um trúarafstöðu (Þjóðkirkjan) og hefur því ekki upplýsingar um á hvaða 

forsendum einstaklingar sækja þjónustuna. Á meðan svo er, getur verið að þjónusta 

kirkjunnar leggi frekar áherslu á magn en gæði. Það getur haft þau áhrif á 

kirkjutónlistina og framkvæmd hennar, að kirkjutónlistarfólk bjóði frekar upp á tónlist 

sem fallin er til vinsælda hjá sem stærstum hópi fólks, mögulega á kostnað þess að 

höfða til trúarlegs inntaks gagnvart þeim er þess óska. Því þarf Þjóðkirkjan í heild, 

yfirstjórn hennar og Kirkjuþing, að skilgreina vandlega landamæri Þjóðkirkjunnar 

sem opins kerfis (Boddy, 2011, bls. 55) (Morgan, 2006, bls. 38). Þar skiptir mestu 

máli að skilgreina að hvaða leyti Þjóðkirkjan ætlar að vera í samkeppni við önnur 

frjáls félagasamtök og ef svo er, hvers vegna. 

 Í öðru lagi þarf, í tilviki frjálsra félagasamtaka, að gefa mannauð sérstakan 

gaum. Þrenns konar mannauður skiptir þar mestu máli: Sjálfboðaliðar við fjáröflun og 

veitingu þjónustu; tæknileg sérfræðikunnátta við veitingu þjónustu; forysta og 

stjórnun. Sjálfboðaliðar geta verið mjög hollir kirkjunni og eflt starfsemi hennar mjög, 

en á móti kemur að sjálfboðaliðar fá ekki greitt fyrir sín störf. Dæmi um sjálfboðaliða 

eru kórsöngvarar, en sérstaklega skiptir máli að sóknarnefndir eru skipaðar 

sjálfboðaliðum. Sóknarnefndir starfar á grundvelli þjóðkirkjulaga, starfsreglna og 

samþykkta Kirkjuþings. Sóknarnefndir er kosnar á aðalsafnaðarfundi til fjögurra ára, 

starfa í umboði safnaðarins og bera ábyrgð gagnvart honum. Sóknarnefndir starfa við 

hlið sóknarprests og eru í fyrirsvari fyrir sóknina gagnvart stjórnvöldum, og 

einstökum mönnum og stofnunum. Auk þess annast þær rekstur og framkvæmdir á 

vegum sóknarinnar og styðja kirkjulega þjónustu í sókninni ásamt prestum og 

starfsmönnum hennar. Þær hafa ásamt prestum og í samráði við annað starfsfólk 

safnaðarins, eftir því sem við á, forgöngu um kirkjulegt starf á vegum sóknarinnar. 

Þær sjá um fjárstjórn sóknarinnar auk umsjónar og gæslu eigna sóknarinnar, sjá til 

þess að viðunandi húsnæði og búnaður sé til guðsþjónustuhalds og annars 

safnaðarstarfs í sókninni. Einnig sjá þær til þess að kirkjugripir og minningamörk séu 

vernduð samkvæmt ákvæðum þjóðminjalaga, ráða starfsfólk sóknar í samráði við 

sóknarprest og fleira (Þjóðkirkjan, 2011).  

 Ljós er að hlutverk sjálfboðaliða innan kirkjunnar er bæði umfangsmikið og 

mikilvægt. Það má velta þeirri spurningu upp hvort þetta sé allt leggjandi á 

sjálfboðaliða. Rannsaka þyrfti betur viðhorf sóknarnefndarfólks til starfa sinna og 

hvort því finnist það hafa nægan tíma til þess að sinna verkefnunum vel. 

 Tæknileg sérfræðikunnátta við veitingu þjónustu kirkjunnar getur einkum átt 

við um presta, djákna og organista. Rökræðunnar vegna má ímynda sér trúfélag þar 

sem engrar sérfræðikunnáttu, og þar með sérstakrar menntunar, eða reynslu væri 

krafist við það að veita kirkjulega þjónustu. Það myndi lækka launakostnað 

trúfélagsins mjög en gæti einnig haft áhrif á gæði þjónustunnar sem veitt er. Að hvaða 

leyti gæðin myndu rýrna, eða breytast, er lykilspurningin í þessu samhengi. 

Tónlistarstefna Þjóðkirkjunnar leggur til að mynda mikla áherslu á gæði (Kristján 

Valur Ingólfsson, 2015). 

 Forysta og stjórnun skiptir frjáls félagasamtök jafnvel meira máli en opinberar 

stofnanir, þar sem félagasamtök búa ekki við skýran ramma opinbers skrifræðis. 

Þjóðkirkjan gerði það þó til ársins 1998 þegar þjóðkirkjulögin svokölluðu tóku gildi. 

Æðsta vald kirkjunnar í veraldlegum skilningi er Kirkjuþing sem varð til í núverandi 

mynd með setningu „þjóðkirkjulaganna" nr. 78/1997 og skipar það með starfsreglum 

flestum málefnum sem áður var gert með reglugerðum frá ráðuneyti kirkjumála eða 

lögum frá Alþingi (Kirkjuþing). Skýrsla Ríkisendurskoðunar til Alþingis, 

Biskupsstofa, sóknir og sjóðir kirkjunnar gefur nokkra hugmynd um það hvernig 

forystu og stjórnun kirkjunnar hefur verið háttað fram til ársins 2011 þegar skýrslan 

kom út (Ríkisendurskoðun, nóvember 2011). 

 

Almennt um greiningu auðlinda fyrirtækja sem rekin eru í hagnaðarskyni  

Hér er sú greiningaraðferð valin að greina kirkjutónlistargeirann eins og um fyrirtæki 

sem rekið í hagnaðarskyni sé að ræða en fjallað verður sérstaklega um hvort 

hugmyndin um varanlegt samkeppnisforskot eigi við í kirkjutónlist sem og eðli 

auðlinda frjálsra félagasamtaka. Þetta val rannsakanda er rökstutt í köflunum hér að 

framan. 

Helstu aðferðir við innri greiningu fyrirtækja og skipulagsheilda miða að 

tvennu. Að finna hvar virðisauki verður til og hvar viðvarandi samkeppnisforskot 

verður til. Þetta er gert með því að greina auðlindir (e. resources) og  getu (e. 

capabilities) fyrirtækjanna.  

 Auðlindir skipulagsheildar eru þær eignir sem skila skipulagsheildinni 

virðisauka. Geta skipulagsheildar samanstendur af þeim stjórnunarhæfileikum, 

venjum og forystu sem breiða út, útdeila og  leiða af sér virði út frá auðlindum 

skipulagsheildarinnar5 (Lynch, 2012, bls. 128). 

 Auðlindir skiptast í þrjá flokka: áþreifanlegar auðlindir, óáþreifanlegar 

auðlindir og getu fyrirtækisins. Forskrifuð stefna gerir ráð fyrir því að auðlindirnar 

þurfi að móta þannig að þær þjóni stefnunni sem best. Birtingarstefna leggur frekar 

áherslu á mannauð og náið samband ytra umhverfis og auðlinda. 

 Allar skipulagsheildir standa frammi fyrir grunnákvörðuninni um hvort það 

búi eitthvað til sjálft eða kaupi það af öðrum (e. make or buy; outsourcing). 

Möguleikinn á varanlegu samkeppnisforskoti er það sem skiptir mestu máli við slíka 

ákvörðun, ekki bara kostnaðurinn. 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
5 The resources of an organisation are those assets that deliver value added in the 
organisation. The capabilities of an organisation are those management skills, 
routines and leadership that deploy, share and generate value from the resources of the 
organisation. 

 Auðlindir auka við virði fyrirtækja. Þau umbreyta ílagi (e. input) frá birgjum 

sínum og útkoman er afurð (e. output) fyrirtækisins, einhver vara/vörur eða þjónusta. 

Virðisauka má skilgreina sem muninn á kostnaði fyrirtækisins vegna ílaga frá birgjum 

annars vegar, og markaðsvirði afurða fyrirtækisins hins vegar. Oft er erfitt að 

magngreina nákvæmlega virðisaukann í einstökum þáttum, en auðveldara er að gera 

það með því að líta til heildarniðurstöðu fyrirtækis. Þó er nauðsynlegt að skoða 

einstaka þætti til þess að ná varanlegu samkeppnisforskoti með einstökum þáttum og 

bera kennsl á hvar og hvernig hver þáttur innan skipulagsheildarinnar eykur við virði. 

Virðiskeðjan hefur verið þróuð í þessum tilgangi. Ef skoða á skipulagsheild í víðu 

samhengi birgja, dreifingaraðila og viðskiptavina, má hafa hugtakið virðiskerfi í huga. 

Einstakar tengingar innan virðiskerfisins geta verið grunnur samkeppnisforskots. 

Viðvarandi samkeppnisforskot er forskot á samkeppnisaðila sem skipulagsheild býr 

yfir og ekki verður endurskapað af samkeppnisaðilunum með auðveldum hætti. Til að 

bæta núverandi samkeppnisforskot má nefna þrjár leiðir: Viðmiðun (e. benchmarking) 

við samkeppnisaðila, að bæta núverandi auðlindir með því að gjörnýta þær og að 

endurbasta auðlindir, leiði greining í ljós að fyrirtæki hafi ekki neitt 

samkeppnisforskot. 

 Fræðimenn hafa ekki verið sammála um hvort greina skuli samkeppnisforskot 

á þrepi viðkomandi atvinnugreinar og greiningar á iðnaðnum sem atvinnugreinin er 

hluti af, eða með því að greina samkeppnisforskot á grundvelli einstakra auðlinda 

einstakra fyrirtækja (e. Recource-based view). Rökin fyrir RBV eru þau að þannig 

megi finna óvenjulegar auðlindir sem skila fyrirtæki samkeppnisforskoti. Um er að 

ræða safn gátlista sem unnir eru upp úr stefnumótunarfræðunum en gagnrýnt hefur 

verið að þeir horfa meðal annars fram hjá mannauðssjónarmiðum og því þarf að nota 

gátlista sem þessa - með gát og þarf að hafa það í huga við túlkun niðurstaðna 

þessarar rannsóknar. 

 Sjö hlutar geta skipt máli við myndun samkeppnisforskots: að fyrirtæki leita 

samkeppnisforskots á grundvelli auðlinda sem það býr þegar yfir, í stað þess að byrja 

frá grunni; hæfni til nýsköpunar, því auðlindir sem marka tímamót með uppfinningu 

sinni er tímafrekt að herma eftir; að auðlindir fyrirtækis séu settar í samhengi 

raunveruleg samkeppni við auðlindir raunverulegra samkeppnisaðila - til dæmis 

óeftirlíkjanlegar auðlindir; að hagnaður sem hlýst af samkeppnisforskotinu skili sér að 

öllu leyti til fyrirtækisins sjálfs en ekki annarra;  varanleiki samkeppnisforskotsins; og 

að óeftirlíkjanleiki auðlindanna haldist sem lengst. Til að leggja mat á möguleika 

auðlinda til að stuðla að samkeppnisforskoti hefur VRIO ramminn verið settur fram. 

VRIO stendur fyrir Valuable, Rare, Inimitable og Organisationally possible, eða 

Verðmætt, Sjaldgæft, Óeftirlíkjanlegt og Hagnýtanlegt af skipulagsheild. 

 Ekki eru allir fræðimenn sammála um hver sé réttasta aðferðin til að þróa 

varanlegt samkeppnisforskot. Tvær leiðir hafa þó reynst vel og eru lítið umdeildar: 

auðkennandi geta (e. distinctive capabilities) og kjarnafærni (e. core competencies). 

Auðkennandi geta skiptist í þrjá þætti: arkitektúr, orðspor og nýsköpunargetu. 

Arkitektúr er tengslanet og samningar sem ná bæði inn fyrir og út fyrir fyrirtækið sem 

á í hlut. Orðspor er það álit sem viðskiptavinir og hagsmunaaðilar hafa á stefnu 

fyrirtækisins. Nýsköpunargeta er þeir sérstöku hæfileikar sem fyrirtæki hefur til að 

þróa og hagnýta sér nýsköpun. 

Kjarnafærni er safn framleiðsluhæfileika og tækni sem gera fyrirtæki kleift að veita 

viðskiptavinum sínum tiltekinn ávinning (Lynch, 2012, bls. 154-155;168-170). 

Greining auðlinda á sviði kirkjutónlistar 

Hér fyrir neðan verða greindar þær auðlindir sem skila virðisauka og 

samkeppnisforskoti og skipta meginmáli við stefnumótun. Fjallað er um hlutverk og 

framlag auðlindanna, en til að leggja mat á það hvaða auðlindir skila kirkjutónlist 

virðisauka og samkeppnisforskoti , verður stuðst við Tónlistarstefnu þjóðkirkjunnar 

(Kirkjuþing, 2004 sjá viðauka). Þar er lýst markmiðum sem Þjóðkirkjan telur 

eftirsóknarverð og þar með hafa þessi markmið menningarlegt virði. Þegar virðisauki 

er áætlaður vegna auðlinda á sviði kirkjutónlistar, er oft um að ræða menningarlegt 

virði frekar en efnahagslegt. (Throsby, 2001) Þrátt fyrir það verður hér stuðst við þá 

skilgreiningu Lynch (2012) að virðisauki sé munurinn á milli markaðsvirðis afurða 

kirkjutónlistar og kostnaðarins við ílagið. Virðisaukinn er því vísbending um 

menningarlegt virði afurða kirkjutónlistarinnar (sjá Throsby, 2001). Þessi leið er valin 

vegna þess að þessi ritgerð er innlegg inn í umræðu um kirkjutónlist innan 

Þjóðkirkjunnar sem fram fer um þessar mundir. Megininntakið í þeirri umræðu er 

valkrömin á milli þess að auka virði á sviði kirkjutónlistar annað hvort með því að fá 

meira út úr auðlindunum, þannig að fleiri njóti afurðanna og oftar, eða með því að 

lækka kostnaðinn við ílagið sem felst einkum í launakostnaði organista, 

barnakórstjóra og styrkjum til kirkjukóra auk annars tónlistarlífs. Þessi valkröm hefur 

verið sérlega áberandi í kjölfar efnahagshrunsins 2008. Með því að velja þessa leið 

geta sóknarnefndir og fleiri nýtt sér hana við það að leggja mat á hvers virði 

kirkjutónlistin er við gerð fjárhagsáætlana. Niðurstöður þessarar rannsóknar, geta nýst 

við að fá meira út úr auðlindunum á sviði kirkjutónlistar, í stað þess að einblína 

eingöngu á kostnað við ílag til málaflokksins.  

Aðferð	  
Á grunni Tónlistarstefnu Þjóðkirkjunnar eru framkvæmd og stjórnun kirkjutónlistar 

greind með völdum aðferðum úr stefnumótunarfræðunum. Með þessari rannsókn eru 

auðlindir kirkjutónlistarinnar greindar, eins og þær eru settar fram í Tónlistarstefnunni 

og starfsreglum eftir því sem við á. Virðiskeðja kirkjutónlistar er sett fram til að 

greina hvar myndun virðisauka á sér stað og hvernig það gerist. Niðurstöður 

rannsóknarinnar eru settar fram sem auðlindagreining annars vegar, en SVÓT 

greining á framkvæmd Tónlistarstefnunnar hins vegar. Auðlindagreiningin byggir á 

virðiskeðjunni og Tónlistarstefnunni. Með þessari aðferð verður einnig til 

hugtakarammi og orðaforði til þess að fjalla um fyrirbærið kirkjutónlist sem geira 

innan Þjóðkirkjunnar. Rannsóknin er hugsuð sem innlegg í umræðu sem á sér stað 

innan Þjóðkirkjunnar og meðal hagsmunaaðila á sviði kirkjutónlistar. Niðurstöðurnar 

geta nýst við að greina mögulegar leiðir til úrbóta og sú aðferð og kortlagning sem hér 

er notuð við greiningu á kirkjutónlist hefur hagnýtt gildi, auk þess að vera gott yfirlit 

sem byggja má frekari rannsóknir á. 

 Með þessu móti dýpkar umfjöllunin um kirkjutónlistargeirann sem 

starfsvettvang og hlutverk hennar innan kirkjunnar sem utan. Það er einkum þessi 

nálgun sem eykur hagnýtt framlag rannsóknarinnar, það er að segja fyrir þá sem vilja 

fræðast um framkvæmd og umhverfi kirkjutónlistar, en einnig þá sem vilja rannsaka 

afmarkaða þætti kirkjutónlistar í framtíðinni.  

Við það að taka framkvæmd og skipulag kirkjutónlistar til slíkrar greiningar er 

hægt að fræðast um stjórnun, skipulag og framkvæmd kirkjutónlistar innan 

Þjóðkirkjunnar og hefur rannsóknin því hagnýtt gildi, enda hefur slík rannsókn ekki 

verið gerð áður sem gefur henni einnig vægi til frekari rannsókna. Á grundvelli 

niðurstaðna greiningarinnar er síðan hægt að bera kennsl á styrkleika, veikleika, 

ógnanir og tækifæri (SVÓT-greining) framkvæmdar Tónlistarstefnunnar en þar verða 

einnig tekin með nokkur atriði sem sett voru fram í formála. Við það eykst enn 

hagnýtt gildi rannsóknarinnar, en hún er ekki síst hugsuð sem innlegg í þá umræðu 

sem á sér stað um þessar mundir (í ársbyrjun 2015) innan Þjóðkirkjunnar og meðal 

hagsmunaaðila á sviði kirkjutónlistar, samfara skipulagsbreytingum á yfirstjórn 

kirkjutónlistar innan hennar. Þær felast einkum í ráðningu Verkefnisstjóra 

kirkjutónlistar (Söngmálastjóra) sem ráðin er af biskup Íslands og skipan Kirkjuráðs á 

nýju Kirkjutónlistarráði sem vinnur samhliða Verkefnisstjóra (Söngmálastjóra) og er 

skólastjórn Tónskóla Þjóðkirkjunnar.  

 Við upplýsingaöflun er stuðst við ritaðar heimildir þar sem þær er að finna. 

Einnig er byggt á viðtali við aðalhöfund Tónlistarstefnu Þjóðkirkjunnar, Kristján Val 

Ingólfsson vígslubiskup í Skálholti.  

Þekking rannsakanda sjálfs kemur að góðum notum. Sem dæmi má nefna að 

undirritaður hlaut menntun í Tónskóla Þjóðkirkjunnar og í Svíþjóð, hefur starfað sem 

organisti frá 2007 við fríkirkju (Óháða söfnuðinn), úti á landi (Grindavík) og í 

Reykjavík (Háteigskirkju), er formaður Félags íslenskra organleikara/Organistadeildar 

FÍH (FÍO) og á sem slíkur sæti í hinu nýskipaða Kirkjutónlistarráði. Þessi staða 

rannsakandans býður upp á nokkra yfirsýn yfir málaflokkinn og aðgang að 

upplýsingum, bæði á rituðu formi en einnig munnlegar upplýsingar. Sökum 

trúnaðarstarfa fyrir FÍO og nú Kirkjutónlistarráð (skipun 30. janúar 2015) á 

undirritaður fjölmörg samtöl við organista, presta, söngvara og fleiri. Upplýsinga sem 

aflað er með þeim hætti má flokka sem óformleg viðtöl, en þau eru ekki tekin upp og 

þaðan af síður vélrituð. Þar sem ákveðins innsæis er þörf við mótun og greiningu 

stefnu munu upplýsingar fengnar með óformlegum viðtölum vera settar fram sem 

athugun rannsakanda og engra heimilda getið, enda er það ekki hægt. Einnig er 

eðlilegt að taka fram að undirritaður var einn af umsækjendum um starf 

Verkefnisstjóra kirkjutónlistar sumarið 2014. 

 Þessi nána tenging höfundar við umfjöllunarefnið er styrkur rannsóknarinnar 

frekar en veikleiki, því að baki býr meiri þekking á því hvernig Tónlistarstefna 

Þjóðkirkjunnar virkar í raun, heldur en ella hefði verið. Að minnsta kosti má halda 

þessu fram varðandi hagnýtt gildi rannsóknarinnar og að hluta til varðandi frekari 

rannsóknir á þessu sviði. Hins vegar er eðlilegt að gagnrýna svo nána tengingu út frá 

fræðilegum vinnubrögðum og félagsvísindalegri aðferðafræði. Í því sambandi er hér 

vísað til Arbnor og Bjerke (2004) og sjónarhorn þeirra um þátttakandann (e. actor) í 

rannsóknum og ennfremur þátttakandann sem athuganda og þátttakanda sem mætti 

jafnvel kalla þátthuganda (e. observactor) (Arbnor, 2008).  

Greining og umræða 
 

Greining á ytra umhverfi kirkjutónlistar 

 

Almennt landslag kirkjutónlistar 

 

Þann 1. Janúar 2014 voru skráðir í Þjóðkirkjuna 244.444 einstaklingar, þarf af voru 

6.597 á aldrinum 0-17 ára en 183.843 18 ára og eldri. Þetta gera 75% landsmanna 

miðað við 1. janúar 2014 (Hagstofa Íslands). 

Sóknargjöld á fjárlögum 2104 voru 1.833.400.000 krónur , en hver meðlimur, 16 ára 

og eldri greiðir á árinu 2015, 824 krónur á mánuði í sóknargjöld 

(Innanríkisráðuneytið).  

Fjöldi kirkja á Íslandi sem tilheyra Þjóðkirkjunni er um 362 (Vísindavefurinn, 2010). 

Nákvæmur fjöldi orgela er ekki alveg þekktur en giska má á um 150 pípuorgel. Þá eru 

ekki talin með harmonium (stofuorgel) rafmagns- og Hammond orgel. (Ísmús) 

Nákvæmur fjöldi organista liggur ekki alveg fyrir en Dr. Ágúst Einarsson sagði 

hundruð manna vinna við tónlist innan kirkjunnar, þar af tæplega 200 organista starfa 

við kirkjur landsins árið 2004, en félagar í Félagi íslenskra organleikara eru um 80 

talsins nú árið 2014. Auk þess taldi dr. Ágúst um 3.000 manns syngja í kirkjukórum 

landsins (Ágúst Einarsson, Hagræn áhrif tónlistariðnaðarins, 2004), en önnur tala sem 

nefnd hefur verið er um 1800 manns í um 75 kórum (Osterhammer, 2009). 

Af netfangalistum Söngmálastjóra og FÍO að dæma er sennilegra að fjöldi starfandi 

organista sé um 120 á landinu. Sjálfboðaliðar eru ekki inni í þeirri tölu. 

Við útfarir má áætla að um 20 atvinnusönghópar með um 160 meðlimum sinni 

söngnum að mestu leyti. Við þetta bætast svo um 5 karlakórar. Miða má við að flestar 

kirkjur á höfuðborgarsvæðinu hafi slíkan hóp á sínum vegum, en meðlimirnir tilheyra 

oft fleiri en einum hóp.6 

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
6	  Við þetta má bæta greiningu á menningarhagfræðilegu virði og umfangi orgelkaupa, 
tónlistarflutnings við hjónavígslur, útfarir, tónleika, hljómplötur, vinnustundir 
sjálfboðaliða í kórstarfi, kórferðalög og fleira. Það væri verðugt	  rannsóknarefni	  í	  
sjálfu	  sér.	  

Pólitískir þættir 

Þann 20. október  2012 fór fram þjóðaratkvæðagreiðsla um tillögur Stjórnlagaráðs um 

breytingar á stjórnarskrá lýðveldisins Íslands. Ein af spurningunum sem kosið var um 

var eftirfarandi: Vilt þú að í nýrri stjórnarskrá verði ákvæði um þjóðkirkju á Íslandi 

(Landskjörstjórn, 2012). 

 Já sögðu 58.354 eða 51,1% greiddra atkvæða, en nei sögðu 43.861 eða 38,3%. Ein 

leið til að túlka þessa niðurstöðu er sú að meirihluti kjósenda vilji hafa ákvæði um 

þjóðkirkju á Íslandi. Hins vegar var kjörsóknin ekki nema rétt rúmlega 102.000 manns 

eða um 49% og spurningin um þjóðkirkjuákvæðið hlaut fæstu já-svörin af öllum 

spurningunum (Lögfræðingafélag Íslands, 2012).  

 Núverandi ákvæði gerir ráð fyrir að ríkinu beri að styðja og vernda hina 

evangelísku-lúthersku kirkju og auk þess er í gildi samningar milli ríkis og kirkju sem 

byggja á grundvelli kirkjueigna (Þjóðkirkjan). Einnig innheimtir ríkið sóknargjöld 

fyrir þjóðkirkjuna sem og önnur trú- og lífsskoðunarfélög. Þetta fyrirkomulag hefur 

verið rætt nokkuð opinberlega en sú umræða ber það með sér að þetta fyrirkomulag sé 

nokkuð flókið og á sér auk þess langa sögu. Það er þó ljóst að breyting á núverandi 

fyrirkomulagi myndi hafa áhrif á rekstur kirkjunnar, t.d. greiðir ríkissjóður laun 139 

presta með núverandi fyrirkomulagi (Kirkjuþing). Ef sóknirnar sjálfar þyrftu að greiða 

laun prestanna myndi það hafa mikil áhrif á fjárhag þeirra sem gæti haft áhrif á 

kirkjutónlistina og stöðu hennar í safnaðarstarfi og við helgihald. 

 Ekki er hægt að spá nákvæmlega fyrir um hver áhrifin yrðu á þjóðkirkjuna ef 

samningunum við ríkið yrði rift og stjórnarskrárákvæðið félli brott. Slíkt myndi auk 

þess taka þó nokkurn tíma og hafa áhrif á stefnumótun þjóðkirkjunnar í heild og þar 

með kirkjutónlistina. 

 Einnig ber að nefna styrki á vegum opinberra aðila sem kirkjutónlistarfólk 

sækir gjarnan um. Auk þess niðurgreiðir menntamálaráðuneytið nám nemenda við 

Tónskóla Þjóðkirkjunnar.  

Félagsmenningarlegir þættir 

 Félagsleg gildi, lífsstíll fólks, viðhorf til vinnu og frítíma, lýðfræði og mörg 

önnur atriði hafa áhrif á kirkjusókn og þar með kirkjutónlist. Rannsaka þarf 

sérstaklega, með aðferðum félagsvísindanna, hver viðhorf fólks til kirkjutónlistar eru 

sérstaklega. Um það er nefnilega lítið vitað, því það hefur lítið verið rannsakað 

skipulega hér á landi. Þó hefur kórstarf verið rannsakað (Sigrún Lilja Einarsdóttir, 

2009) (Sigrún Lilja Einarsdóttir og Njörður Sigurjónsson, 2010) (Ragna Berg 

Gunnarsdóttir, 2014) (Osterhammer, 2009) og Íslensk menningarvog gefur líka 

einhverja mynd af aðsókn á mismunandi tegundir tónleika (Dofradóttir, 2010). Í 

rannsókn frá árinu 2004 sem IMG Gallup gerði, var reyndar, meðal annars, spurt að 

eftirfarandi fjórum spurningum:  

-Hefur þú einhvern tímann verið í kirkjukór? (Já 19,6% ; Nei 80,4%) 

-Þegar þú sækir almenna guðsþjónustu, hversu vel eða illa höfðar tónlistin sem er 

leikin eða sungin til þín? Vel 67,9 % ; Hvorki vel né illa 14,2% ; Illa 18,0 %. 

-Hversu góð eða slæm er upplifun þín af almennum guðsþjónustum? Góð 72,4% ; 

Hvorki góð né slæm 17,3% ; Slæm 10,3%. 

-Ertu sammála eða ósammála því að Þjóðkirkjan eigi að standa vörð um íslenska 

menningu og þjóðfélag? Sammála 69,4% ; Hvorki né 6,8% ; Ósammála 23,8 

(Gallup, IMG, 2004). 

Rannsaka þyrfti nánar hvað það er við kirkjutónlist sem höfðar til fólks og hvað ekki 

og eins hvers vegna því er þannig farið. Slíkar upplýsingar væru afar gagnlegar við 

mótun Tónlistarstefnu Þjóðkirkjunnar.  

Efnahagslegir þættir 

Organistar og kirkjuorganistar eru starfsmenn viðkomandi sóknarnefnda sem greiða 

þeim laun. Laun presta eru greidd af ríkinu eins og áður segir (Þjóðkirkjan) Tekjur 

sókna eru fyrst og fremst sóknargjöldin, en einnig geta sóknir aflað sértekna t.d. með 

útleigu á safnaðarheimilum og með öðrum hætti. Launakostnaður organista, 

kirkjuvarða og annarra starfsmanna vegur oft þungt í rekstri sókna, einkum þeim 

fámennustu. Eftir Hrunið 2008 lækkuðu sóknargjöldin af ástæðum sem ekki verður 

farið út í hér. Það hafði áhrif á starfshlutföll ýmissa organista, barnakórstjóra auk 

annarra starfsmanna og þar með umfang kirkjutónlistarinnar.  

 Atvinnuleysi jókst á árunum eftir hrun og það getur haft áhrif á kirkjutónlistina 

vegna þess að margir sem starfa í kirkjukórum eru sjálfboðaliðar. Ekki liggja fyrir 

gögn um þessa þróun. 

 Efnahagslegir þættir geta því haft áhrif á kirkjutónlist eins og á samfélagið allt, 

því sóknirnar hafa úr takmörkuðum fjármunum að spila á sama tíma og verðlag 

hækkar. Ósennilegt er að efnahagslegir þættir hafi meiri áhrif á kirkjutónlist en önnur 

svið samfélagsins. Þó hafa einhverjar sóknir hætt við að fjárfesta í nýjum orgelum 

eftir Hrun, en á móti kemur að Blönduóskirkja, Hafnarfjarðarkirkja og Vídalínskirkja 

hafa þó fjárfest í nýjum orgelum eftir Hrun. 

 Einn vandi þarfnast skoðunar, einkum þegar kemur að lifandi listum (e.live 

performing arts). Hann er sá að í hefðbundinni framleiðslu hefur framleiðsla á hverja 

vinnustund aukist um nokkur þúsund prósent síðastliðin 200 ár, með tilheyrandi 

hagsæld, en vinnuaflið sem þarf til að flytja strengjakvartett eftir Haydn hefur ekki 

breyst neitt. Það þarf ennþá fjóra strengjaleikara til að flytja kvartettinn, flutningurinn 

tekur jafn langan tíma og þegar Haydn samdi hann en laun strengjaleikaranna hafa 

hækkað. Eins og Baumol og Bowen bentu fyrstir á árið 1966, getur þetta leitt til 

sístækkandi bils milli kostnaðar og tekna í listaiðnaðinum, vegna þess að launin í 

hagkerfinu hækka sífellt og þar með kostnaðurinn við framleiðsluna. Hins vegar býr 

listaiðnaðurinn ekki við kosti tækniframfara á sama hátt og hefðbundinn 

framleiðsluiðnaður (Throsby, 2001).  

Tæknilegir	  þættir	  

Orgelið er  einkennandi hljóðfæri fyrir kirkjutónlistina ásamt mannsröddinni 

(Tónlistarstefna Þjóðkirkjunnar, 2004). Elstu orgel sem enn eru í notkun voru byggð í 

kringum árið 1430 (Organ: Oddities and World Records). Efnin sem notuð eru í orgel 

eru algengir málmar og viður. Kostnaður við ný orgel er þó hár, en með réttu viðhaldi 

geta hljóðfærin nýst öldum saman. Auk þess eru orgel  dýnamískustu hljóðfæri sem til 

eru, þau geta hljómað fárveikt yfir í það að fylla rýmin sem þau standa í. Hljóðmagnið 

sem orgel geta framleitt  hentar stórum kirkjubyggingum vel. Það þarf auk þess aðeins 

eina manneskju til að leika á hljóðfærið í stað þess að ráða heila hljómsveit. 

 Á undanförnum árum hefur stafrænum rafmagnsorgelum fleygt fram og til eru 

dæmi um að söfnuðir hafi keypt slík orgel sem eru mun ódýrari en hefðbundnu 

hljóðfærin. Ekki eru allir á eitt sáttir um réttmæti stafrænu rafmagnsorgelanna á þeim 

forsendum að um sé að ræða upptökur af hljóði í stað hljóðs sem framkallað er með 

akústískum hætti. Því hefur verið líkt við muninn á alvöru blómum og plastblómum 

(Kristján Valur Ingólfsson, 2015). Hafa þarf í huga að hvert orgel er einstakt og er 

hannað fyrir það húsnæði sem það stendur í. Það er sérstök listgrein að intónera orgel 

inni í tilteknu rými og getur tekið nokkra mánuði, allt eftir stærð hljóðfærisins. Félag 

orgelsmiða í Bandaríkjunum (APOBA) hefur gefið út efni þar sem þessi atriði eru 

rædd frekar (Associated Pipe Organ Builders of America). Í þessu sambandi er 

áhugavert að nefna organistann Cameron Carpenter sem hefur það að markmiði að 

færa orgelið út úr kirkjunni. Hann ferðast um heiminn með stafrænt orgel og er afar 

fær organisti tæknilega. Hefðbundnir organistar eru margir hverjir afar ósáttir við 

þennan kollega sinn, en óhefðbundnar aðferðir hans varpa ljósi á stöðu orgelsins sem 

hljóðfæris í nútímanum og gætu verið fyrirtaks tilviksrannsókn í menningarfræði- og 

fagurfræðilegu tilliti. 

 Tölvutækni hefur gert nýja hluti mögulega í hönnun akústískra orgela. Gott 

dæmi um það er Sinua fyrirtækið og orgel Hallgrímskirkju hefur nýlega verið uppfært 

hvað þetta varðar. 

 Spjaldtölvur, snjallsímar og jafnvel myndvarpar gætu með tímanum tekið við 

af sálmabókum og nótnabókum sem kirkjutónlistarfólk notast mjög við. Slíkt gæti 

sparað pappír, fjölföldun og prentun, en einnig einfaldað upplýsingagjöf til 

safnaðarins við helgihald. Upplýsingagjöfin er mjög mikilvæg, enda er messuformið 

ekki einfalt, tungumálið er fornt og atferli er ekki fyrirsjáanlegt ef upplýsingar skortir. 



35	  

 Þó má velta fyrir sér hversu „græn” kirkjutónlistin er. Hefðbundin orgel eru úr 

algengum málmum og viði, á meðan stafrænu hljóðfærin innihalda mögulega meira af 

mengandi efnum, auk þess sem þau þarf að endurnýja oftar. 

 Upplýsingatækni hefur tekið stakkaskiptum undanfarin ár og mun auðveldara 

er að koma skilaboðum og upplýsingum til fólks en áður. Huga þarf sérstaklega að 

höfundarétti við miðlun á upptökum og nótum, en möguleikarnir á því að koma 

kirkjutónlist á framfæri eru miklir í gegnum internetið, til dæmis með internet 

„útvarpsstöð" sem gæti streymt kirkjutónlist með lægri tilkostnaði en hefðbundnar 

útvarpsstöðvar. Einnig skipta samfélagsmiðlar máli í þessu samhengi.

Lagalegir	  þættir 

Innan kirkjunnar eru í gildi Starfsreglur um kirkjutónlist, Starfsreglur um organista 

Starfsreglur um sóknarnefndir og Tónlistarstefna Þjóðkirkjunnar. Félag íslenskra 

hljómlistarmanna er stéttarfélag margra atvinnutónlistarmanna sem starfa að einhverju 

leyti innan kirkjunnar, einkum ber þar að nefna fagfélag organista, Félag íslenskra 

organleikara- organistadeild FÍH (FÍO). FÍH gerði kjarasamning við Launanefnd 

Þjóðkirkjunnar (LÞ) fyrir hönd FÍO árið 2008  (Kjarasamningur FÍO/Organistadeildar 

FÍH og Launanefndar Þjóðkirkjunnar, 2008). 

 Varðandi útfarir, hjónavígslur og skírnir, þá fá organistar greitt sérstaklega 

fyrir þær athafnir (nema skírt sé í sunnudagsmessu). Í raun ríkir samkeppni um þessar 

athafnir meðal organista, enda úrskurðaði Samkeppniseftirlitið árið 2006 að samræmd 

verðskrá organista við hjónavígslur væri ólöglegt verðsamráð (Samkeppniseftirlitið, 

2006). Sóknarmörk koma ekki í veg fyrir samkeppni organista um að leika við 

aukaathafnir, þó eru fjarlægðir meiri á milli sókna á landsbyggðinni með tilheyrandi 

aksturskostnaði. 

 Fyrir um 18 árum var gerð tilraun til þess að lögvernda starfsheitið organisti 

eða kantor en samtök sóknarnefnda komu í veg fyrir það (Félag íslenskra 

organleikara, 2009). Einnig eru til Kirkjukórasamband Íslands og Kirkjukórasamband 

Reykjavíkurprófastsdæmanna, en þau félög eru ekki mjög virk nú til dags svo að vitað 

sé.  

Greining á innra umhverfi kirkjutónlistar 

Hvers	  vegna	  á	  kirkjan	  og	  rekur	  sínar	  auðlindir	  sjálf?	  	  

Kostir þess að útvista verkefnum og nýta þannig kosti markaðarins eru eftirfarandi. Í 

fyrsta lagi geta utanaðkomandi birgjar náð stærðarhagkvæmni sem innri auðlindir 

kirkjutónlistar gætu mögulega ekki, því þær framleiða bara fyrir eigin þarfir 

kirkjutónlistarinnar. Í öðru lagi geta utanaðkomandi birgjar verið betri í nýsköpun og 

skilvirkari vegna samkeppni við aðra birgja. Óskilvirkni og skortur á nýsköpun 

auðlinda kirkjutónlistarinnar getur leitt til  þess að kirkjutónlistinni farnist illa 

(Besanko, 1996). Í þessari rannsókn er gengið út frá því að framkvæmd 

Tónlistarstefnu Þjóðkirkjunnar sé mælikvarðinn á það hvort vel gangi eða illa. 

Gallar þess að útvista verkefnum eru í fyrsta lagi að framleiðsluflæði þarf að 

samræma innan virðiskeðju stofnunarinnar. Við það að útvista verkefnum getur það 

gerst að samræmið verði minna innan virðiskeðjunnar. Í öðru lagi getur verið auka 

kostnaður fólginn í því að útvista verkefnum (Besanko, 1996). 

Í skýrslu starfshóps um tónlistarmál frá árinu 2012 var komist að þeirri niðurstöðu að 

óvíst væri hvort ódýrara yrði að fela almennum tónlistarskóla menntun organista. 

Einnig var bent á það að Kirkjuráð samþykkir námsskrá Tónskóla Þjóðkirkjunnar og 

erfitt væri að tryggja inntak hennar ef almennur tónlistarskóli tæki við starfsemi TÞ 

(Starfshópur um tónlistarmál, 2012).  

Virðisauki	  

Tvær leiðir eru til þess að auka virði innan kirkjutónlistarinnar. Annars vegar sú leið 

að fá meira út úr þeim auðlindum sem hún býr þegar yfir. Hins vegar með því að 

lækka kostnaðinn við ílagið, svo sem laun organista og fleira sem áður hefur verið 

nefnt í kaflanum Greining auðlinda á sviði kirkjutónlistar. Báðar þessar leiðir er hægt 

að fara á sama tíma og kostnaður felst í þeim báðum.  

 Eigi að lækka kostnað við ílag, þarf að gera ráð fyrir kostnaði við lausnina sem 

tekur við. Telji menn organista og orgel ekki stuðla að virðisauka, þarf að hafa í huga 

að þjónusta annars tónlistarfólks kostar líka. Organistar eru félagar í FÍH sem gefur út 

lágmarkstaxta fyrir félagsmenn sína. Eigi að fá sjálfboðaliða til að sjá um 

tónlistarflutning við helgihald þarf að hafa í huga að organistar eru sérmenntaðir í sínu 

fagi. Lækka þyrfti kröfur um gæði þjónustu sjálfboðaliðanna sem því nemur. Í þessum 

texta er þó gengið út frá Tónlistarstefnu Þjóðkirkjunnar og því sem þar kemur fram 

um þessi mál. 

 Til að fá meira virði út úr afurðum kirkjutónlistarinnar reynir á getu 

stofnunarinnar (skipulagsheildarinnar) sem kirkjutónlist er. Samstarf er þar lykilatriði 

í að samræma hugmyndir þjóðkirkjufólks um hvað felst í auknu virði. Ekki er víst að 

allir séu sammála um það. Með aðferðum markaðsfræðinnar mætti komast að því 

hvað fólk telur virðisaukandi við kirkjutónlist og greina mismunandi markaðshólf (e. 

segmentation). Frekari rannsókna er því þörf til að mæla þessi viðhorf 

þjóðkirkjufólks. 

 Kjarasamningur FÍH/FÍO og Launanefndar Þjóðkirkjunnar getur einnig leikið 

þarna hlutverk, en það takmarkast þó af umboði hvors samningsaðila fyrir sig. Ekki 

eru allir organistar félagar í FÍO og Launanefndin hefur aðeins umboð um 30 sókna til 

að semja fyrir þeirra hönd. 

Yfirstjórn Þjóðkirkjunnar þyrfti þó alltaf að bera ábyrgð á því hvernig hún 

mótar Tónlistarstefnu sína og hvaða skorður hún setur lögmálinu um framboð og 

eftirspurn, til þess að stjórna boðunarhlutverki kirkjutónlistarinnar sem slíkrar, við 

helgihald undir sínum merkjum. Eitt af megineinkennum kirkjutónlistarinnar í 

stefnumiðuðu tilliti, eins og hún er skilgreind í Tónlistarstefnu Þjóðkirkjunnar, er 

þjónandi hlutverk hennar (e. instrumental policy). 

Þessi þríhyrningur, sóknarnefndirnar, organistarnir og yfirstjórn 

Þjóðkirkjunnar þurfa að vinna saman til að auka virði auðlinda kirkjutónlistarinnar. 

	  Virðiskeðja	  kirkjutónlistar	  
Virðiskeðjan er sett fram í þeim tilgangi að finna hvar virðisauki myndast innan 

kirkjutónlistargeirans og til þess að tengja saman það ferli við starfræna (e. functional) 

hluta stofnunarinnar. Slíkar keðjur eru einstakar fyrir hverja stofnun. Hafa ber í huga 

að virðiskeðjan lýsir núverandi tengingum og myndun virðisauka. Hún lýsir ekki 

mögulegum breytingum sem þyrfti að gera á stefnu kirkjutónlistar.  

Mynd 3. Virðiskeðja kirkjutónlistar sem geira innan Þjóðkirkjunnar (Porter, 

Competitive Advantage: Creating and Sustaining Superior Performance, 1985) 

(Messori) 

Stuðningsaðgerðir	  virðiskeðjunnar	  

Innviðir	  stofnunarinnar	  kirkjutónlist	  

Yfirstjórn kirkjutónlistar samanstendur af Kirkjuþingi, biskup, Kirkjuráði, 

Söngmálastjóra og Kirkjutónlistarráði. Tónskóli Þjóðkirkjunnar hefur mótandi áhrif 

en heyrir undir Kirkjuráð og starfar eftir námsskrá sem það samþykkir. 

Kirkjutónlistarráð er síðan skólastjórn Tónskólans. 

 Kirkjuþing er æðsta vald Þjóðkirkjunnar. Biskup er skylt samkvæmt lögum 

um stöðu stjórn og starfshætti þjóðkirkjunnar að fylgja eftir reglum er Kirkjuþing 

setur, samþykktum Kirkjuþings og markaðri stefnu þess. Biskup ræður 

Söngmálastjóra kirkjutónlistar sem hefur umsjón með kirkjutónlist og er biskupi til 

ráðgjafar. Söngmálastjóri starfar í nánu samstarfi við Kirkjutónlistarráð sem hefur 

yfirumsjón með kirkjutónlistinni, hefur stefnumótunarhlutverk og er skipað af 

Kirkjuráði (Kirkjuþing, 2014). Kirkjutónlistarráð hefur engar nánari upplýsingar 

fengið um starfssvið sitt frá Kirkjuráði (15. apríl 2015). Í Kirkjutónlistarráði eru þrír 

einstaklingar og jafn margir varamenn, tilnefndir af Félagi íslenskra organleikara, 

Prestafélagi Íslands og biskup tilnefndi formann. Sóknarnefndir hafa mikilvægu 

hlutverki að gegna við stjórnun kirkjutónlistar þegar kemur að framkvæmdinni, enda 

ráða þær organista til starfa og setja þeim erindisbréf (verklýsingu í 

ráðningarsamningi). Mannauðsstjórnun er því fyrst og fremst á verksviði 

sóknarnefndanna. 

 

Stefnumótun,	  áætlanagerð	  og	  framkvæmd	  

Biskup Íslands ber ábyrgð á því að framfylgja reglum, samþykktum og stefnu 

Kirkjuþings. Þetta á því við um starfsreglur um kirkjutónlist, starfsreglur um organista 

og Tónlistarstefnu Þjóðkirkjunnar. Biskup er forseti Kirkjuráðs sem kosið er af 

Kirkjuþingi og skipað er tveimur guðfræðingum og tveimur leikmönnum. Kirkjuráð 

fer með framkvæmdavald í málefnum Þjóðkirkjunnar. Söngmálastjóri og 

Kirkjutónlistarráð hafa umsjónarhlutverk en ekki er skýrt hver hlutur þeirra í 

áætlanagerð á grunni Tónlistarstefnu Þjóðkirkjunnar á að vera, fyrir utan starfs- og 

rekstraráætlun Tónskóla Þjóðkirkjunnar sem Kirkjutónlistarráð sinnir og leggur fyrir 

Kirkjuráð til samþykktar. Auk þessa ber Söngmálastjóri ábyrgð á framkvæmd 

eftirfarandi atriða samkvæmt starfsauglýsingunni um starfið (Þjóðkirkjan, 2014):                                                                                                                        

Umsjón með kirkjutónlistarmálum þjóðkirkjunnar og ráðgjöf við biskup Íslands;                                                                                

Þjónusta og stuðningur við starf organista, kórstjóra og annað starfsfólk kirkjunnar; 

Skipulagning og framkvæmd sí- og endurmenntunar, m.a. í samstarfi við Tónskóla 

þjóðkirkjunnar; Ábyrgð á og þróun Söngvasjóðs, tónlistarvefs kirkjunnar; Gerð og 

útgáfa fræðsluefnis7; Nýsköpun á sviði kirkjutónlistarmála; Erlend samskipti. 

 Söngmálastjóri hefur síðan kynnt markmið sín í starfi 2014-2017 ásamt helstu 

samstarfsaðilum til að vinna að þessum markmiðum (Margrét Bóasdóttir 

verkefnisstjóri kirkjutónlistar, 2014). Þessi markmið eru í fyrsta lagi að efla sönginn í 

kirkjunni: a. söng barna í helgihaldi kirkjunnar, b. söng fermingarbarna á fræðslutíma 

og í fermingarathöfnum, c. söng kirkjugesta í almennum messum og athöfnum, d. 

starf kirkjukóra í helgihaldi og á tónleikum. Helstu samstarfsaðilar eru 1. organistar 

og kórstjórar, 2. prestar og prófastar, 3. umsjónarfólk barna- og æskulýðsstarfs. 

 Í öðru lagi að efla símenntun í tónlistarstarfi kirkjunnar. Helstu samstarfsaðilar 

eru 1. Tónskóli Þjóðkirkjunnar, 2. Félag íslenskra organleikara, 3. Skálholtsskóli. 

 Í þriðja lagi að efla útgáfu á kirkjutónlistarefni til að nota í helgihaldi. Helstu 

samstarfsaðilar eru 1. Skálholtsútgáfan, 2. Sálmabókarnefnd. 

 Í fjórða lagi að efla þjálfun prestsefna, presta og djákna í tónsöng og þekkingu 

á sálmaefni kirkjunnar. Helstu samstarfsaðilar eru 1. Verkefnisstjórn fyrir þjálfun 

prests- og djáknaefna, 2. Guðfræðideild Háskóla Íslands, 3. Skálholtsskóli, 4. 

Prófastar og prestar. 

 Í fimmta lagi að efla erlent samstarf um námskeið og tónleika á sviði 

kirkjutónlistar. Helstu samstarfsaðilar eru Félag íslenskra organleikara og nýta ber 

persónuleg tengsl íslenskra kirkjutónlistarmanna. 

 Í sjötta lagi að efla fjármögnun verkefna á sviði kirkjutónlistar á vegum 

kirkjunnar og safnaðanna. Helstu samstarfsaðilar eru 1. Fjárhagsáætlun starfs 

verkefnisstjóra, 2. Héraðssjóðir og sóknarnefndir, 3. Sjóðir kirkjunnar, 4. Aðrir 

stuðningsaðilar. 

 Helstu leiðir til að ná fram áðurgreindum markmiðum segir Margrét vera 

eftirfarandi. Reglulegir fundir með biskupi Íslands og Kirkjutónlistarráði; Reglulegir 

fundir með stjórn FÍO og skólastjóra Tónskóla Þjóðkirkjunnar; Kortlagning og 

skráning aðstæðna - gerð með símtölum við organista, presta og prófasta; Heimsóknir 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
7 væntanlega í samstarfi við Fræðslusvið sbr. Fræðslustefnu Þjóðkirkjunnar, en þar 
kemur fram að efnisgerð, menntun leiðtoga og starfsfólks Þjóðkirkjunnar verði fyrst 
og fremst á ábyrgð fræðslusviðs Biskupsstofu. 

í söfnuði - stutt námskeið og tónlistarsamverur með organistum, prestum, 

kirkjukórum, umsjónarfólki barna- og æskulýðsstarfs; Skipulagning kóramóta, 

námskeiða og tónlistarsamveru í heimabyggð, prófastdæmum og í Skálholti (Margrét 

Bóasdóttir verkefnisstjóri kirkjutónlistar, 2014). 

Fjármögnun 

Kirkjumálasjóður fjármagnar söngmálastjórn og tónlistarfræðslu á vegum 

Þjóðkirkjunnar og þar með verkefni á vegum verkefnisstjóra kirkjutónlistar 

(Söngmálastjóra) og Tónskóla Þjóðkirkjunnar. Laun Verkefnisstjóra (Söngmálastjóra) 

eru greidd af Biskupsstofu. Kirkjutónlistarráð fær greiðslur fyrir nefndarstörf frá 

Þóknananefnd Þjóðkirkjunnar. Sóknargjöldum er ráðstafað af sóknunum sjálfum og af 

þeim tekjum eru laun organista greidd og tónlistarlíf safnaðanna fjármagnað. 

Héraðssjóðir prófastdæma geta haft allt að 5% af tekjum sókna innan 

prófastsdæmisins. Héraðssjóðum er ætlað að styrkja eða kosta kirkjulega starfsemi 

innan prófastsdæmis, einkum er varðar samstarf og samstarfsverkefni sókna, fræðslu, 

málþing, náms- og mótsferðir, fundi og einstök þróunarverkefni (Þjóðkirkjan, 2006). 

 Sóknir eru fjárhagslega sjálfstæðar einingar, til dæmis ráða þær því sjálfar hvort þær 

veita Launanefnd Þjóðkirkjunnar samningsumboð gagnvart FÍO sbr. 2. gr., 2 mgr. 

laga um stöðu, stjórn og starfshætti Þjóðkirkjunnar. 

 Ríkisendurskoðun hefur eftirlit með ársreikningum sókna. Hún hefur ítrekað 

lagt til að hagræði verði náð fram með sameiningum sókna (Ríkisendurskoðun, 

nóvember 2011) (Ríkisendurskoðun, nóvember 2013). 

Gæðastjórnun 

Tónlistarstefna Þjóðkirkjunnar setur ekki fram skýr markmið um hvernig skuli staðið 

að gæðastjórnun í kirkjutónlist, en leggur áherslu á að menntun sem Tónskóli 

Þjóðkirkjunnar veitir sé sambærileg við kennslu kirkjutónlistardeilda á háskólastigi 

erlendis.  Það er skilningur aðalhöfundar stefnunnar að Söngmálastjórinn beri ábyrgð 

á framkvæmdinni (Kristján Valur Ingólfsson, 2015). Enginn Söngmálastjóri var 

starfandi frá sumri 2001- hausts 2005 og 2011-ágúst 2015 sem gæti hafa haft áhrif á 

framkvæmd stefnunnar, að minnsta kosti yfirumsjón hennar. Nýr Söngmálastjóri 

hefur þó ekki fengið erindisbréf frá biskupi Íslands. 

 Skilgreiningin á markmiðum sem hér liggur til grundvallar er að þau séu 

sértæk, mælanleg, aðgerðatengd, raunhæf og tímasett. Það sem vantar í 

Tónlistarstefnu Þjóðkirkjunnar er einkum mælanleiki og tímasetningar en gert er ráð 

fyrir að Söngmálastjóri sjái um aðgerðir sem stefnan krefst. Erindisbréf 

Söngmálastjóra þarf að vera mjög skýrt til að ábyrgðin á áætlanagerð á sviði 

yfirstjórnar kirkjutónlistarmála, dreifist ekki bara einhvern veginn milli biskups, 

Kirkjuráðs, Söngmálastjóra og mögulega kirkjutónlistarráðs. Slík staða gæti valdið 

því að enginn taki ábyrgð á áætlanagerð, verkefnastjórnun og þar með þeirri 

gæðastjórnun sem innleiðing Tónlistarstefnu Þjóðkirkjunnar krefst. Þetta getur leitt til 

ósamræmis milli ætlaðrar og raungerðrar Tónlistarstefnu. 

 

Mannauðsstjórnun	  í	  kirkjutónlist	  

Biskup Íslands, Kirkjuráð, sóknarnefndir og aðrir stjórnendur stofnana Þjóðkirkjunnar 

bera ábyrgð á því að starfsmannastefnu Þjóðkirkjunnar sé framfylgt. Þessir aðilar eru 

einnig bundnir af Tónlistarstefnu Þjóðkirkjunnar (Þjóðkirkjan, 2011). 

 Nýliðun kirkjutónlistarfólks fer annars vegar fram í gegnum Tónskólann og á 

þann hátt sem Tónlistarstefnan mælir fyrir um. Í stefnunni er bent á mikilvægi 

starfsstöðva Tónskólans á landsbyggðinni auk stuðnings sókna við efnilegt 

tónlistarfólk í söfnuðum. Sett er það viðmið að enginn ætti að þurfa að flytjast 

búferlum af þeirri ástæðu einni að hann langi til að mennta sig til starfa við 

kirkjutónlist. Það er spurning hvort það markmið sé raunhæft sökum smæðar 

Tónskólans en einnig sumra sókna, sem hafa þá ekki fjárhagslegt bolmagn til að 

styrkja nemendur til náms. Tryggja þarf nægilegt fjármagn til þess að Tónskólinn geti 

sinnt þessu hlutverki eins og Tónlistarstefnan mælir fyrir um, eins þarf að leggja mat á 

það hvort þetta markmið sé raunhæft með tilliti til kostnaðar. Tónskólinn hefur boðið 

upp á fjarnám í bóknámsgreinum í gegnum netið, auk þess þarf að senda kennara 

skólans út á land til þess að nemendur þurfi ekki að flytja búferlum til að stunda 

kirkjutónlistarnám. Helsta úrlausnarefnið er í raun kórstjórnarkennslan, því ekki er 

auðvelt að safna saman kór á fámennum stöðum, en best fer á því að nemendur í 

kórstjórn hafi kór til að æfa sig með. Leita mætti samstarfs við kirkjukóra, karlakóra 

og tónlistarskóla í nágrenni við viðkomandi nemendur. Það kallar hins vegar á 

töluvert flækjustig í skipulagningu náms viðkomandi nemanda og óvíst hvort það 

svarar kostnaði fyrir TÞ. En fyrst þetta markmið er sett svona fram í Tónlistarstefnu 

Þjóðkirkjunnar, að þá ætti að vinna að því í samræmi við það. Hér er átt við formlega 

menntun samkvæmt námsskrá Tónskólans, en námskeið og heimsóknir 

Söngmálastjóra gætu hugsanlega komið í staðinn að einhverju leyti og einkum mætti 

kanna virðisaukann af því að kennarar TÞ samstilli ferðir sínar um landið við ferðir 

Söngmálastjóra. 

Ráðningar organista 

Kirkjan á og rekur Tónskóla Þjóðkirkjunnar. Kirkjuráð samþykkti árið 2011 að leggja 

Tónskólann niður í þáverandi mynd (Kirkjuráð, 2011). Það gekk þó ekki eftir og 

skólinn starfar enn á grundvelli starfsreglna um kirkjutónlist(Þjóðkirkjan, 2002). Ekki 

þykir fýsilegt að kirkjan feli öðrum tónlistarskólum að annast menntun organista sbr. 

skýrslu starfshóps um tónlistarmál frá árinu 2012 (Starfshópur um tónlistarmál, 2012). 

Litlar sóknir sem oftast eru úti á landsbyggðinni hafa lent í erfiðleikum með að ráða 

til sín organista. Við þær aðstæður er veruleikinn sá að vandasamt getur verið að finna 

nokkur yfir höfuð til að sinna því starfi, hvað þá menntaðan organista. Reyndar eru oft 

auglýst hlutastörf til dæmis 50% sem gerir það ófýsilegra fyrir menntaða organista að 

sækja um þau. Eins og Ríkisendurskoðun hefur ítrekað bent á, eru ónýtt tækifæri til 

staðar til að ná fram hagræðingu með sameiningu sókna. 

Menntun og þjálfun starfsmanna kirkjunnar 

Tónskólinn (Kirkjuráð) mætti í meiri mæli gera starfsnám að skyldufagi. Þó ber að 

hafa í huga að vegna skorts á framboði á menntuðum organistum á landsvísu, að þá 

eru nemendur TÞ oft farnir að vinna með námi sínu, að minnsta kosti við afleysingar. 

Tónlistarstefna Þjóðkirkjunnar  mælir fyrir um að Biskupsstofa haldi námskeið fyrir 

kirkjutónlistarfólk og aðra (fræðslusvið, Leikmannaskólinn) og gefi út kennsluefni 

(Kirkjuhúsið). Einnig er í stefnunni að finna tilmæli um eftirfarandi atriði: 

 Námskeið um trú og siði, lög og reglur Þjóðkirkjunnar; Námskeið um sálma og í 

sálmasöng; Kirkjutónlistarefni; Leiðbeiningarefni um helgihald og trúariðkun; 

Leiðbeiningar til presta um tónsöng og framsögn.  

Auk þessa gerir Tónlistarstefnan ráð fyrir því að það sé skylda kirkjunnar að tryggja 

menntun organista með Tónskóla Þjóðkirkjunnar og aukinni samvinnu við LHÍ og 

Guðfræðideild HÍ. Jafnframt þurfi námsskrá TÞ að ná yfir alla iðkun kirkjutónlistar, 

ekki bara leiðsögn organistans í helgihaldinu. Þá skulu börn og unglingar læra sálma 

(Þjóðkirkjan, 2004). 

Sí- og endurmenntun 

Í kjarasamningi organista frá 2008 er gert ráð fyrir einu launaþrepi fyrir reglulega 

ástundun endurmenntunar í faginu auk árlegs starfsmanna- og launaviðtals. Organisti 

heldur reglubundnum launum og fær greiddan útlagðan kostnað vegna fræðslu- og 

þjálfunarnámskeiða sem sótt eru með heimild sóknarnefndar. Verkefnisstjóri 

kirkjutónlistar (Söngmálastjóri) hefur það hlutverk að hafa umsjón með sí- og 

endurmenntun til dæmis í samstarfi við Tónskóla Þjóðkirkjunnar. Einnig greiða 

vinnuveitendur í starfsmenntasjóð 1,72% af launum organista skv. kjarasamningi FÍO 

og LÞ. 

 Tónskóli Þjóðkirkjunnar er ómissandi fyrir kirkjutónlistina. En um hann segir í 

Starfsreglum um kirkjutónlist á vegum þjóðkirkjunnar nr. 768/2002: 

 

3. gr. Framkvæmd kirkjutónlistarstefnu skal einkum felast í því að  
a) veita prestum, organistum, kirkjukórum og öðrum sem að 
kirkjulegu starfi koma, stuðning, aðstoð og ráðgjöf  
b) halda uppi kennslu í kirkjutónlist og litúrgískum fræðum  
c) mennta organista til starfa. 
4. gr. Starfrækja skal Tónskóla þjóðkirkjunnar sem annast um 
menntun organista og kirkjutónlistarfræðslu, sbr. b og c lið 3. gr. 
Skólinn starfar eftir námsskrá sem Kirkjuráð samþykkir.  
Meginverkefni skólans er að sjá til þess að ávallt sé nægur fjöldi 
organista og annarra starfsmanna á sviði kirkjutónlistar er hafi 
viðhlítandi menntun og færni til að sinna málefninu. 
(Þjóðkirkjan, 2002) 

 

Þarna er gert ráð fyrir nokkuð skýrum línum á milli hlutverka TÞ og Verkefnisstjóra 

kirkjutónlistar (Söngmálastjóra). Í grófum dráttum má segja að miðað við núverandi 

starfsreglur  væri eðlilegasta skiptingin sú að TÞ sæi um sí- og endurmenntun en 

Verkefnisstjóri (Söngmálastjóri) sæi um stuðning, aðstoð og ráðgjöf við presta, 

organista og kirkjukóra. Þar sem Tónskólanum sleppir taki Söngmálastjórinn við. Þó 

ber að hafa í huga að lengst af í sögunni hefur Söngmálastjóri einnig verið skólastjóri 

Tónskóla Þjóðkirkjunnar. 

 Þeir starfsmenn á sviði kirkjutónlistar sem ekki hafa lokið skilgreindu námi 

við TÞ (eða sambærilegu námi viðurkenndu af TÞ) teljast því ekki hafa „viðhlítandi 

menntun og færni” til þess að sinna málefninu (sjá 1.gr. Starfsreglna um organista 

823/1999, um muninn á organista og kirkjuorganista). Þeir organistar sem einhverra 

hluta vegna eru í þessum sporum ættu að hafa augljósa hagsmuni af því að mennta sig 

í starfsgrein sinni og námsframboð TÞ þarf að taka mið af því, eins og það hefur 

raunar gert til dæmis með námskeiðinu „Hjálp í sálmalögum”, Kirkjuorganistaprófinu 

og starfsstöðvum á Norður- og Austurlandi.  Raunar á það við um flestar starfsstéttir 

að það borgi sig að hafa menntað sig til starfa með formlegum hætti. 

Einstök námskeið á vegum Söngmálastjóra geta ekki komið í staðinn fyrir formlega 

menntun. 

 Einstök námskeið geta hins vegar verið mjög af hinu góða en fyrst og fremst 

þarf að tryggja samfellu við það starf sem unnið er af Tónskóla Þjóðkirkjunnar og 

byggja ofan á það, náist sátt um slíkt meðal hagsmunaaðila á sviði 

kirkjutónlistarinnar. 

Lykilhugtökin sem þarf að greina á milli hér eru sí- og endurmenntun annars vegar og 

stuðningur hins vegar. Besta leiðin til að gera það er með því að líta á það sem 

sérstakt verkefni og láta þarfir og væntingar hagsmunaaðila leiða skilgreiningarnar í 

ljós, með eigindlegum og megindlegum rannsóknaraðferðum. Mikilvægt er að 

skólastjóri TÞ og Söngmálastjóri séu í góðu sambandi og meðvitaðir um 

samlegðaráhrifin af því að þeir starfi vel saman auk hættunnar á tvíverknaði og 

óskilvirkni ef þeir gera það ekki. Að minnsta kosti þarf Söngmálastjóri að vera vel 

upplýstur um starfsemi Tónskólans og málefni hans, sem Kirkjutónlistarráðið gæti 

tryggt, þar sem það er einnig stjórn TÞ.  

 Meiri upplýsingar um þarfir og væntingar hagsmunaaðila á sviði 

kirkjutónlistar, sem fengnar væru með fræðilegum rannsóknum, yrðu mikilvægt 

innlegg í þróun námsskrár TÞ sem hagsmunaaðilar gætu þá  sameinast um. Eftir það 

er hægt að taka afstöðu til þess hvar kennsla í sálma- og helgisiðafræði, raddþjálfun 

og leiðbeining presta um tónsöng og framsögn fer fram. Það er ekki víst að TÞ geti 

sent nemendur sína í tíma í Guðfræðideild Háskóla Íslands í sálma- og helgisiðafræði 

þar sem skólarnir eru á mismunandi skólastigum. Huga þarf að þessu við útfærslu 

samvinnu TÞ og HÍ. Allt eins mætti kanna möguleikann á því að HÍ sendi prestsefni 

sín til TÞ frekar en öfugt. Eins má velta fyrir sér þörfinni á því að Söngmálastjóri 

skipuleggi námskeið fyrir kirkjukóra, að því gefnu að stjórnendur þeirra hafi hlotið 

menntun í kórstjórn, sem þær ættu að hafa gert í námi sínu. Að minnsta kosti þarf að 

skilgreina mjög vel hver tilgangur námskeiða á vegum Söngmálastjóra á að vera. 

Stundum er talað um sérstakar aðstæður á landsbyggðinni og í fámennum sóknum 

sem kalli á sérstaka athygli. Taka þarf mið af þessu við rannsóknir á kirkjutónlist. 

Mikilvægt er að þeir sem búa ekki á höfuðborgarsvæðinu upplifi sig ekki úr tengslum 

við þróun mála, enda nær Þjóðkirkjan um allt landið og Tónlistarstefna hennar þar af 

leiðandi líka. 

Laun organista 

Samkvæmt Starfsmannastefnu Þjóðkirkjunnar og kjarasamningi FÍO og LÞ segir að 

við ákvörðun launa milli vinnuveitanda og organista, skulu laun endurspegla 

vinnuframlag, hæfni, menntun og færni viðkomandi organista svo og innihald 

starfsins og þá ábyrgð sem starfinu fylgir. Gæta skal ákvæða jafnréttislaga við 

launaákvarðanir. Menntun vegur ekki þungt samkvæmt núverandi kjarasamningi eins 

og sést af launatöflunni (Kjarasamningur FÍO/Organistadeildar FÍH og Launanefndar 

Þjóðkirkjunnar, 2008). 

 Í skýrslu Nefndar um framtíðarskipan sókna, prestakalla og prófastsdæma á 

suðvesturhorninu er fullyrt að ein af nauðsynlegum forsendum þess að ná megi 

fjárhagslegum ávinningi af tillögum nefndarinnar sé að „kjarasamningum við 

organista verði breytt”, án þess að það sé rökstutt frekar (Kirkjuþing, 2012). Ekki er 

ljóst hvort launin þyki of há miðað við virðisaukann af störfum organistanna, eða 

hvort um sé að ræða önnur atriði í kjarasamningnum sem koma í veg fyrir myndun 

virðisauka. 

 

Rannsóknir,	  nýsköpun	  og	  þróun	  

Skálholtsútgáfan gefur út efni sem útgáfufélag Þjóðkirkjunnar og selur einnig efni í 

heildsölu. Í Kirkjuhúsinu á Laugarvegi er efni Skálholtsútgáfunnar selt í smásölu 

ásamt öðrum varningi. Sálmabókarnefnd var skipuð árið 2005 og stefndi að útgáfu 

nýrrar sálmabókar 2011. Vegna Hrunsins 2008 frestaðist sú vinna en þriðji viðbætir 

við sálmabókina frá 1972 kom út árið 2013 og kallast Sálmar 2013, þar eru 162 

sálmar. Þar er sú nýbreytni að bókstafahljómar eru settir fyrir ofan laglínu sálmsins, 

einkum til að auðvelda gítarleikurum að leika með sálmunum. Tónlistarstefna 

Þjóðkirkjunnar leggur þó áherslu á að orgelið sé í öndvegi í helgihaldi kirkjunnar sem 

og mannsröddin sjálf. Því skýtur skökku við að ekki séu til hljómborðsútsetningar við 

nýju sálmabókina, eða orgelútgáfa hennar. Sálmabókin er einn helsti snertiflötur 

kirkjunnar við söfnuðinn, sem fær hana í hendur um 60 sinnum á ári á helgum dögum 

kirkjunnar. Nýta verður það tækifæri til fulls og greina skipulega (t.d. með aðferðum 

markaðsfræðinnar) hvaða upplýsingar söfnuðurinn hefur þörf fyrir og hvernig þeim er 

miðlað. Sálmatöflur, svokallaðar, eru nokkur hundruð ára gömul tækni við það að 

gefa til kynna hvað syngja skuli hvern sunnudag. Þar má einnig gera betur. 

 Verkefnisstjóri kirkjutónlistar (Söngmálastjóri) hefur það verkefni að stuðla að 

nýsköpun í kirkjusöng samkvæmt starfsauglýsingunni (Þjóðkirkjan, 2014).  

Hér reynir sérstaklega á samræmingu námsskrár TÞ og verkefna Söngmálastjóra. Í 

þessu sambandi er gagnlegt að taka vítt sjónarhorn með því annars vegar að greina á 

milli smáskrefanýsköpunar og róttækrar nýsköpunar, en hins vegar að styðjast við 

ferns konar skilgreiningar á nýsköpun sem þekkjast innan opinbera geirans. Þar er um 

að ræða:  

 

Afurðanýsköpun, sem er innleiðing á nýrri eða verulega endurbættri 
vöru eða þjónustu í viðkomandi stofnun. Afurðanýsköpun felur í sér 
verulegar úrbætur í þjónustu, eiginleikum vöru, aðgengi viðskiptavina 
eða notkunarmöguleikum. 
Aðferðanýsköpun er að setja fram nýja eða umtalsvert betri aðferð til að 
skapa og koma á framfæri vöru og þjónustu í stofnun. Hér getum við 
tekið sem dæmi verulegar umbætur á búnaði eða hæfni. 
Aðferðanýsköpun getur nýst sérstaklega vel við stoðþjónustu, s.s. á sviði 
upplýsingatækni, reikningshalds og innkaupa. 
Skipulagsnýsköpun felst í innleiðingu nýrrar aðferðar í skipulagi og 
stjórnun vinnu sem er mjög frábrugðin ríkjandi fyrirkomulagi í stofnun. 
Hér getur verið um að ræða nýjar og verulegar endurbætur á 
stjórnunarkerfum eða skipulagi á vinnustað. 
Nýsköpun á sviði miðlunar felst í að innleiða nýjar aðferðir til að koma 
stofnuninni opinberlega á framfæri, afurðum hennar og þjónustu. 
Aðferðirnar þurfa að vera verulega frábrugðnar þeim sem hingað til hafa 
verið notaðar innan stofnunarinnar. 
(Háskóli Íslands , 2012) 

 

Innkaup-‐öflun	  aðfanga	  

Tónlistarstefna Þjóðkirkjunnar gerir ráð fyrir að Verkefnisstjóri kirkjutónlistar 

(Söngmálastjóri) sé ráðgefandi við kaup, endurgerð og stækkun orgela og starfi í nánu 

samráði við Orgelnefnd Þjóðkirkjunnar. Einnig kemur fram í stefnunni að hugsanlega 

mætti setja viðmið um hámarkshlutfall af fjármunum sókna sem renna til 

tónlistarmála þeirra. Hugsunin að baki því er að sóknir verði ekki of skuldugar meðal 

annars vegna orgelkaupa (Kristján Valur Ingólfsson, 2015). Einnig ber að nefna 

sálmabókarnefnd og Skálholtsútgáfuna því þeirra afurðir eru ílag í framkvæmd 

kirkjutónlistarinnar, þ.e. kirkjutónlistarfólki er skylt að styðjast við þær afurðir. Mikil 

fylgni er á milli gæða afurða þeirra, auk ráðgjafar orgelnefndarinnar, og gæða 

framkvæmdar kirkjutónlistarinnar, vegna þeirrar miðlægu stöðu sem sálmabókin og 

útgefið efni Skálholtsútgáfunnar hafa í Tónlistarstefnu Þjóðkirkjunnar. Ráðgjöf 

orgelnefndarinnar er þó ekki bindandi fyrir sóknirnar, hún leggur áherslu á tvennt: að 

orgelin henti vel til helgihalds og að útboð fari fram. Nokkur óánægja hefur orðið hjá 

íslenska orgelsmiðnum Björgvin Tómassyni í garð orgelnefndarinnar og hafa störf 

hennar ratað í fjölmiðla vegna þess, en það verður ekki rakið nánar hér. Þjóðkirkjan er 

aðili að rammasamningi Ríkiskaupa sem getur gagnast sóknarnefndum við ýmis konar 

innkaup vegna starfsmanna sinna. Innkaup Tónskólans falla einnig í þennan flokk og 

Kirkjutónlistarráð ber ábyrgð á því að fylgjast með því að innkaup skólans séu 

hagkvæm.  

Aðalstarfsemi virðiskeðjunnar 

Innri þjónustustjórnun 

Aðalstarfsemi virðiskeðjunnar er unnin á sviði sóknanna, af sóknarnefndum, 

organistum, prestum, öðrum starfsmönnum og eftir atvikum af sjálfboðaliðum. 

Stuðningsaðgerðirnar eru unnar af yfirstjórn kirkjunnar, eða Biskupsstofu, Kirkjuþingi 

og Kirkjuráði. 

 Sóknarnefndir ráða organista til vinnu og setja þeim erindisbréf samkvæmt 

starfsreglum. Erindisbréf þetta er verklýsing sem tilheyrir ráðningarsamningi. 

Erindisbréfið á að vera í samræmi við starfsreglur um organista, starfsreglur um 

kirkjutónlist og Tónlistarstefnu Þjóðkirkjunnar sbr. 7. gr. starfsreglna um organista  

(Þjóðkirkjan, 1999). Auk þessa vísa kjarasamningur organista í starfsreglur um 

organista í heild sinni. Þarna eru skýr tengsl á milli starfsreglnanna og Tónlistarstefnu 

Þjóðkirkjunnar sem sóknarnefndum er skylt að fara eftir samkvæmt starfsreglum um 

sóknarnefndir. Yfirstjórn kirkjunnar getur þannig mótað umhverfi kirkjutónlistarfólks, 

að miklu leyti með markvissum breytingum á starfsreglum og Tónlistarstefnunni, að 

minnsta kosti á pappír. Prófastar og biskup eiga að framfylgja tónlistarstefnunni og 

starfsreglum sem og öðrum stefnumálum Kirkjuþings. Á móti kemur að 

sóknarnefndarfólk sem leikmenn, og prestar sem vígðir, eiga sæti á Kirkjuþingi nái 

þeir kjöri (Kirkjuþing). 

 Organistar eru ráðnir af sóknum þar sem eru ein kirkja eða fleiri. Frumskylda 

sóknar er þrenns konar: helgihald (messur, guðsþjónustur, bænastundir, skírnir, 

fermingar, útfarir og hjónavígslur o.fl.), kærleiksþjónusta og fræðsla. 

Kærleiksþjónusta er félagslegt starf í kristnum anda (boðun Guðs orðs í verki), 

einkum snýst það um þjónustu við sjúka, nauðstadda og aldraða. Djáknar sinna 

einkum kærleiksþjónustu en líka fræðslu og helgihaldi að takmörkuðu leyti. 

Heimsóknir á stofnanir, t.d. sjúkrahús og elliheimili, auk öldrunarstarfs í kirkjunum 

sjálfum geta því flokkast sem kærleiksþjónusta. Organistar sinna þessu starfi líka ef 

svo ber undir í sókninni þar sem þeir starfa. Fræðslu kirkjunnar er skipt upp í fimm 

þætti eftir aldursskeiðum: Foreldrastarf, Barnastarf, Fermingarstarf, Unglingastarf og 

Fræðslu fullorðinna. Hún hefur það að markmiði að styrkja hvert og eitt okkar til þess 

að öðlast dýpri skilning á kristinni trú og þroskast sem manneskjur. Einnig er boðið 

upp á fræðslu fyrir þá sem standa utan þjóðkirkjunnar. Fræðslan fer fram á heimilum, 

í sóknum, prestaköllum, innan prófastsdæma og á vegum stofnana kirkjunnar 

(Þjóðkirkjan). Organistar sinna ekki fræðslu eins mikið og þeir gætu gert miðað við að 

þeir eru oftast fastráðnir starfsmenn sókna, einkum á höfuðborgarsvæðinu og í 

þéttbýli utan höfuðborgarsvæðis. Geta organista til að sinna fræðslu er vannýtt 

auðlind. 

 Staðsetning organista í kirkjutónlistargeiranum, er einkum bundin við 

kirkjurnar sem þeir starfa við og sóknirnar. Þetta á við um sunnudagsmessur, kórstarf 

og annað starf sem þeir sinna samkvæmt erindisbréfi (verklýsingu og/eða 

ráðningarsamningi) sínu. Þetta á þó ekki við um hjónavígslur, kistulagningar og 

útfarir. Einnig flæða organistar á milli sókna við afleysingar og tónleikahald. Það 

kann að vera að hagkvæmt sé fyrir sóknir að skipuleggja sig öðruvísi, t.d. undir hatti 

einstakra prófastsdæma og með sameiningu sókna. Slík mál eru til umræðu á 

Kirkjuþingi (Kirkjuþing, 2014). 

 Hægt er að líta á nótnasöfn, nótnabækur, sálmabækur, flytjanleg hljóðfæri sem 

birgðir, en einnig má líta á mannafla sem birgðir í þessu sambandi. Þannig er 

kirkjukór yfirleitt bundinn við eina kirkju, en í dreifbýli sameinast þeir stundum og 

þjónusta fleiri kirkjur. Í tengslum við hugmyndir um sameiningar prófastsdæma, með 

því að búa til samstarfssvæði sókna, væri hægt að nýta þessar auðlindir, organista og 

kóra, betur en þá þarf að hafa í huga hversu nátengdir kórar eru stjórnendum sínum og 

þeirri félagslegu heild og samhengi sem kórsöngvarar eru hluti af í núverandi 

fyrirkomulagi. Frumkvæði að samstarfi, eða tímabundnum sameiningum kóra, þurfa 

að koma frá kórstjórum og kórunum sjálfum. Mannlegi þátturinn skiptir þar miklu 

máli. 

Organistar	  sem	  birgjar	  

 
Mynd 4. Samkeppnisstaða hagsmunaaðila á sviði Aðalstarfsemi 

virðiskeðjunnar 

 

Þessa mynd af samkeppnisstöðu kirkna á sviði kirkjutónlistar, byggir á fimm krafta 

líkani Porters (1980) (Ágúst Einarsson, 2004). Í miðjuna setjum við Aðalstarfsemi 

virðiskeðjunnar sem unnin er af sóknum, sem hver um sig hefur í reynd sína eigin 

kirkjutónlistarstefnu, skráða eða óskráða. Sóknunum er nokkuð í sjálfsvald sett að hve 

miklu leyti þær fara eftir Tónlistarstefnu Þjóðkirkjunnar nema prófastar og 

Söngmálastjóri séu þeim mun áhrifameiri í sínum störfum við að framfylgja stefnunni 

í umboði biskups. 

 Birgjar, eru þeir sem útvega kirkjunum þjónustu á sviði kirkjutónlistar og 

vörur því tengdar. Organistar og kirkjuorganistar starfa eftir sama kjarasamningi. Því 

meiri menntun, því hærri laun. Teljist  reynsla og menntun viðurkennd af Tónskóla 

Þjóðkirkjunnar birgjum í hag, samanber Starfsreglur um organista 823/1999, hafa þeir 

sterka samningsstöðu gagnvart kirkjunum. Birgjarnir eru fáir miðið við 

framangreindar forsendur og því erfitt fyrir kirkjurnar að skipta um birgja. Þannig 

væri líka hægt að líta svo á að ekki sé staðkvæm þjónusta (e. substitutes) í boði, nema 

að því leyti sem framboð organista/kirkjuorganista sé ekki nægjanlegt til að manna 

allar lausar organistastöður. Á framangreindum forsendum væri einnig hægt að halda 

því fram að birgjar séu í sterkri samningsstöðu gagnvart kirkjunni, vegna þess að 

Aðalstarfsemi	  
virðiskeðjunnar	  

Nýir	  aðilar:	  
annað	  

tónlistarfólk	  

Sóknarbörn	  
og	  

kirkjugestir	  

Staðkvæm	  
þjónusta	  

Organistar	  
sem	  birgjar	  

launakostnaður sókna er hátt hlutfall af útgjöldum þeirra. Þannig myndi verðhækkun 

(laun) organista hafa mikil áhrif á rekstur sókna og draga úr virðisauka þeirra í 

fjárhagslegu tilliti. Þessi staðreynd gefur organistum sterkari samningsstöðu að því 

leyti að þeir geta notað kröfur um launahækkun sem „skiptimynt” (e. leverage) við 

gerð kjarasamninga. Þar skiptir reyndar meginmáli hvort sóknirnar séu færar um að 

hækka sóknargjöldin. Það er raunar svo að Innanríkisráðuneytið ákvarðar fjárhæð 

sóknargjalds og sóknarnefndirnar geta ekki hækkað sóknargjöldin sjálfar (Fjársýsla 

ríkisins). Þess vegna gætu organistar farið fram á eitthvað annað í staðinn fyrir 

launahækkanir, til dæmis fleiri frídaga og þvíumlíkt. 

Samningsstaða organista er sterk í réttu hlutfalli við hversu mikils 

kirkjutónlistarmenntun er metin  

Á móti þessu kemur að kirkjan er eini aðilinn sem fastræður kirkjutónlistarfólk og 

vegur sú staðreynd upp á móti sterkri samningsstöðu organista að öðru leyti. Einnig 

bætist það við að ekki er víst að þær forsendur haldi að reynsla og menntun metist 

birgjum í hag. Innan kirkjunnar heyrast stundum raddir um að kirkjutónlist sé 

leiðinleg, gamaldags og fráhrindandi. Allir organistar kannast við beiðnir um eitthvað 

„léttara” og „hressara”. Þar sem sóknir eru nokkuð sjálfstæðar, ráða til dæmis sjálfar 

sína organista á eigin forsendum, er ekki víst hversu langt sé hægt að ganga í því að 

miðstýra kirkjutónlistinni frá Biskupsstofu. Það er að segja, hversu mikil áhrif 

miðstýrð og forskrifuð stefna hefur á fjárhagslega sjálfstæðar sóknir.  

Er kirkjutónlistarmenntun inngönguhindrun? 

Spurningin um vægi menntunar organista er því lykilspurning sem þarfnast svara, svo 

hægt sé að leggja mat á samningsstöðu organista gagnvart kirkjunni. Einnig hefur það 

áhrif á staðkvæmar vörur, þ.e.a.s. aðrar tegundir tónlistar en kirkjutónlist. Nýir aðilar 

munu eiga erfitt með inngöngu á starfsvettvang kirkjutónlistarinnar í réttu hlutfalli við 

það hversu hátt kirkjutónlistarmenntun er metin. Þarna skiptir Tónlistarstefna 

Þjóðkirkjunnar meginmáli sem og starfsreglur um organista. Ef lágmarksmenntunar 

væri beinlínis krafist, sem er ekki raunin í dag, væri inngöngukostnaður orðinn hærri 

fyrir nýja ómenntaða aðila. Hins vegar þyrfti að semja við sóknarnefndir um það að 

þær geri lágmarksmenntun að kröfu og ráði ekki ófagmenntaða aðila. Þær þurfa að sjá 

sér hag í því. 

 Aðrir birgjar eru prestar, djáknar, söngfólk, kirkjuverðir, ræstingafólk, 

æskulýðsfulltrúar og starfsfólk sem sinnir barna- og unglingastarfi, tónskáld, 

útsetjarar, þýðendur og fleiri. Prestar og djáknar eru sérstaklega vígðir til starfa sinna, 

en aðrir starfsmenn kirkjunnar eru það ekki. Hér verður staða söngfólksins skoðuð 

nánar. 

 Kirkjukórar eru oft skipaðir sjálfboðaliðum sem taka þátt í starfi kórsins 

eingöngu ánægjunnar vegna. Þá ber til þess að líta að sóknarnefndir eru að leggja 

kórunum til kórstjóra, æfingaaðstöðu, nótur, kaffi og kex, auk þess sem kórarnir eru 

oft styrktir til ferðalaga og tónleikahalds. Algeng tala sem sóknir með fulla 

messuskyldu eyða í tónlistarstarf er á bilinu 1,5 -2,5 milljónir á ári. Þetta er ágiskun 

og mætti rannsaka betur. En í öllu falli er ljóst að hádegisverðurinn er aldrei ókeypis. 

Oft er gerður samningur við kirkjukórana um tiltekið framlag þeirra með söng við 

helgihald, einkum guðsþjónustur og messur. Þá er misjafnt hvernig kórinn ver þeim 

peningum, ýmist renna þeir í kórsjóð sem stendur undir sameiginlegu starfi kórsins, 

en einnig þekkist það að kórfélagar skipti með sér peningunum eftir mætingu hvers og 

eins kórfélaga. Það er því ekki alveg augljóst hvort það er dýrara að vera með 

fjölmennan áhugamanna kirkjukór, eða fámennan atvinnusöngvara kirkjukór 

(kammerkór). 

 Kammerkórar starfa við sumar kirkjur og þeir eru skipaðir lærðu eða reyndu 

söngfólki og eru oft fámennari en áhugamanna kórar. Þessir hópar syngja gjarnan við 

útfarir ásamt sínum stjórnanda sem oft er líka organistinn við útförina. Þó er stundum 

beðið um ákveðna hópa í einstakar útfarir þótt að annar organisti en stjórnandinn 

starfi þar með viðkomandi hóp. Það er talsverð skörun milli kammerkóra þar sem 

einstakir söngvarar tilheyra fleiri en einum kammerkór. Í raun er þar um að ræða 

atvinnusöngvara sem selja þjónustu sína sem kórsöngvarar og gefa gjarnan kost á sér 

sem einsöngvarar, en það er mun betur borgað en kórsöngurinn. 

Stundum er greitt fyrir söng kirkjukóra/kammerkóra við helgihald annað en útfarir, 

þar er reglan sú að greitt sé fyrir samkvæmt Samkomulagi við útfararstofur, að 

minnsta kosti í Reykjavík (Félag íslenskra hljómlistarmanna, 2014). 

Stundum er það þannig að atvinnusöngvarar starfi með kirkjukórum án 

greiðslu til þess að komast að í útförunum og fá greitt fyrir þær. Þar er viðkomandi 

organisti í aðstöðu til þess að efla kirkjukórinn sem hann starfar með við allt 

helgihald, með því að láta atvinnusöngvara „vinna fyrir” sæti sínu í útfarahópnum. 

Það er spurning hversu eðlilegt þetta fyrirkomulag er gagnvart atvinnusöngvurum. 

Fróðlegt væri að sjá viðmiðunargjaldskrá verða til meðal þeirra fyrir söng við annað 

helgihald en útfarir, til dæmis hjónavígslur, almennar guðsþjónustur og fleira. 

Atvinnusöngvararnir sem fljótir eru að tileinka sér nýja tónlist eru ekki mjög margir 

og því hefðu þeir betri samningsstöðu með því að skipuleggja sig. 

Það þekkist meðal kórstjóra og organista að vandmeðfarið getur verið að 

blanda saman lærðu söngfólki og áhugafólki. Ástæðan er sú að þeir sem hafa lært 

söng eða aðra tónlist njóta þess ekki alltaf að syngja með þeim sem styttra eru komnir 

og eru jafnvel lengi að tileinka sér nýja tónlist (lesa nótur). Menntun kórsöngvara í 

kirkjukórum skiptir því mjög miklu máli um það hversu vel tekst til við kórsönginn. 

Ekki er þó þar með sagt, að gæði séu tryggð með menntun söngvara og því reynir 

alltaf á stjórnunarhæfileika kórstjórans með vali á kórfélögum. Hægt er að ná 

frábærum árangri með áhugasöngfólki eingöngu ef stjórnandinn er flinkur í sínu fagi. 

Samningsstaða kórsöngvara gagnvart kórstjórum hverrar kirkju er veik því 

menntaðir söngvarar eru oft álitnir sjálfboðaliðar við helgihald. Einnig þyrfti að 

rannsaka betur hvernig starfsemi kirkjukóra almennt getur skilað sem mestum 

virðisauka. Í upphaflegum drögum tónlistarstefnunnar var raunar þýðingarmikill texti 

um kirkjukóra sem féll brott í meðförum Kirkjuþings (Kristján Valur Ingólfsson, 

2015). 

 

Samningsstaða kirkjugesta 

Samningsstaða kirkjugesta er veik að því leyti að þeir eru margir talsins. Hins vegar 

geta leikmenn boðið sig fram í sóknarnefndir sem sjálfboðaliðar og haft þar mikil 

áhrif. Kirkjugestir tilheyra ákveðnum sóknum eftir búsetu. Ekki er hægt að skipta um 

sókn nema með því að flytja. Það veikir samningsstöðu kirkjugesta því þeir geta ekki 

látið sóknargjöldin sín renna annað, nema með því að segja sig úr Þjóðkirkjunni. 

 Á móti kemur að sóknargjöldin eru ekki sérlega há, um 824 kr. á mánuði 

(Innanríkisráðuneytið), sem er mjög lágt hlutfall af heildarútgjöldum hvers og eins 

sóknarbarns. Kirkjugestir geta skráð sig úr Þjóðkirkjunni í fríkirkjur og renna 

sóknargjöldin þeirra þá þangað. Það er einstaklingsbundið hvort skjólstæðingar líti 

svo á að þjónustan sem hver og ein sókn eða kirkjudeild veitir, sé sérhæfð eða ekki. 

Því sérhæfðari sem skjólstæðingur telur þjónustu sinnar sóknar, því ólíklegri er 

viðkomandi einstaklingur til þess að skipta um vettvang (Lynch, 2012). Því þótt ekki 

sé hægt að skipta um sókn formlega, er engin fyrirstaða fyrir því að ástunda kirkjulegt 

starf í öðrum sóknum. Þekkt eru dæmi um það að söfnuðir kljúfi sig að hluta úr 

Þjóðkirkjunni og stofni fríkirkjusöfnuði utan Þjóðkirkjunnar og í samhengi 5 krafta 



56	  

greiningar Porters er það dæmi um öfuga samþættingu (e. backwards integration) og 

að því leyti er samningsstaða kirkjugesta sterk því þessi möguleiki er fyrir hendi. 

Stofnkostnaðurinn sem þessu fylgir er þó talsverður því byggja þarf nýja kirkju, 

safnaðarheimili, ráða starfsfólk og svo framvegis. 

 Hvað kirkjutónlistina varðar sérstaklega þá er best að greina á milli tegunda 

helgihalds. Við almennar guðsþjónustur og messur eru það prestur og organisti sem 

velja í sameiningu kirkjutónlistina sem flutt er, samanber 3. grein Starfsreglna um 

organista.  Kirkjugestir hafa lítið um það val að segja og því er hætt við því að of lítið 

tillit sé tekið til væntinga kirkjugesta. Organistinn lýtur þó forystu prests í helgihaldi 

(Þjóðkirkjan, 1999). 

 Við útfarir hafa aðstandendur lokaorðið um val á tónlist og tónlistarfólki. 

Yfirleitt er haft samráð við presta og útfararstjóra, en einnig organista og söngfólk auk 

annarra hljóðfæraleikara eftir atvikum. Þar er samningsstaða kirkjugesta mjög sterk að 

því leyti að aðstandendur sjálfir gætu þess vegna flutt alla tónlistina sjálfir, ekki er 

gerð sérstök krafa um menntun í kirkjutónlist og því kemur í raun hver sem er til 

greina við val á tónlistarfólki. Hins vegar eru það gjarnan sömu aðilarnir sem eru 

ráðnir til þess að sjá um tónlistarflutning við útfarir, ákveðnir organistar sem hafa 

lengi starfað, ákveðnir klassískir- og dægurlagasöngvarar og ákveðnir sönghópar. Það 

má segja að markaðurinn sé alveg frjáls þegar kemur að útförum því þar eru engin 

sóknarmörk sem gera skjólstæðingum erfiðara um vik að „kjósa með buddunni”. 

Reyndar er í gildi viðmiðunargjaldskrá organista annars vegar, og söngfólks hins 

vegar.  

 Það sama á við um hjónavígslur, en valið á tónlist er þar meira í áttina að 

dægurtónlist en við útfarir. Sennilega er menntað kirkjutónlistarfólk í minnihluta 

flytjenda við hjónavígslur, að minnsta kosti á höfuðborgarsvæðinu. Þetta er þó 

ágiskun og þyrfti að rannsaka betur. 

Stofnkostnaður, skiptikostnaður og útgönguhindranir 

Stofnkostnaður á sviði kirkjutónlistar felst aðallega í hljóðfærakaupum. Fyrir litlar til 

meðalstórar kirkjur má áætla að kostnaðurinn við orgelkaup sé um 25-100 milljónir 

króna (Associated Pipe Organ Builders of America). Kirkjuorganisti sem lokið hefur 

kantorsprófi, 30 ára gamall,væri með 410.228 krónur í mánaðarlaun fyrir 100% starf 

(Kjarasamningur FÍO/Organistadeildar FÍH og Launanefndar Þjóðkirkjunnar, 2008). 

Þar af væri tímakaup fyrir ofangreindan organista í yfirvinnu 4.260 krónur, en 

tímakaup í dagvinnu 2.523 krónur. Við það bætast síðan launatengd gjöld og fleira. 

Skiptikostnaður (e.switching cost) er eitthvað sem skiptir máli þegar nýir aðilar koma 

inn á markaðinn. Ef skjólstæðingar eru ánægðir með þá þjónustu sem þeir fá nú þegar 

þá geta þeir verið hikandi við að skipta um þjónustuaðila. Kostnaðurinn við að fá 

skjólstæðingana til að skipta fellur á nýja aðilann og verður þannig inngönguhindrun. 

Í sambandi organista og skjólstæðinga, skiptir því miklu máli að organistar veiti 

úrvals þjónustu við allt helgihald því það tryggir þeim áframhaldandi „viðskipti” 

þegar kemur að því að velja tónlistarfólk við útfarir, kistulagnir, hjónavígslur og 

skírnir. Einnig má hafa í huga að taxti FÍH fyrir kirkjuathafnir er 33.301 krónur með 

launatengdum gjöldum og að lágmarki eru greiddar 2 klukkustundir fyrir æfingar 

þegar tónlistarflutningur er umfangsmikill. Tímakaupið vegna æfinga er 6.217 krónur 

og þannig getur kostnaður við einn hljóðfæraleikara/söngvara auðveldlega farið upp í 

45.735 krónur að lágmarki (Félag íslenskra hljómlistarmanna, 2015). 

Viðmiðunargjaldskrá organista við útfarir er mun lægri (Félag íslenskra 

hljómlistarmanna, 2015)  

Lausleg könnun meðal organista leiðir í ljós að þeir rukka allt að tvöfalt minna fyrir 

hjónavígslurnar, en um þær gildir ekki lengur samræmdur taxti (sjá umfjöllun um 

lagalega þætti). Ekki er þar endilega um undirboð að ræða því að í Starfsreglum um 

organista nr. 823/1999 segir að á verksviði organista skuli vera að sjá um forsöng, 

hljóðfæraleik og kórstjórn við kirkjulegar athafnir sé eftir því leitað af sóknarbörnum.  

Einnig segir þar að organista sé heimilt að veita öðrum en sóknarmönnum slíka 

þjónustu enda komi það ekki niður á föstu starfi hans. 

 Þetta þýðir að organistar eru mun ódýrari en aðrir tónlistarmenn við 

hjónavígslur vegna tengsla sinna við kirkjuna. Einnig þýðir þetta að yfirstjórn 

kirkjunnar getur haft áhrif á það hvers konar tónlist er flutt við hjónavígslur og af 

hverjum hún er flutt, en einnig aðrar athafnir. Þetta getur yfirstjórnin gert með því að 

setja inn í starfsreglur sínar inngönguhindranir nýrra aðila á svið kirkjutónlistar. 

Kjarasamningur FÍH/FÍO við Launanefnd Þjóðkirkjunnar vísar í þessar starfsreglur 

um organista og svo þarf að vera áfram vilji yfirstjórn kirkjunnar hafa eitthvað um það 

að segja hverjir flytja tónlist að atvinnu í kirkjum landsins. Þá þarf að svara 

spurningunni hvort betra sé að sérmenntaðir kirkjuorganistar geri það, eða bara hver 

sem er, hvort sem viðkomandi hefur verið ráðinn sem organisti í kirkju, samanber 1. 

gr. starfsreglna um organista, eða ekki. Einnig þarf að svara spurningunni um það 

hversu sérhæfð þjónustan sem kirkjuorganistar veita, þarf að vera. Ef ekki munar 

miklu á því sem kirkjuorganistar bjóða í samanburði við það sem nýir aðilar bjóða, þá 

fer samkeppnin fram á grundvelli verðs þjónustunnar. 

 Útgöngukostnaður er hár á sviði kirkjutónlistar með tilliti til kirkjubygginga, 

kirkjumuna og orgela. Þannig getur það gerst að sóknir haldi áfram starfsemi sinni 

þótt hún gangi illa og sóknarbörn séu óánægð, án þess að nokkuð sé bætt úr því. 

 

Aðgerðasvið 

Aðgerðir sem umbreyta ílaginu, organistum og kórum, í þá fullunnu „vöru”(þjónustu) 

sem „kaupandinn" (sóknarbörn og kirkjugestir) njóta. Gæði er lykilhugtak á 

aðgerðasviðinu. Sí- og endurmenntun ættu að hafa þau áhrif að þjónustan sé betri. 

Verkefnisstjóri kirkjutónlistar (Söngmálastjóri) hefur hér lykilhlutverki að gegna og 

hugsanlega fagfélag organista líka. Aðgerðasviðið afmarkast þó við lokafrágang 

þjónustunnar áður en hún er veitt í helgihaldi og því lýtur aðgerðasviðið einkum að 

undirbúningi organista, presta og kóra fyrir helgihald og hvaða starfshættir við 

undirbúning teljast nægilega góðir til að tryggja sem besta útkomu. Tónlistarstefnan 

gefur einnig ákveðin viðmið um hvað teljist gott í þessu, en þau eru ekki mælanleg og 

skoðast því ekki sem markmið. Ekki er til skrifleg viðmið um hvað sé góður árangur 

og hvað ekki, en hægt er að líta til námsmarkmiða Tónskóla Þjóðkirkjunnar til að 

leggja grunn að slíkum viðmiðum, einnig getur Söngmálastjóri haft mikil áhrif á 

gæðaviðmið. 

 Núgildandi kjarasamningur organista (Kjarasamningur FÍO/Organistadeildar 

FÍH og Launanefndar Þjóðkirkjunnar, 2008) innifelur 26 klst. á viku miðað við fullt 

starf, sem fara meðal annars í undirbúning og framkvæmd 60 messa á ári að hámarki. 

Þessar 60 messur dekka yfirleitt alla helga daga ársins, þ.e. sunnudaga og stórhátíðir. 

Kórtónleikar eru fyrir utan þessa tölu. Kórar fá einhvers konar umbun fyrir sína vinnu 

en það er misjafnt hvernig það virkar eftir því hvaða sókn á í hlut. Breytingar á 

kjarasamningi organista gætu skipt máli við umfang undirbúnings helgihalds og 

Launanefnd Þjóðkirkjunnar hefur kynnt það sjónarmið í viðræðum um endurskoðun 

samningsins, að þessir tímar verði ekki fyrirfram ákveðnir í kjarasamningi eins og nú 

er, heldur verði þeir samningsatriði milli einstakra sóknarnefnda og organista. Þá er 

spurningin sú hvort þessir tímar í núverandi kjarasamningi séu rétt viðmið og hvort að 

þeir tryggi aukin gæði tónlistarinnar við framkvæmd helgihaldsins, samanborið við 

það að hver og einn organisti semji við sína sóknarnefnd um hversu mikinn tíma þurfi 

til undirbúnings. 

 Verkefnisstjóri (Söngmálastjóri) ber ábyrgðina á framkvæmd 

tónlistarstefnunnar (Kristján Valur Ingólfsson, 2015) og ætti því að setja gæðastaðla 

um framkvæmd helgihaldsins. Þetta þyrfti hann þó að gera í samstarfi við 

hagsmunaaðila á sviði kirkjutónlistar, t.d. FÍO og Kirkjutónlistarráð. 

 Sóknarprestur ber aðalábyrgð á helgihaldinu og framkvæmd þess. Hann 

samræmir undirbúning fyrir helgihaldið, en það er einstaklingsbundið hvernig 

sóknarprestar gera það í reynd, en um það gilda reglur og Samþykktir um innri 

málefni Þjóðkirkjunnar (Þjóðkirkjan) auk Starfsreglna um presta, organista og 

Tónlistarstefna Þjóðkirkjunnar. Það vekur athygli að rúmur helmingur organista ekki 

verklýsingu á vinnustað sínum, eða veit ekki hvort hann hefur hana (Félag íslenskra 

hljómlistarmanna, 2015). 

 Almennt viðhald orgela og annarra hljóðfæra er á ábyrgð organista samkvæmt 

starfsreglum um þá. Ef meiriháttar bilanir verða á orgeli þarf að kalla til orgelsmið, 

annað hvort Björgvin Tómasson sem starfar hér á landi, en einnig hafa kirkjur 

þjónustusamninga við erlenda orgelsmiði, oft þann sem byggði orgelið en það er ekki 

einhlítt. Erlendir orgelsmiðir koma gjarnan reglulega til landsins, t.d. á eins árs fresti, 

til að þjónusta sín orgel. 

 

Ytri þjónustustjórnun 

Sunnudagsmessur eru reglubundnar sem og stórhátíðir kirkjuársins. Starfsemi innan 

sókna við undirbúning miðast gjarnan við þessa föstu punkta í helgihaldinu. Auka má 

virðisaukann með góðri áætlanagerð sem byggir á vitneskju um þarfir og langanir 

kirkjugesta. Skoða þarf vel virðisaukandi aðgerðir í tengslum við þessa föstu punkta í 

starfi sóknanna, ekki bara varðandi helgihaldið sjálft, heldur líka aðgerðir fyrir og eftir 

stundina. Til dæmis messukaffi, spjall, fræðslu og fleira sem lýtur að upplifun 

kirkjugesta. 

 Aukaathafnir svokallaðar, skírnir utan messu, útfarir og hjónavígslur, eru utan 

við vinnuskyldu organista og presta. Þær eru auk þess ekki jafn fyrirsjáanlegar og 

messur og stórhátíðir. Í raun eru aukaathafnirnar á frjálsum samkeppnismarkaði en 

ekki er víst að öll sóknarbörn átti sig á því, það er til dæmis þekkt að brúðhjón geri 

ráð fyrir því að organisti fylgi kirkjunni þegar hún er bókuð fyrir brúðkaup og hann 

mæti sjálfkrafa. Í þessum aukaathöfnum eru nánast engin sóknarmörk nema þau sem 

ráðast af landfræðilegum fjarlægðum sem geta aukið kostnað sóknarbarna/kirkjugesta 

við að leita að öðrum organista en þeim sem sinnir viðkomandi kirkju. Einstakar 

sóknir gætu mögulega ákveðið að hleypa ekki neinum nema sínum organista í að spila 

athafnir í sinni kirkju, enda eru hljóðfærin eign sóknanna. Í þessu eru mörg álitamál, 

eins og það að eðlilegast sé að prestur og organisti sem vinna saman ættu að geta 

ferðast á milli sinnar kirkju og annarra án takmarkanna. 

Markaðssetning og afgreiðsla 

Í 12. kafla Stefnu og starfsáherslna Þjóðkirkjunnar 2004-2010 (Þjóðkirkjan, 2003)  er 

fjallað um upplýsingamál en það sem vantar upp á markmiðin þar er að þau séu 

mælanleg og tímasett. Á Biskupsstofu starfar verkefnisstjóri á þjónustusviði sem 

hefur meðal annars umsjón með upplýsingamálum og er hann stundum kallaður 

vefprestur. Auk Stefnu og starfsáherslna Þjóðkirkjunnar 2004-2010 liggur 

Samskiptastefna þjóðkirkjunnar 2011-2014 til grundvallar þessu starfi (Þjóðkirkjan, 

2010). Annars hefur hver og ein sókn sinn háttinn á við markaðssetningu. 

Lítill virðisauki er af markaðssetningu í virðiskeðju kirkjutónlistar sé aðeins horft til 

Tónlistarstefnu Þjóðkirkjunnar og því sem þar kemur fram. Hver sókn þyrfti að gera 

sér markaðsáætlun þar sem þarfir og langanir kirkjugesta eru greindar með aðferðum 

markaðsfræðinnar. Guðfræðingar geta lagt mat á þarfirnar en fái kirkjugestir langanir 

sínar uppfylltar að einhverju leyti er líklegra að það sæki kirkjuna oftar, enda er 

enginn aðgangseyrir að helgihaldi. 

 

Þjónustusvið 

Kirkjutónlistin sem stofnun snýst um að veita kirkjugestum þjónustu við helgihald, 

hvort sem er í kirkju eða utan hennar, en einnig með tónleikum.  Eins má telja 

kóræfingar og samverur ýmissa hópa sem tengjast kirkjunni, þar sem tónlist er flutt, 

til almenns safnaðarstarfs. Kirkjutónlistarfólk menntar sig, ræður sig í vinnu (IÞ), æfir 

sig og undirbýr tónlistarflutning (A) , skipuleggur hvenær flytja skuli hvað, af 

hverjum, hvernig og hvers vegna (YÞ), síðan þarf að kynna helgihaldið/tónleikana 

fyrir almenningi (M) og að lokum er þjónustan veitt í helgihaldi eða á tónleikum (Þ). 

Um þessi atriði er fjallað hér að framan. 

 Þjónustusviðið í virðiskeðjunni felur hins vegar í sér fleiri aðgerðir sem grípa 

má til, í þeim tilgangi að kirkjugestir njóti þjónustunnar betur. Samhengið sem 

kirkjutónlist, sem slík, stendur í er oft flókið og framandi fyrir fólki. Það vantar oft 

upplýsingar um inntakið sem textarnir og/eða tónlistin byggjast á.  Það er ekki nóg að 

gefa út nýja sálmabók og ætlast til að allir syngi með þegar hún er tekin til notkunar, 

nema kirkjugestir séu þeim mun betur undirbúnir. Til að almennir kirkjugestir geti 

lært lög þurfa þeir að heyra þau fyrst. Innleiðing nýrrar sálmabókar er því verkefni 

sem ætti að stjórna sem slíku, með aðferðum verkefnisstjórnunar. 

 Einnig þarf að huga að aðgerðum sem styðja við þá þjónustu sem kirkjugestir 

hafa þegar notið, með það að markmiði að þeir fái sem mest út úr þjónustunni. Ein 

leið væri að Þjóðkirkjan myndi opna internetútvarpsstöð sem útvarpaði upptökum af 

sálmum og öðru kirkjutónlistarefni, allan sólarhringinn. Kostnaðurinn við það þyrfti 

ekki að vera mjög hár, en hafa þyrfti höfundarétt í huga við útfærsluna. Þannig gæti 

kirkjutónlist heyrst víðar en bara við helgihald og tónleika. Einnig gæti Þjóðkirkjan 

nýtt sér sjónvarp í  meiri mæli en nú er gert. Þó hefur kirkjan þegar lagt grunn að slíku 

með Sjónvarpi kirkjunnar á netinu og Söngmálastjóri er með útvarps- og 

sjónvarpsmessur til skoðunar. Með þessum hætti getur kirkjutónlistin sem geiri innan 

Þjóðkirkjunnar, fengið mun meiri virðisauka af auðlindum sínum.  

Varanlegt samkeppnisforskot 
Varanlegt samkeppnisforskot eru yfirburðir (e. advantage) yfir samkeppnisaðilum 

sem ekki verður auðveldlega hermt eftir (Lynch, 2012, bls. 152). John Kay hefur fært 

rök fyrir því að samkeppnisforskot byggist á stöðugleika og samfellu (e. stability and 

continuity) milli mismunandi hluta stofnana. Meiri háttar samkeppnisforskot tekur 

mörg ár að þróa og þar skiptir stofnanamenning máli (Lynch, 2012, bls. 153). 

Í þessari rannsókn er Tónlistarstefna Þjóðkirkjunnar og þær auðlindir sem hún telur 

upp ásamt virðisaukanum af þeim, lögð til grundvallar myndunar samkeppnisforskots. 

Við greiningu á auðlindum kirkjutónlistarinnar, sem birtar eru í töflum í næsta kafla, 

er ekki reynt að mæla virðisaukann af þeim nákvæmlega. Látið er duga að greina hvar 

í virðiskeðjunni virðisaukinn myndast og gengið er út frá því að hann stuðli að 

varanlegu samkeppnisforskoti, einfaldlega vegna þess að Tónlistarstefnan sjálf gerir 

það. Hins vegar verða helstu niðurstöður auðlindagreiningarinnar og virðiskeðjunnar 

dregnar saman og settar fram sem SVÓT greining.  

 Í kaflanum Fræðilegar forsendur var komið inn á spurninguna um það hvort 

varanlegt samkeppnisforskot eigi við á sviði kirkjutónlistar. Varanlegt 

samkeppnisforskot ætti að skoðast sem viðmið um það hvort hlutirnir séu gerðir eins 

vel og hægt er, þótt samkeppnin sé óbein við önnur félagasamtök vegna sérstöðu 

kirkjutónlistar samanborið við aðra tónlist, sem þjónar ekki Guðs Orði á forsendum 

Tónlistarstefnu Þjóðkirkjunnar. Eðli auðlinda frjálsra félagasamtaka þarf að greina í 

hverju tilviki fyrir sig miðað við markmið hvers félags. Mikið er af óáþreifanlegum 

auðlindum sem greina má í Tónlistarstefnu Þjóðkirkjunnar og það er utan efnistaka 

þessarar rannsóknar að fjalla nánar um þetta eðli sem er einkum guðfræðilegt.  

Niðurstöður 
 Á grunni Tónlistarstefnu Þjóðkirkjunnar hefur framkvæmd og stjórnun kirkjutónlistar 

verið greind með völdum aðferðum stefnumótunarfræðanna. Með þessari rannsókn 

hafa auðlindir kirkjutónlistarinnar verið greindar, eins og þær eru settar fram í 

Tónlistarstefnunni og starfsreglum eftir því sem við á. Virðiskeðja kirkjutónlistar 

hefur sett fram og henni lýst, til þess að greina hvar myndun virðisauka á sér stað og 

hvernig það gerist. Niðurstöður rannsóknarinnar eru settar fram sem auðlindagreining 

annars vegar, en SVÓT greining á framkvæmd kirkjutónlistargeirans á 

Tónlistarstefnunni hins vegar. Með þessari aðferð verður einnig til hugtakarammi og 

orðaforði til þess að fjalla um fyrirbærið kirkjutónlist sem geira innan Þjóðkirkjunnar. 

Rannsóknin er hugsuð sem innlegg í umræðu sem á sér stað innan Þjóðkirkjunnar og 

meðal hagsmunaaðila á sviði kirkjutónlistar. Niðurstöðurnar geta nýst við að greina 

mögulegar leiðir til úrbóta og sú aðferð og kortlagning sem hér er notuð við greiningu 

á kirkjutónlist hefur hagnýtt gildi, auk þess að vera gott yfirlit sem byggja má frekari 

rannsóknir á. 

 Hér að neðan er greining helstu auðlinda kirkjutónlistar sett fram á töfluformi. 

Þeim auðlindum sem er sleppt eru einkum óáþreifanlegar auðlindir sem mynda 

virðisauka á Þjónustusviði. Virðisaukinn er einkum menningarlegur og því er erfitt að 

mæla hann öfugt við efnahagslegt virði sem mæla má í peningum (sjá Throsby, 2001).  

Áþreifanlegar auðlindir, óáþreifanlegar auðlindir og geta stofnunarinnar 

Tafla 1. Áþreifanlegar auðlindir kirkjutónlistargeirans í Tónlistarstefnu 
Þjóðkirkjunnar 

    

áþreifanlegar 
auðlindir 

Hvar í 
virðiskeðjunni 
myndast 
virðisaukinn 
af þessari 
auðlind? 

Hvernig? Hvernig má gera 
betur? 

Mannsröddin sjálf 
er fegursta 
hljóðfæri 
tilbeiðslunnar 

Þ Í helgihaldi. Efla þarf þátttöku í 
almennum söng í 
helgihaldi. 

Kirkjusöngurinn Þ Fólk nýtur 
afurðarinnar við 
helgihald. 

 

helgihald Þ Vettvangur afurðar 
kirkjutónlistargeirans. 

 

einradda 
safnaðarsöngur; 
safnaðarsöngur; 
almennur söngur 

Þ Best í samræmi við 
eðli guðsþjónustu að 
hún sé haldin hátíðleg 
með söng þar sem 
allur söfnuðurinn er 
virkur. 

 

lifandi tónlist í stað 
hljóðritana 

Þ Er í bestu samræmi við 
umhverfi helgidómsins. 

 

fjölbreytt notkun 
hljóðfæra, einkum 
ef sóknarbörn leika 
á þau 

Þ Þjónar til uppbyggingar 
í söfnuðinum; helgihald 
fer ekki bara fram í 
kirkjum með orgelum. 

 

almennur 
safnaðarsöngur er 
við hæfi þótt 
organista og kór 
vanti 

Þ Tilbeiðsla með söng er 
í öndvegi 
Tónlistarstefnunnar. 

Kirkjuhúsið Þ Selur tónlistarefni 
og fræðsluefni  í 
smásölu. 

Það vantar 
fræðsluefnið og því 
er það ekki til sölu í 
Kirkjuhúsinu. 

fjölradda kórsöngur 
tilheyrir almennri 
þátttöku safnaðarins 

Þ Í helgihaldi. Kórinn líti á sig 
sem þátttakendur í 
helgihaldinu, 
jafnvel þótt 
söfnuðurinn syngi 
ekki með kórnum. 

Hátíðarsöngvar sr. 
Bjarna Þorsteinssonar; 
kórsöngur 

Þ Menningarlegt 
gildi og hefð. 

Eru ekki á færi allra 
kóra og erfiðir fyrir 
marga presta. 

Tónlag Sigfúsar 
Einarssonar;kórsöngur 

Þ Menningarlegt 
gildi, 
fjölbreytileiki. 

Er barn síns tíma. 

gítar Þ Getur hentað þar 
sem ekki er orgel. 

Hentar illa til að 
leiða safnaðarsöng 
nema í litlum 
rýmum og þá með 
forsöng. 

píanó Þ Getur hentað þar 
sem ekki er orgel. 

Hentar síður til að 
leiða safnaðarsöng 
en orgel, þó betur 
en gítar einn og sér. 

hreyfing í 
kirkjurýminu samfara 
söng er forn hefð 

Þ Eykur við 
þátttöku 

Gera þarf meira af 
þessu  (Latour, 
2004). 

Tónskóli 
þjóðkirkjunnar 

Rannsóknir, 
nýsköpun og 
þróun 

Menntar 
kirkjutónlistarfólk 

Sí- og endurmenntun 
í samstarfi við 
Söngmálastjóra. 

Leiðbeiningar um 
helgihald og 
trúariðkun - 
kennsluefni 

Öflun aðfanga, 
Mannauðsstjórnun 

Markaðssetning og 
afgreiðsla, 
Þjónustusvið 

Hefur ekki verið 
gefið út fyrir 
helgihald. 

Leiðbeiningar til 
presta um tónsöng og 
framsögn - 
kennsluefni 

Öflun aðfanga, 
Mannauðsstjórnun 

Aðgerðasvið, 
Markaðssetning og 
afgreiðsla 

Hefur ekki verið 
gefið út. 

Biskupsstofa, 
fræðslusvið og 
Leikmanna-
skólinn 

Öflun 
aðfanga, 
Mannauðs-
stjórnun 

Gefur út 
fræðsluefni. 

Athuga samvinnu við 
Skálholtsútgáfuna, 
Söngmálastjóra og 
Sálmabókarnefnd. 

Kirkjutónlistarefni Öflun 
aðfanga 

Útvegar efni fyrir 
Aðgerðasvið, 
Markaðssetning 

Tryggja þarf gott samráð við 
hagsmunaaðila og að efnið sé 
í samræmi við Tónlistarstefnu 
Þjóðkirkjunnar. 
Verkefnisstjóri/Söngmálastjóri 
þarf að hafa umsjón með því. 

sóknarnefndir IÞ, YÞ, M, Þ Ráðning 
organista, 
mannauðs-
stjórnun 
fjármögnun 
Aðalstarfsemi og 
margt fleira 

Sjálfboðaliðar með mikla 
ábyrgð. Skortur á faglegri 
þekkingu á kirkjutónlist 
sem 
prófastar/Söngmálastjóri 
ættu að hjálpa þeim með. 

ófaglærðir 
organistar 

IÞ, A, Þ Samkvæmt 
Tónlistarstefnunni 
er virðisaukinn 
minni en af 
menntuðum 
organista. 
Ófaglærðir fá þó 
lægri laun sem 
lækkar kostnað 
sóknarnefnda. 

Styðja þarf þá sérstaklega. 
Hagkvæmast væri þó að þeir 
lærðu fagið sem þeir vinna 
við. 

organistar IÞ, A, YÞ, M, 
Þ 

Eru ráðnir, þjálfa 
söngvara, 
undirbúa 
helgihald, 
framkvæma 
helgihald. 

 

kirkju-,barna- og 
unglingakórar 

IÞ, A, YÞ, M, 
Þ 

Söngvarar 
fengnir, þjálfaðir, 
koma fram. 

 

prestar IÞ, A, YÞ, M, 
Þ 

Bera ábyrgð á 
helgihaldi, 
skipuleggja það 
ásamt organista, 
tóna og geta hvatt 
til almennrar 
þátttöku. 

 

  



67	  

Góður kór eykur 
með list sinni á 
fegurð og fjölbreytni 
kirkjusöngsins 

IÞ, A, YÞ, M, Þ Í helgihaldi og 
safnaðarstarfi 

Kórstarf er öðrum 
þræði safnaðarstarf 

orgel er leiðandi 
hljóðfæri 
kirkjutónlistarinnar 

IÞ, A, M, Þ Eykur með sérstökum 
hætti við fegurð og 
umgjörð 
kirkjuathafna 

Vinna betur með 
Rannsóknum, 
nýsköpun og menntun. 
Auk FÍO. 

heildarþörf og 
fjárhagur 
safnaðarstarfsins - 
vægi og umfang 
tónlistarstarfs 

hefur áhrif á alla 
aðalstarfsemina 
ef sóknir eru 
fjárhagslega 
ósjálfbærar 

  

Sálmabók 
kirkjunnar og 
handbók kirkjunnar 

A,YÞ, Þ Miðlar upplýsingum 
um atferli í 
helgihaldi, og hvernig 
það skal skipulagt á 
mismunandi tímum 
kirkjuársins. Skulu 
notast að jafnaði við 
helgihald. 

Gæti nýst betur á 
þjónustusviði ef fólk 
keypti hana til að eiga 
heima hjá sér. Til þess 
þyrfti hún að vera 
eigulegri. 

Handbók kirkjunnar A,YÞ, Þ  Gæta þarf samræmis á 
milli þessara bóka. 
Gæti  mögulega verið 
ein og sama bókin. 

starfsfólk í barna- 
og unglingastarfi 

Þ Að því leyti sem 
sungið er í þessu 
starfi og leikið á 
hljóðfæri 

Kenna mætti börnum 
markvisst um 
helgihald og kenna 
þeim sálma úr 
sálmabókinni. Ekki 
bara lög sem verða 
síðan ekki í 
sálmabókinni þegar 
börnin verða 
fullorðin. 

Starfsstöðvar TÞ um 
landið í samstarfi 
við tónlistarskóla á 
staðnum 

IÞ, Rannsóknir, 
nýsköpun og 
menntun, 
Innviðir 
stofnunarinnar 

Eykur möguleika 
fólks út um landið að 
mennta sig formlega í 
kirkjutónlist. 
Kirkjutónlistarráð og 
Söngmálastjóri líti á 
þessar starfsstöðvar 
sem auðlind innan 
TÞ. 

Ef erfitt er að koma á 
varanlegum 
starfsstöðvum með 
kennslu heimamanna, 
ætti TÞ að senda 
kennara á staðinn 
með reglulegu 
millibili. 

Óáþreifanlegar auðlindir 

Tafla 2. Óáþreifanlegar auðlindir kirkjutónlistargeirans í Tónlistarstefnu 
Þjóðkirkjunnar 
 
Óáþreifanlegar 
auðlindir 

Hvar í 
virðiskeðjunni 
myndast 
virðisaukinn af 
þessari auðlind? 

Hvernig? Hvernig má gera 
betur? 

Í samræmi við eðli 
guðsþjónustunnar; 
Guðsþjónusta er hátíð. 
Best er að hún sé 
haldin hátíðleg með 
virkum safnaðarsöng; 
breytileiki frá 
sunnudegi til 
sunnudags 

A, Þ  Fræða þarf 
sóknarbörn og 
kirkjugesti um 
hvert eðli 
guðsþjónustunnar 
og samspil þess 
við kirkjuárið er. 
Einnig mætti 
skýra þetta eðli og 
samspil við 
markaðssetningu. 

þjónusta allrar 
tónlistar til 
safnaðaruppbyggingar
; Kirkjutónlist þjónar 
Orðinu 

Ætti að hafa áhrif 
á alla 
virðiskeðjuna, 
bæði Stuðnings-
aðgerðir og 
Aðalstarfsemi. 

Þetta er eitt 
mikilvægasta 
atriðið í stefnunni 
því skýrt er tekið 
fram að 
tónlistarstefnan sé 
þjónandi 
menningarstefna (e. 
Instrumental 
policy) 

Leggja áherslu á 
að helgihald sé 
ekki tónleikar, 
heldur snúist um 
Guðs Orð. 

list sem er Guði 
þóknanleg; heilindi 
hugar og hjarta; efling 
lífsins gegn upplausn 
og dauða 

Ætti að hafa áhrif 
á alla 
virðiskeðjuna, 
bæði Stuðnings-
aðgerðir og 
Aðalstarfsemi 

Það veit Guð einn Spyrja þarf Guð 
að því. En í 
kirkjulegu 
samhengi er það 
alls ekki galin 
hugmynd. Ef allir 
í virðiskeðjunni 
stunduðu það að 
spyrja Guð um 
hvaða list sé 
honum þóknanleg 
gæti það haft áhrif 
á stofnana-
menningu 
kirkjunnar og 
framkvæmd 
a.m.k. þessara 
atriða stefnunnar. 

Biðjandi, boðandi, 
þjónandi kirkja er 
syngjandi kirkja 

ætti að hafa áhrif 
á alla 
virðiskeðjuna, 
bæði 
Stuðningsaðgerði
r og 
Aðalstarfsemi 

Einkunnarorð 
Þjóðkirkjunnar eru 
með þessu 
sameinuð undir 
höfuðáherslu 
Tónlistarstefnunnar, 
almennum söng. 

Leggja þarf 
áherslu á að 
kirkjusöngur sé 
bæn, boðun trúar 
og þjónusta við 
Guð og náungann. 

lofgjörðarfórn í 
heilagleika og fegurð 
Guði til dýrðar og 
söfnuði Krists til 
uppbyggingar Guði til 
dýrðar og söfnuði 
Krists til 
uppbyggingar í trú 
von og kærleika; Jesú 
Kristur 

ætti að hafa áhrif 
á alla 
virðiskeðjuna, 
bæði Stuðnings-
aðgerðir og 
Aðalstarfsemi 

Þetta eru gildi sem 
eru 
Tónlistarstefnunni 
til grundvallar og 
ættu að skoðast sem 
hluti af sýn (e. 
Vision) en ekki sem 
markmið 

Í stefnunni mætti 
greina betur á 
milli sýnar, 
tilgangs, 
hlutverks og 
markmiða 

sérstaða tónlistar í 
kirkjunni umfram 
aðrar listgreinar 

ætti að hafa áhrif 
á alla 
virðiskeðjuna, 
bæði Stuðnings-
aðgerðir og 
Aðalstarfsemi 

Virkjar söfnuðinn 
sem heild öðrum 
listgreinum fremur 

Þetta þýðir þó 
ekki að aðrar 
listgreinar eigi 
ekki að rækta og 
það kemur fram í 
tónlistarstefnunni. 
Til þess þarf 
menningarstefnu. 

hefðir (þjóðlegar og 
kirkjulegar) 

IÞ, A, YÞ, M, Þ Hefðir eru sterkt 
félagslegt og 
menningarlegt afl 

Gæta þarf þess að 
hefðir komi ekki í 
veg fyrir 
nýsköpun 

iðkun og næring trúar 
með þátttöku í söng; 
þátttaka í almennum 
söng fastur liður í 
trúariðkun; Kristin 
tilbeiðsla og heilög 
iðkun er þjálfun fyrir 
eilífðina 
vitnað um himneskan 
ilm og guðdómlega 
fegurð og sannleika 
sem við fáum um síðir 
að sjá og reyna hjá 
Guði og englum hans; 
næring samfélags 
Guðs og manna;  
tilbeiðslan beinist 
alltaf að Guði, listin 
þjóni hinu heilaga 

M, Þ Þeir sem taka þátt 
hvetja aðra til þess 
að gera það líka í 
helgihaldi 

Leggja áherslu á 
að þátttakan sé 
tilbeiðsluform og 
jafnvel 
kærleiksþjónusta 
og fræðsla líka. 

textar á íslensku Þ Því tónlistin er 
þjónn Orðsins, 
segir í 
tónlistarstefnunni. 

 

fjölbreytt helgihald 
sem höfðar til allra 

Þ Þetta er mikilvægt 
markmið en ekki er 
hægt að mæla það á 
grundvelli 
stefnunnar. Þetta 
kallar á meiri vinnu 
við áætlanagerð á 
grundvelli 
stefnunnar og þar 
reynir einkum á 
biskup og 
söngmálastjóra. 

markmið sem sett 
eru fram í 
tónlistarstefnunni 
þurfa að vera 
sértæk, mælanleg, 
aðgerðatengd og 
tímasett 
(SMART) svo 
hægt sé að gera 
áætlanir á 
grundvelli 
stefnunnar. 
Annars er erfiðara 
að vinna með 
stefnuna og hún 
verður frekar 
viljayfirlýsing en 
stefna. 

inngöngusöngur; 
guðspjallssálmur; 
almennur söngur við 
altarisgöngu 

Þ Samspil tónlistar og 
atferlis safnaðarins. 

rannsaka þarf 
vilja kirkjugesta 
til þess að syngja 
undir altarisgöngu 

íslensk hefð að syngja 
ættjarðarlög við útfarir 

Þ Menningarlegt og 
félagslegt atriði. 

 

aukning á fjölbreytni í 
kirkjutónlist og 
listiðkun í helgihaldi; 
samspil kirkju(trúar) 
og listar; alþjóðleg 
vídd kirkjunnar 

 Ekki bara tónlist 
heldur allar 
listgreinar ss. Dans, 
sjónlistir o.fl. 

Kirkjan þarf að 
móta sér 
menningarstefnu 
til að ná utan um 
aðrar listgreinar 
en tónlist, en 
einnig hefðir og 
alþjóðlega vídd 
kirkjunnar í 
menningarlegu 
tilliti. 

Geta	  skipulagsheildar	  

Tafla 3. Geta kirkjutónlistargeirans í Tónlistarstefnu Þjóðkirkjunnar 
 
Geta 
skipulagsheildar: 
stjórnunarhæfileikar
venjur og forysta 
sem breiðir út, 
útdeilir og  leiðir af 
sér virði út frá 
auðlindum. 

Hvar í 
virðis-
keðjunni 
myndast 
virðis-
aukinn af 
þessari 
auðlind? 

Hvernig? Hvernig má gera 
betur? Hvað ber að 
varast? 

ný sýn á kirkjuna 
alþjóðlega og 
fjölbreytileiki 
sönghefðarinnar innan 
ólíkra 
menningarheima; 
staðfesting kirkjunnar 
á textum birtist 
einkum í sálmabók og 
söngbókum sem hún 
gefur út 

Þ, Öflun 
aðfanga 

Sálmabókarnefnd 
hefur mikið 
skilgreiningar-
hlutverk hér með 
höndum og þar reynir 
á stjórnunarhæfileika 
nefndarinnar. 

Þetta kallar á 
menningarstefnu, en 
annars birtist 
menningarstefnan 
líka í sálmabókinni. 

almennur söngur - líka 
við útfarir, skírnir, 
hjónavígslur og 
fermingar 

Þ Höfundur 
tónlistarstefnunnar 
gerir ráð fyrir því að 
prestum og 
organistum sé treyst 
fyrir þessu atriði. Þeir 
þurfa því að veita 
forystuna til að þetta 
markmið náist. 

Með því að vinna 
betur að undirbúningi 
þessara athafna á 
sviði Ytri 
þjónustustjórnunar. 

samstarf við listina til 
að verða færari um að 
tjá hið ósegjanlega 

Þ Forystu er einkum 
þörf. 

Ef vel tekst til 
myndast líka 
virðisauki á M. Hver 
á að sinna þessu 
hlutverki? 
Dansmálastjóri? 

Tryggt sé að 
söfnuðurinn sé fær um 
þátttökuna sem af 
honum er vænst 

Þ Greina þarf færni 
safnaðarins og það 
kallar á rannsóknir og 
forystu. 

Fræðilegar 
rannsóknir þarf á 
þessu sviði. 

Hlutverk 
organista/forsöngvara 
að leiða sungið svar 
safnaðarins 

Þ Í þeim tilgangi að 
söfnuðurinn sé fær um 
þá þátttöku sem af 
honum er vænst. Snýst 
um að tryggja að 
organisti eða að 
minnsta kosti 
forsöngvari sé til 
staðar. Sóknarprestur 
eða organisti bera 
ábyrgð á þessu. 

Ef organisti er til 
staðar þá gegnir hann 
líka hlutverki 
forsöngvara eða ber 
ábyrgð með því að 
fela það öðrum. Ef 
forsöngvari er til 
staðar er hann ekki 
endilega organisti. 
Forsöngvari/kór 
leiðir ekki söng ef 
organisti er líka 
viðstaddur, nema 
organistinn sé 
einhverra hluta vegna 
ekki fær um að leiða 
söng. Því ætti 
almennt ekki að þurfa 
að auglýsa hver leiðir 
sönginn í 
messuauglýsingum, 
en sjálfsagt að taka 
fram hvort sérstakt 
söngfólk sé viðstatt. 

Nýir sálmar kynntir 
og æfðir við upphaf 
guðsþjónustu 

Þ Forystuhlutverk og 
venjur organista sem 
leiðir sönginn skipta 
hér máli. 

Í stað forspils mætti 
taka tíma í þetta. 
Kórinn gæti sungið 
sálminn fyrir 
kirkjugesti í stað 
forspils. Í liðnum 
inngöngusálmur væri 
hægt að endurtaka 
sálminn og hvetja 
söfnuðinn til þátttöku 
með aðstoð presta 
t.d..  Ekki er víst að 
kirkjugestir mæti svo 
snemma til kirkju að 
tími gefist til þessa 
fyrir upphaf 
guðsþjónustunnar. 
Fermingarbörn sem 
hafa mætingaskyldu 
gætu einnig nýst í því 
að kenna öðrum 
kirkjugestum, hafi 
þau æft sálmana í 
fermingarfræðslut. 
Þarna reynir á YÞ. 

sérstakar aðstæður 
sem valda því að 
kirkjukórinn sé stór 
hluti messugesta 

Þ Undirstrikar 
mikilvægi kirkjukóra í 
safnaðarstarfi. 

Þetta getur verið 
vísbending um að 
fjöldi sóknarbarna sé 
of lítill og því þyrfti 
að sameina sóknir 
þrátt fyrir að það 
kunni að vera erfitt 
vegna landfræðilegra 
aðstæðna. 

kirkjukór sem leiðandi 
hópur í starfi 
viðkomandi safnaðar 

YÞ Fela má kirkjukór 
fleiri verkefni en bara 
söng við messur. 
Kallar á 
stjórnunarhæfileika 
presta, sóknarnefnda 
og organista og 
samvinnu þeirra á 
milli. 

 

námsframboð TÞ 
endurspegli alla iðkun 
kirkjutónlistarfólks, 
ekki bara organista 

Rannsóknir, 
nýsköpun 
og 
menntun, 
Mannauðs-
stjórnun 

Kirkjutónlist og 
söngur safnaðarins 
takmarkast ekki við 
orgelleik og leiðsögn 
organistanna skv. 
Tónlistarstefnunni. 
Þar er átt við annan 
hljóðfæraleik, 
kórstjórn, starfsfólk í 
barna- og 
unglingastarfi og tón 
presta. 

TÞ getur annast þetta 
aukna námsframboð í 
samstarfi við 
Kirkjutónlistarráð og 
Söngmálastjóra, LHÍ 
og HÍ og jafnvel 
Tónlistarskóla FÍH. 
Þetta snýst einnig að 
nokkru leyti um færni 
organista í rytmískri 
tónlist. 

Sambærileiki við 
erlendar 
kirkjutónlistarstof
nanir á 
háskólastigi 

Rannsóknir, 
nýsköpun og 
menntun 

Stjórnunarhæfileikar 
hafa leitt til þessa. 

Tryggja þarf að 
námsskrá TÞ sé 
sambærileg við 
erlendar 
kirkjutónlistar-
stofnanir á 
háskólastigi. 

aukin samvinna 
við LHÍ og 
Guðfræðideild HÍ 

Rannsóknir, 
nýsköpun og 
menntun 

Lækkar kostnað TÞ við 
að bjóða upp á menntun 
á háskólastigi. 

Auka þarf formlegt 
samstarf við 
Guðfræðideild HÍ t.d. 
á  sviði helgisiðafræða. 
Auk þess þarf 
Guðfræðideild HÍ að 
stórauka rannsóknir 
sínar á kirkjutónlist 
eins og hugtakið er 
skilgreint í þessari 
rannsókn. Gæti TÞ 
fengið aðgang að innra 
vefkerfi LHÍ fyrir 
nemendur TÞ? 

Þjóðkirkjan leggi 
rækt við eigin 
hefðir og brúi 
bilið milli 
þjóðlegra hefða 
og kirkjulegra; 
Nýsköpun í 
kirkjusöng auk 
varðveislu og 
notkunar 
tónlistararfsins 

Rannsóknir, 
nýsköpun og 
menntun 

Stjórnunarhæfileikar 
þessa sviðs og aðgangur 
að sérfræðingum á sviði 
menningar. 

Ef vel tekst til myndast 
líka virðisauki á M. Á 
Söngmálastjóri að 
sinna þessu hlutverki 
einn? 

Vönduð kennsla á 
vegum Tónskóla 
Þjóðkirkjunnar 

Öflun 
aðfanga, IÞ 

Því betri kennarar, því 
meiri virðisauki af þeim 
mun betri nemendum 
sem koma til starfa fyrir 
kirkjunnar. 

Tryggja þarf gæði 
kennslu t.d. með 
kennslumati. 

hagnýtt efni um 
trú og siði 
kristinnar kirkju; 
hagnýtt efni um 
sálma, söng og 
tónlist 

Mannauðs-
stjórnun 

Fræðslusvið 
Biskupsstofu í samstarfi 
við Söngmálastjóra og 
jafnvel 
Leikmannaskólann sem 
hefur það hlutverk að 
annast 
fullorðinsfræðslu. 

Tryggja þarf samstarf 
milli deilda innan 
Stuðningsaðgerða 
sviðsins. Fræðslusvið 
skiptist auk þess í 5 
svið sem tryggja þarf 
að vinni vel saman. 

Stuðningur við 
störf organista og 
kóra; virk 
þátttaka organista 
og kóra í mótun 
helgihalds og 
kirkjustarfs; 
fræðsla 
kirkjukóra um 
hlutverk þeirra 
umfram sönginn 
á grundvelli 
Tónlistar-
stefnunnar 

IÞ,A, Þ,YÞ 
Mannauðs-
stjórnun 

Á aðgerðasviði er 
helgihald undirbúið, 
skipulagt og æft. Því 
betur sem það er gert 
því meiri verður 
virðisaukinn á 
þjónustusviðinu. Þörf á 
góðum venjum. 

Söngmálastjóri vinni 
með 
Kirkjutónlistarráði og 
TÞ. Ef til vill líka 
samtök kirkjukóra og 
FÍO. Ef vel tekst til 
myndast líka 
virðisauki á M. 

Vönduð menntun 
starfsfólks 
kirkjunnar 

IÞ,A, YÞ, M, 
Þ 
Fræðslusvið 

Því meiri menntun sem 
allt starfsfólk kirkjunnar 
hefur, því meiri verður 
virðisaukinn í 
aðalstarfseminni. 

Söngmálastjóri og 
Fræðslusvið vinni 
saman. 

samstarf við 
(grunn)skóla 

IÞ, A, YÞ, Þ Lækka má kostnað 
sókna á þessum sviðum 
með samstarfi við 
skóla. 

Ef vel tekst til myndast 
líka virðisauki á M. Í 
Reykjavík hafa 
samstafsmöguleikar 
við skóla skerst mjög. 

Stuðningur 
safnaða við 
efnilegt 
tónlistarfólk, vilji 
það starfa í 
kirkjunni 

IÞ Fjárfesting í fólki sem 
kemur svo til starfa 
fyrir kirkjuna með 
tilheyrandi virðisauka. 
Fjárhagslegur 
stuðningur vegur 
þyngst. 

Ekki liggur fyrir 
hversu algengt þetta er. 
Sóknir gætu eins styrkt 
TÞ til niðurgreiðslu á 
skólagjöldum 
nemenda. 

nægur fjöldi 
organista á sviði 
kirkjutónlistar er 
hafi viðhlítandi 
menntun og færni 

IÞ Lækkar kostnað 
sóknarnefnda með því 
að auka framboð 
menntaðra organista. 

TÞ má ekki lækka 
námskröfur sínar til 
þess eins að fjölga 
útskriftum. 

Yfirumsjón 
kirkju-
tónlistarinnar 

Innviðir 
stofnunar-
innar 

Stjórnunarhæfileika 
þarf til þess að 
yfirumsjón 
kirkjutónlistarinnar efli 
Aðalstarfsemina á 
öllum sviðum hennar, 
en einnig aðra hluta 
Stuðningsaðgerðanna. 

Söngmálastjóri með 
erindisbréf og 
Kirkjutónlistarráð 
skipti með sér verkum, 
með það að markmiði 
að öll Aðalstarfsemin 
styrkist. Skýra þarf 
hlutverk Kirkjut-
ónlistarráðs 
sérstaklega. 



76	  

kirkjutónlistar-
menntun sé 
skilyrði fyrir því 
að fá fasta 
ráðningu sem 
organisti 

Innviðir 
stofnunar-
innar 

Þetta atriði þarf að setja 
inn í starfsreglur um 
sóknarnefndir til að 
tryggja að þær fari eftir 
því. Einnig þyrfti að 
taka fram hverjar 
afleiðingarnar verða ef 
þær gera það ekki, því 
þær starfa m.a.á grund-
velli Tónlistar- 
stefnunnar en engin 
viðurlög eru við því, ef 
þær kjósa að fara ekki 
eftir henni. 

Formleg 
kirkjutónlistarmenntun 
sem er skylda 
kirkjunnar að veita, 
þarf að vera metin að 
verðleikum af 
sóknarnefndum. Í réttu 
hlutfalli við það eykst 
þannig virðisaukinn af 
Aðalstarfsemi 
sóknanna í skilningi 
Tónlistarstefnu 
Þjóðkirkjunnar. Því er 
lógískt að Innviðir 
stofnunarinnar fylgi 
sinni eigin stefnu 
þannig eftir. 

erindisbréf 
Söngmálastjóra 

Innviðir 
stofnunar-
innar 

Því skýrara sem 
erindisbréfið er, því 
meiri möguleika hefur 
biskup á að axla 
endanlega ábyrgð sína á 
yfirumsjón 
kirkjutónlistarmála og 
að framfylgja stefnum 
og starfsreglum 
Kirkjuþings. Þetta á líka 
við um starfsáætlun 
Söngmálastjóra sem 
getur komið í stað 
nákvæms erindisbréfs, 
með samþykki biskups. 

Vöntun þess er 
einkenni á 
stjórnunarvanda. 

Söfnuðum 
auðveldað að 
ráða menntaða 
organista 

Hefði áhrif á 
alla 
virðiskeðjuna 

Því minni stuðning sem 
organistar þurfa, því 
meiri virðisauki 
myndast af störfum 
þeirra. TÞ menntar 
organ-ista og af því 
hlýst virðisauki fyrir 
kirkjuna alla.Stjórn-
unarhæfileika Inn-viða 
stofnunarinnar  er þörf 
til að ná þessu 
markmiði. 

ákveðnir sálmar 
guðsþjónustunnar 
séu ævinlega 
sungnir í 
almennum söng, 
kórsöngur komi 
ekki í staðinn 

A,YÞ, Þ Þetta þurfa prestar og 
organistar að hafa í 
huga við val á sálmum. 
Þeir þurfa að henta vel 
til almenns söngs. 
Forystu og 
stjórnunarhæfileika er 
þörf þegar sálmar eru 
ákveðnir og vel mætti 
gera það langt fram í 
tímann. 

Söfnuðinum er ætlað 
mikið hlutverk í 
sálmasöng þegar 
safnaðarsvör 
hefðbundinnar messu 
eru tali með, auk 
lesinna svara. 17 staðir 
eru í hefðbundinni 
messu með 
altarisgöngu þar sem 
kórsöng er hægt að 
koma við. Þeir verða 
14 við það að 
inngöngu-, guðspjalls- 
og altarisgöngusálmur 
séu sungnir í 
almennum söng. 

þörf á nýju efni, 
einkum því sem 
þjónar almennri 
þátttöku alls 
safnaðarins 

A, Þ, 
Rannsóknir, 
nýsköpun og 
menntun, 
Öflun 
aðfanga 

Rannsaka þarf vel hvað 
þjónar þátttöku alls 
safnaðarins. 
Guðfræðideild HÍ þyrfti 
að annast það. 
Stjórnunarhæfileika er 
þörf við að safna þessu 
efni, t.d. Með góðu 
samstarfi við 
hagsmunaaðila, einkum 
kirkjutónlistarfólk. 

Nýtt efni þarf ekki 
endilega að vera samið 
nýlega, heldur er 
aðalatriðið að það 
þjóni almennri 
þátttöku. 

efling 
safnaðarsöngs 

A, Þ Forystuhlutverk og 
venjur organista sem 
leiðir sönginn. Í 
grunninn gerist þetta 
með því að organisti 
gefur til kynna hvaða 
sálm eigi að flytja, í 
hvaða tempói, í hvaða 
tóntegund og hver 
stemmning sálmsins er. 
Þetta gerir organistinn 
með því að nota orgelið 
á skapandi hátt sem 
hvetur til söngs. 

Venjur geta verið 
slæmar, einkum ef þær 
byggja á lélegri forystu 
organista. Rannsóknir, 
nýsköpun og menntun 
eru það svið sem best 
gæti varpað ljósi á 
fjölbreytta möguleika 
til eflingar 
safnaðarsöngs. 

efling barnakóra 
sem mikilvæg 
leið í barnastarfi 
og trúaruppeldi, 
kennsla sálma í 
barnastarfi og 
fermingarfræðslu 

A, Þ Kórsöngvarar og 
kirkjugestir framtíðar 
eru aldir upp í 
barnakórum. Biðjandi, 
boðandi og þjónandi 
kirkja er syngjandi 
kirkja skv. 
Tónlistarstefnunni. 

Setja þarf nægt 
fjármagn í barnakóra 
og setja starfsemi 
þeirra í forgang, 
einkum vegna minna 
aðgengis kirkjunnar að 
skólum í seinni tíð. 
Fjárfesta þarf í 
framtíðinni. Ef vel 
tekst til myndast líka 
virðisauki í IÞ, YÞ og 
M. 

Söngstundir í 
kirkjum þar sem 
ungum sem eldri 
er gefið tækifæri 
til að syngja 
saman sálma 

A, Þ Er hugsað til að kenna 
sálma, þannig gætu 
mismunandi 
aldurshópar lært hverjir 
af öðrum. 

Tíðkast ekki 
sérstaklega. Er ekki 
venja. 

Stuðningur við þá 
sem ráðnir eru 
sem organistar, 
en hafa ekki 
tilskylda 
kirkjutónlistar-
menntun 

A, Þ Vegna skorts á 
menntuðu 
kirkjutónlistarfólki þarf 
stundum að ráða 
ómenntað fólk. 
Virðisaukinn af 
ómenntuðum 
organistinn er að öllu 
jöfnu minni en af 
menntuðum 
organistum. 
Stjórnunarhæfileika 
þarf hjá Innviðum 
stofnunarinnar til að 
taka á þessu. 

Bera þarf saman 
kostnaðinn við þenn-
an stuðning og virðis-
aukann af honum, við 
það hvort hagkvæm-
ara sé að fólk mennti 
sig formlega í TÞ og 
þurfi þá minni stuðn-
ing. Sóknir ætlist ekki 
til að menntaðir 
organistar sæki um  
hlutastörf heldur leiti 
leiða til að bjóða að-
laðandi kjör og vinni 
með sóknum í kring. 

samstarf margra um 
guðsþjónustu undir 
leiðsögn prests 
 
 

A, YÞ, Þ Frumskylda 
prestsins. Hann 
þarf að hafa 
stjórnunar- og 
forystuhæfileika til 
að bera og skapa 
skilvirkar venjur í 
samstarfinu. 

Ef vel tekst til 
myndast líka 
virðisauki á M. 

möguleikar 
kirkjutónlistarfólks 
á því að sækja 
námskeið og 
aðgangur að 
hagnýtu efni 

A Á sviði IÞ þarf að 
gera ráð fyrir þessu. 
Sóknarnefndir bera 
ábyrgð á því að 
bjóða starfsfólki 
sínu slík námskeið, 
eða gefa því tíma til 
að sækja slík 
námskeið. 
Söngmálastjóri 
hefur það hlutverk 
að miðla hagnýtu 
efni í gegnum 
Söngvasjóð 
kirkjunnar á netinu. 

Helstu niðurstöður 
 
Helsti gallinn við Tónlistarstefnu Þjóðkirkjunnar er framsetning textans. Einhverra 

hluta vegna hefur greinargerðin sem tilheyrir stefnunni gleymst og er ekki birt sem 

hluti af stefnunni á vefsíðu kirkjunnar (Kristján Valur Ingólfsson, 2015). Þar er aðeins 

birt mun styttri og takmarkaðri útgáfa stefnunnar en sú sem samþykkt var á 

Kirkjuþingi 2004. Við þetta tapast úr stefnunni nánari útlistun á meginmarkmiðum 

áranna eftir að stefnan var samþykkt og er sá hluti stefnunnar sem markmiðunum er 

best lýst. Þessi mistök hafa ekki orðið til þess að auðvelda framkvæmd og viðtökur 

stefnunnar. Bæta þyrfti úr þessu og helst raða texta stefnunnar upp á nýtt þannig að öll 

markmið hennar komi fyrir á einum stað. Þannig yrði stefnan skiljanlegri 

hagsmunaaðilum á sviði kirkjutónlistar.  

 Við þetta bætist að í meðförum Kirkjuþings voru hlutar stefnunnar teknir út 

áður en stefnan var samþykkt í endanlegri mynd, sem síðan var aðeins birt að hluta, 

eins og áður segir (Kristján Valur Ingólfsson, 2015). Því er full ástæða til þess að 

hefja einfaldlega innleiðingarferli stefnunnar upp á nýtt, hugsanlega með lagfæringum 

á grunni þessarar rannsóknar. 

 Einkenni á stefnunni er að framtíðarsýn (e. vision), tilgangur (e. purpose) og 

hlutverk (e. mission) fá mikið vægi en markmiðin (e. objectives) eru almennt orðuð 

og ótímasett, enda eru biskup og Söngmálastjóra falin ábyrgðin á framkvæmd 

stefnunnar. Áætlanagerð biskups og Söngmálastjóra skiptir þeim mun meira máli við 

það hvort markmiðin nást og að hvaða leyti þau gera það. Skortur á erindisbréfi 

Söngmálastjóra er þar af leiðandi vandamál eins og rakið var í inngangi. 

 Í stefnunni kemur skýrt fram hvers vegna kirkjutónlist sem geiri innan 

Þjóðkirkjunnar er til, hverjum hann þjónar og virðisaukinn af kirkjutónlistinni er 

einkum menningarlegur, trúarlegur og félagslegur. Óáþreifanlegar auðlindir hafa 

þannig mikið vægi og menningarlegur virðisauki sem af þeim getur leitt. 

Auðlindagreiningin hér að framan gefur vísbendingar um að það skorti á getu 

kirkjutónlistargeirans (sem skipulagsheildar) til að starfa saman að framkvæmd 

stefnunnar. Kirkjutónlistargeirinn glímir þannig við stjórnunarvandamál sem verður 

að leysa. Auðlindirnar sem flokkast sem geta skipulagsheildar, samanstanda af þeim 

stjórnunarhæfileikum, venjum og forystu sem breiða út, útdeila og  leiða af sér virði út 

frá auðlindum skipulagsheildarinnar. Því er eðlilegt að beina sjónum að þessum 

atriðum við það framtíðarverkefni að leysa stjórnunarvandann innan 

kirkjutónlistargeirans. 

 Stefnumiðaður ásetningur (e. strategic intent) (Hamel, 1989) einblínir á innsta 

kjarnann í tilgangi kirkjutónlistargeirans. Stefnumiðaði ásetningur Tónlistarstefnu 

Þjóðkirkjunnar birtist í einkunnarorðunum syngjandi kirkju og að biðjandi, boðandi, 

og þjónandi kirkja sé syngjandi kirkja. Orðin biðjandi, boðandi og þjónandi eru 

einmitt einkunnarorð Stefnu og starfsáherslna Þjóðkirkjunnar 2004-2010. Þannig segir 

í Tónlistarstefnunni að söngur kirkjunnar sé allt í senn bæn, boðun og þjónusta. Þessi 

þrískipting er gegnumgangandi í stefnum og starfsreglum kirkjunnar, bænin vísar til 

helgihalds, boðunin vísar til fræðslustarfs og þjónustan vísar til kærleiksþjónustu. 

 Það er lítið út á Tónlistarstefnu Þjóðkirkjunnar að setja, annað en framsetningu 

markmiðanna, en sterkar vísbendingar eru um að framkvæmd kirkjutónlistar á grunni 

stefnunnar þarfnist lagfæringar. Helstu niðurstöður rannsóknarinnar eru dregnar 

saman og settar fram í SVÓT-greiningunni hér fyrir neðan. Styrkleikar og Tækifæri 

hjálpa til við framkvæmd stefnunnar, en Veikleikar og Ógnanir (og mögulegar 

ógnanir) hindra framkvæmd hennar. Heilt yfir eiga Styrkleikar og Veikleikar við um 

Innra umhverfi kirkjutónlistargeirans, en Tækifæri og ógnanir við um Ytra umhverfið. 

SVÓT greining á framkvæmd kirkjutónlistargeirans á 

Tónlistarstefnu Þjóðkirkjunnar 
Tafla 4. SVÓT greining á framkvæmd kirkjutónlistargeirans á Tónlistarstefnu 
Þjóðkirkjunnar  
 
Styrkleikar 
• Skýrt kveðið á um þjónandi    

hlutverk tónlistar í helgihaldi. 
• Áhersla á góða menntun 

kirkjutónlistarfólks og sambærileika 
við háskólanám í nágrannalöndum. 

• Skýrt gildi þess að söngur kirkjunnar 
sé allt í senn, bæn, boðun og þjónusta. 
Þannig er Tónlistarstefnan tengd 
Stefnu og starfsáherslum 
Þjóðkirkjunnar með snjöllum hætti og 
tilgangur (e.purpose) Tónlistar-
stefnunnar er mjög skýr að þessu 
leyti.  

 
 

Veikleikar 
• Rannsaka þarf skipulega viðhorf fólks 

til kirkjutónlistar. Öðruvísi er ekki 
hægt að uppfylla markmið sem birtast 
í stefnunni t.d. „fjölbreytt helgihald 
sem höfðar til allra" og fleira í þeim 
dúr. 

• Markmið stefnunnar um að enginn 
þurfi að flytjast búferlum vegna 
ástundunar náms í kirkjutónlist er 
mögulega óraunhæft. 

• Skortur á einspunktsábyrgð (e. single 
point of responsibility).  

• Ósamræmi milli starfsreglna um 
organista/Tónlistarstefnu og 
framkvæmdar útfara auk 
hjónavígslna. 

• Boðunarhlutverk kirkjutónlistar getur 
liðið fyrir þetta ósamræmi, einkum 
við úthýsingu verkefna (lögmálið um 
framboð og eftirspurn). 

• Organistar hafa tvo yfirmenn. 
• Óskýrt hlutverk Kirkjutónlistarráðs 

sem fagráðs að baki Söngmálastjóra. 
• Söngmálastjóri hefur ekki fengið 

erindisbréf sem er einkenni á 
stjórnunarvanda. 

• Skortur á fræðsluefni fyrir almenning, 
sérstaklega um helgisiði. Mætti 
tengjast sálmabókinni. 

• Skortur á erindisbréfi og 
verklýsingum organista. 

• Sóknarnefndir hafa of mikið svigrúm 
til að fara á skjön við stefnur og 
starfsreglur. Þær virðast ekki þurfa að 
viðurkenna vægi kirkjutónlistar-
menntunar sbr. Tónlistarstefnuna. 

• Staða atvinnusöngvara er óljós í 
Tónlistarstefnunni. 

• Námskrá TÞ endurspeglar ekki alla 
iðkun kirkjutónlistar. 

• Ónóg samnýting auðlinda, bæði á 
aðgerðasviði og sviði aðalstarfsemi. 
Meira samstarf leiðir til meiri 
virðisauka af auðlindunum. 

• Skortur á notkun starfsáætlana þar 
sem allir í virðiskeðjunni kæmu að 
gerð þeirra. 

• Styrkja þarf stjórnunar- og 
forystuhæfileika presta sem 
yfirmanna helgihaldsins. Skapa þarf 
skilvirkar venjur. 

• Tilefni er til að skoða verklag nefnda 
Kirkjuþings og að innra samræmis sé 
gætt við breytingar sem gerðar eru á 
tillögum að stefnum. 

• Héraðssjóðir taka til sín allt að 5% af 
tekjum sókna. 

Tækifæri (einnig í innra umhverfi) 
 
• Sóknir innheimti sjálfar sóknargjöld 

eða taki upp ný félagsgjöld. 
• Sameiningar sókna, samstarfssvæði 

og önnur samnýting auðlinda. 
• Aukin notkun upplýsingatækni við 

markaðssetningu kirkjutónlistar. 
• Námsskrá TÞ endurspegli alla iðkun 

kirkjutónlistarfólks. 
• Nemendur TÞ manni lausar stöður 

sem erfiðlega gengur að ráða í, sem 
hluta af námi þeirra. 

• Auka þarf áherslu á markaðsmál og 
skoða þarf hlutverk sálmabókarinnar 
betur. Samskiptastefnan nægir ekki. 

• Organistastarfið þarf að vera 
eftirsóknarvert til að tryggja nýliðun í 
stéttinni. 

 

Ógnanir (og mögulegar ógnanir) 
 
• Sístækkandi bils milli kostnaðar og 

tekna í listaiðnaðinum. 
• Fækkun meðlima í Þjóðkirkjunni. 
• Brotfall stjórnarskrárákvæðis um 
Þjóðkirkju. 

• Menntamálaráðuneytið hætti að 
greiða með nemendum í TÞ. 

• Skert samstarf Þjóðkirkjunnar við 
leik- og grunnskóla í Reykjavík. 

• Innganga tónlistarmanna sem ekki 
hafa kirkjutónlistarmenntun getur 
grafið undan boðunarhlutverki kirkju-
tónlistar. 

• Takmarkaður tími sóknarnefndarfólks 
sem sjálfboðaliða til að setja sig vel 
inn í mál. 

• Útgöngukostnaður á sviði 
kirkjutónlistar er mjög hár. 

• Nýsköpun afurða, aðferða, skipulags 
og miðlunar. 

• Rannsaka þarf viðhorf 
þjóðkirkjufólks til kirkjutónlistar. 

• Hvetja þarf fleiri til náms í 
orgelsmíði, a.m.k. viðhaldi og 
stillingum orgela. 

• Vanda þarf til verka við innleiðingu 
nýrrar sálmabókar, þar sem 
sálmabókin hefur mikið vægi í 
Tónlistarstefnu Þjóðkirkjunnar. 

• Tónlistarstefnan gæti verið góður 
grunnur að heildstæðri 
menningarstefnu þar sem fjallað væri 
um stöðu annarra listgreina en 
tónlistar. 

• Leggja mætti meiri áherslu á að 
þátttaka í almennum söng sé 
tilbeiðsluform. 

• Söngmálastjóri haldi skyldunámskeið 
á vettvangi TÞ þar sem allir 
hagsmunaaðilar kirkjutónlistargeirans 
kæmu saman. Væri forsenda þess að 
geta sótt um starf hjá kirkjunni. 

• Styðja mætti við gæði kennslu hjá TÞ 
með kennslumati og fleiri atriðum. 

• Svara þarf spurningunni um það hve 
miklu munar í gæðum á þjónustu 
sérmenntaðs kirkjutónlistarfólks og 
annars tónlistarfólks. 

• Geta organista til að sinna fræðslu er 
vannýtt auðlind. 

• Svara þarf spurningunni um það að 
hvaða leyti Þjóðkirkjan ætlar að vera í 
samkeppni við önnur frjáls 
félagasamtök. 

• Samræma má mismunandi stefnur 
Þjóðkirkjunnar betur, t.d. 
Tónlistarstefnuna og 
Fræðslustefnuna. 

Lokaorð 
Það er von rannsakanda að niðurstöður þessarar rannsóknar getir nýst til að gera 

nauðsynlegar úrbætur á framkvæmd Tónlistarstefnu Þjóðkirkjunnar, en einnig færi vel 

á því að setja markmið stefnunnar fram með skýrari hætti. Einnig ætti sú aðferð sem 

hér er beitt og sá hugtakarammi sem notaður er, að geta orðið til þess að liðka fyrir 

umræðum meðal hagsmunaaðila á sviði kirkjutónlistar og auðveldað samstarf milli 

aðila innan virðiskeðjunnar. Þannig fær Þjóðkirkjan meiri virðisauka af 

kirkjutónlistinni og þar með öllu sínu starfi. Frekari rannsókna er þörf á einstökum 

þáttum kirkjutónlistargeirans.  

Viðaukar 

Tónlistarstefna Þjóðkirkjunnar ásamt greinargerð 

Tónlistarstefna Þjóðkirkjunnar 

 

Musica praeludium vitae aeterna. Tónlistin er forspil eilífðarinnar. 

 

Grundvöllur og hlutverk 

Öll list sem er sönn og ekta og sprettur úr heilindum hugar og hjarta er Guði 

þóknanleg. Kirkjan vill hlúa að allri list sem eflir lífið gegn upplausn og dauða. 

 

Biðjandi, boðandi, þjónandi kirkja er syngjandi kirkja. Guðsþjónusta hennar er 

lofgjörðarfórn í heilagleika og fegurð, Guði til dýrðar og söfnuði Krists til 

uppbyggingar í trú, von og kærleika. 

 

Kristin tilbeiðsla og heilög iðkun er þjálfun fyrir eilífðina. Söngur og tónlist, talað orð 

og atferli skal vitna um himneskan ilm og guðdómlega fegurð, og sannleika sem við 

fáum um síðir að sjá og reyna hjá Guði og englum hans. 

 

Mannsröddin sjálf er fegursta hljóðfæri tilbeiðslunnar. 

 

Í stefnu- og starfsáherslum Þjóðkirkjunnar 2004-2010 segir svo um helgihald og 

kirkjutónlist: 

-Með helgihaldi er átt við allar athafnir safnaðarins þar sem helgihald fer fram, þar 

með talið almennar guðsþjónustur, bænastundir, sunnudagaskóla, skírn, hjónavígslur 

og jarðarfarir. 

 

-Með kirkjutónlist er einkum átt við tónlist helgihaldsins, bæði tón presta og 

forsöngvara, sálma og undirleik. 

 

Í markmiðslýsingunni með helgihaldi og kirkjutónlist segir svo m.a í stefnu- og 

starfsáherslum Þjóðkirkjunnar 2004-2010: 

-Markmið helgihalds Þjóðkirkjunnar er að næra samfélag Guðs og manns og samfélag 

þeirra er tilbiðja Guð. Við viljum að helgihaldið sé fjölbreytt og höfði til allra. Við 

viljum auka fjölbreytni í kirkjutónlist og listiðkun í helgihaldi. 

 

Meginstefna 

Meginstefna Þjóðkirkjunnar varðandi kirkjutónlist til næstu ára er sem hér segir: 

 

1. Kirkjusöngurinn 

Styðja skal störf organista og kirkjukóra, unglingakóra og barnakóra sem mikilvægan 

þátt í hefðbundnu helgihaldi og öllu kirkjulegu starfi. 

 

-Hvetja skal organista og kóra til að taka virkan þátt í mótun helgihalds og          

kirkjustarfsins. 

-Organistar og kirkjukórar stuðli jafnframt að því að efla safnaðarsöng. 

Efla skal barnakóra sem mikilvæga leið í barnastarfi og trúaruppeldi. 

 

Leggja skal rækt við almennan söng safnaðarins. 

 

-Þau sem vilja iðka og næra trú sína taki undir söng við guðsþjónustur og 

annað samkomuhald í kirkjunni. 

-Prestar og söngstjórar styðji almennan söng við kirkjuathafnir svo sem útfarir, 

hjónavígslur, skírnir og fermingar. 

-Prestur ákveður sálma og lög sem sungin skulu í samráði við organista.8 

 

Tónlist og textar samrýmist tilefni og umhverfi helgidómsins. 

 

-Prestar og organistar bera ábyrgð á tónlistinni við allar kirkjuathafnir. 

-Meginreglan sé sú að nota lifandi tónlist við athafnir kirkjunnar. 

-Hvatt skal til fjölbreytni hljóðfæra við helgihaldið, einkum þegar börn og 

fullorðnir úr söfnuðinum geta auðgað það með list sinni og gáfu. 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
8 Í útprentaðri útgáfu Tónlistarstefnunnar er þetta atriði ekki að finna. Það er hins 
vegar að finna á vefsíðu Kirkjuþings undir heitinu Tillaga til þingsályktunar um 
tónlistarstefnu Þjóðkirkjunnar mál nr. 6/2004. http://www2.kirkjuthing.is/mal/2004/6  

-Textar séu yfirleitt á íslensku og hæfi tilefni og umhverfi helgidómsins. 

-Öll tónlist skal þjóna til uppbyggingar í söfnuðinum 

-Kirkjutónlistin er þjónn Orðsins.9 

 

Við guðsþjónustur og annað helgihald skal að jafnaði nota Sálmabók kirkjunnar og 

Handbók kirkjunnar. 

 

-Nota má sálma og söngva utan Sálmabókar ef prestur og organisti eru 

sammála um það. 

-Við endurskoðun Sálmabókar og Handbókar, verði tekið mið af heildarstefnu 

og starfsáherslum kirkjunnar svo og þróun mála í systurkirkjum og áherslu á 

samfélagi hinnar almennu kirkju um allan heim. 

-Sem fjölbreytilegastar útsetningar sálmalaga skulu vera aðgengilegar t.d. á 

vefsíðum kirkjunnar.10 

 

Kirkjan leggur rækt við eigin hefðir og brúar jafnframt bilið milli þjóðlegra hefða og 

kirkjulegra. 

 

-Þjóðkirkjan leitast jafnt við að varðveita og nýta tónlistararfinn og styðja eftir 

mætti nýsköpun í kirkjusöng, bæði texta og tóni. 

 

Í samræmi við eðli guðsþjónustunnar er hún haldin hátíðleg með söng þar sem 

söfnuðurinn allur er virkur. 

 

-Frumskylda prestsins er að leiða guðsþjónustu safnaðarins í samstarfi við 

sóknarnefnd, organista og annað starfsfólk safnaðarins. Helgihald safnaðanna 

á hverjum stað fer eftir kringumstæðum þeirra. 

-Almennur safnaðarsöngur hæfir jafnan helgihaldi og helgidómi með eða án 

undirleiks. 

-Skortur á organista og kór komi ekki í veg fyrir guðsþjónustu safnaðarins. 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
9 Í útprentaðri útgáfu Tónlistarstefnunnar er þetta atriði orðað svo: Kirkjutónlistin 
þjónar Orðinu. 
10 Þetta atriði er aðeins að finna í útprentaðri útgáfu Tónlistarstefnunnar. 

-Vægi og umfang tónlistarstarfs safnaðanna skal taka mið af fjárhag og 

heildarþörf safnaðarstarfsins. 

 

2. Námskeið, fræðsla og tónlistarefni. 

Biskupsstofa haldi námskeið fyrir kirkjutónlistarfólk og aðra (fræðslusvið, 

Leikmannaskólinn) og gefi út kennsluefni (Kirkjuhúsið): 

 

-Námskeið um trú og siði, lög og reglur Þjóðkirkjunnar. 

-Námskeið um sálma og í sálmasöng. 

-Kirkjutónlistarefni. 

-Leiðbeiningarefni um helgihald og trúariðkun. 

-Leiðbeiningar til presta um tónsöng og framsögn. 

 

Prestar, organistar og annað starfsfólk kirkjunnar stuðli að því að börn og    unglingar 

læri sálma. 

 

-Kenndir verði sálmar og vers í barnastarfi og fermingarfræðslu. 

-Bjóða skal til söngstunda í kirkjum þar sem ungum sem eldri er gefið 

tækifæri til að syngja saman sálma. 

-Leitað verði samstarfs við skólana í þessu skyni. 

 

Auðvelda skal söfnuðum um land allt til að hafa menntaða organista í starfi. 

 

-Tónskóli Þjóðkirkjunnar skal koma upp starfsstöðvum skólans í samvinnu við 

tónlistarskóla utan Reykjavíkur. 

-Söfnuðir styðji efnilegt tónlistarfólk til náms, vilji það starfa í kirkjunni. 

 

Styðja skal erlenda tónlistarmenn sem ráðnir eru til að annast kirkjusönginn hér á 

landi.11 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
11 Í útprentaðri útgáfu Tónlistarstefnunnar er þetta atriði orðað svo: Styðja skal 
sérstaklega tónlistarmenn sem ekki hafa tilskylda kirkjutónlistarmenntun, en ráðnir 
eru í störf organista. 

-Með námskeiðum um trú og siði og helgihald Þjóðkirkjunnar. 

-Með námskeiðum um lög og reglur Þjóðkirkjunnar. 

-Með leiðsögn Tónskóla Þjóðkirkjunnar í kirkjusöng og tónlist. 

 

3. Yfirumsjón kirkjutónlistarinnar 

Biskup Íslands skipi12söngmálastjóra til þess að hafa umsjón með kirkjutónlistinni. 

 

Greinargerð 

Eins og fram kemur í tónlistarstefnu Þjóðkirkjunnar og áhersluatriðum er gerð stutt 

grein fyrir grundvelli hennar og hlutverki. Þá er vikið að meginstefnu hennar næstu 

árin, þar sem áherslum er skipt niður í þrjá meginþætti er snúa að kirkjusöngnum, að 

námskeiðahaldi, fræðslu og útgáfu tónlistarefnis, og að umsjón kirkjutónlistarinnar. 

Hér á eftir verður gerð grein fyrir hverjum þessara þátta og vikið að grunni 

kirkjutónlistar og þeim mikla arfi sem kirkjan á og hlutverki tónlistar í helgihaldi og 

guðsþjónustulífi safnaðarins. Að lokum verður gerð ítarlegi grein fyrir þremur þáttum 

í meginstefnu næstu ára.13 

 

Um grundvöll kirkjutónlistarinnar 

Kristin kirkja um allan heim býr að ríkulegum og ómetanlegum tónlistararfi 

kynslóðanna. Þjóðkirkjan á Íslandi á aðild að þessari arfleifð. Hún nýtur hennar, 

varðveitir hana og iðkar hana hvarvetna þar sem söfnuður kemur saman til 

samkomuhalds í nafni Jesú Krists. 

 

Tónlistararfur kirkjunnar í sinni elstu gerð er söngur sálma Saltarans og annarra ljóða 

Biblíunnar. Á grunni þess söngs hafa söngvar og sálmar kirkjunnar alla tíð byggt. Það 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
12 Í útprentaðri útgáfu Tónlistarstefnunnar er orðið skipar. 
13 Í útprentaðri útgáfu Tónlistarstefnunnar er þessa efnisgrein ekki að finna. Þar hefst 
greinargerðin á orðunum Musica preludium vitae aeterna. ... og endar svo: 
Tónlistarstefnu Þjóðkirkjunnar er skipt niður í þrjá meginþætti er snúa að 
kirkjusöngnum, að námskeiðahaldi, fræðslu og útgáfu tónlistarefnis, og að umsjón 
kirkjutónlistarinnar. Hér á eftir verður gerð grein fyrir hverjum þessara þátta og 
vikið að grunni kirkjutónlistar og þeim mikla arfi sem kirkjan á og hlutverki tónlistar í 
helgihaldi og guðsþjónustulífi safnaðarins. Að lokum verður gerð ítarlegri grein fyrir 
þremur þáttum í meginstefnu næstu ára. 

er hinn eiginlegi kirkjusöngur. Sálmar og predikun kirkjunnar heyra saman, með því 

að hvorutveggja styður útleggingu og heimfærslu ritningarinnar. Sálmar eru 

boðunartæki safnaðarins. Sálmabækur og sálmasöfn kirkjunnar hafa því sama vægi í 

kirkjunni og handbækur presta og helgisiðabækur. 

 

Kirkjan kallar eftir samstarfi við listina til þess að vera færari um að tjá hið 

ósegjanlega. Tónlist kirkjunnar hefur ákveðna sérstöðu meðal annarra lista og 

listforma og listrænnar tjáningar í kirkjunni yfirleitt. Hún getur fremur en aðrar 

listgreinar virkjað söfnuðinn sem heild. Kirkjubyggingalistin og myndlistin hjálpa 

auganu en tónlistin hjartanu. Tónlistin tengist í meira mæli en aðrar listgreinar hinni 

helgu þjónustu safnaðarins og er breytileg frá sunnudegi til sunnudags og frá einni 

stund til annarrar. 

 

Samspil trúar og listar, kirkju og listar hefur verið með ýmsum hætti alla tíð. Þegar 

samspilið hefur verið best hefur kirkjan leyft og stutt hin ólíku form listarinnar og 

aðeins gert þá kröfu að: eins og tilbeiðslan beinist alltaf til Guðs, á listin í kirkjunni 

með sínum hætti ávallt að þjóna hinu heilaga og leita stefnumóts við það í 

helgiþjónustunni. 

 

Meginreglur kirkjutónlistarinnar 

Guðsþjónusta safnaðarins er hátíð. Söfnuðurinn kemur saman til að fagna, þakka, 

gleðjast og syrgja, tilbiðja, lofa og ákalla. Guðsþjónusta getur verið án söngs, en það 

sem best er í samræmi við eðli hennar er þegar hún er haldin hátíðleg með söng þar 

sem söfnuðurinn allur er virkur. 

 

Kirkjan á mikinn fjársjóð þar sem kirkjutónlistin er. Með því að leggja áherslu á að 

varðveita og nýta þá fjársjóði með iðkun og með þjálfun, má auðga og fegra helgihald 

kirkjunnar. Þess vegna er ekki aðeins sungið í almennum söng heldur eru starfandi 

kórar við allflestar kirkjur landsins. Þar er um að ræða hefðbundna kirkjukóra, en ekki 

síður barna- og unglingakóra. Stuðningur við kórastarf byggir á þörfum helgihaldsins. 

 

Nauðsynlegt er að prestarnir og þau sem gegna ábyrgðarstöðum í kirkjunni gæti þess 

að tryggt sé að í hverri sunginni messu og á hverri samkomu safnaðanna sé 

söfnuðurinn fær um þá þátttöku sem af honum er vænst. Í þeim tilgangi sé til staðar 

forsöngvari og/eða organisti sem leiðir svar safnaðarins í hinni sungnu lofgjörð og 

bænagjörð. 

Til þess að halda uppi þætti kirkjutónlistarinnar í starfi kirkjunnar þarf ekki aðeins að 

leggja rækt við tónlistarþáttinn í menntun þeirra sem honum stýra, eins og organista 

og kórstjóra, heldur einnig presta og djákna og annarra þeirra sem leiða tónlistariðkun 

í kirkjunni. Því þarf að vanda menntun og undirbúning kennara við þær stofnanir sem 

mennta starfsfólk kirkjunnar á þessu sviði og gera miklar kröfur um hæfni þeirra og 

færni. 

 

Kirkjan þarf þess með að til sé í landinu menntastofnun sem fullnægir kröfum hennar 

um menntun kirkjutónlistarfólks. Til þess að veita þessa menntun á og rekur 

Þjóðkirkjan Tónskóla þjóðkirkjunnar. Tilvist hans er tryggð með starfsreglum um 

söngmál og tónlistarfræðslu á vegum þjóðkirkjunnar nr. 768/ 2002 - en þar segir í 4. 

gr: Meginverkefni skólans er að sjá til þess að ávallt sé nægur fjöldi organista og 

annarra starfsmanna á sviði kirkjutónlistar er hafi viðhlítandi menntun og færni til að 

sinna málefninu. 

 

Stefna þarf að því að sú menntun sem Tónskólinn veitir, sé í heild sambærileg við þá 

menntun sem veitt er við erlendar kirkjutónlistarstofnanir á háskólastigi. Stefnt er að 

aukinni samvinnu við Listaháskóla Íslands og Guðfræðideild Háskóla Íslands. 

 

Kirkjutónlist spannar víðfeðmt svið tónlistarinnar. Þótt orgelið sé leiðandi hljóðfæri 

kirkjutónlistarinnar og menntun organista fyrir kirkjuna sé skylda hennar, takmarkast 

kirkjutónlist og söngur safnaðarins ekki við orgelleik og leiðsögn organistanna. Þessi 

áhersla þarf að koma fram í starfi Tónskólans og námsframboði hans. 

 

Allt kirkjutónlistarfólk, hvort sem það stjórnar söng, leikur á hljóðfæri eða syngur 

sjálft, eitt eða í kór, þarf að eiga kost á þjálfun og menntun sem hæfir hlutverki þeirra. 

Sérstaklega þarf að leggja rækt við menntun og undirbúning þeirra sem leiða sönginn 

í kirkjunni, jafnt starfsfólks í barna og unglingstarfi sem organista og presta, til þess 

að þau geti sinnt leiðtogahlutverki sínu við messusöng og annað helgihald. Bjóða þarf 

nám og námsleiðir á vegum Tónskólans sem spanna alla iðkun kirkjutónlistarinnar. 

Menntun kirkjutónlistarfólks greinir sig frá almennri tónlistarmenntun einkum með 

því að hún inniheldur sérstaka áherslu á fræðslu um kirkjuna sjálfa, kenningu hennar 

og siði. Það er stefna kirkjunnar að þessir þættir séu skilyrði fyrir því að fá fasta 

ráðningu sem organisti. 

 

Til þess að framfylgja kirkjutónlistarstefnunni, vera ráðgjafi biskups og 

kirkjustjórnarinnar í málefnum kirkjutónlistarinnar og leiðbeinandi fyrir presta, 

organista og sóknarnefndir, skipar biskup söngmálastjóra og setur honum erindisbréf, 

eins og heimild er fyrir í starfsreglum. 

 

Um kirkjusönginn 

Um almennan söng 

Til þess að söfnuðurinn eigi þess kost að geta tekið undir söngva við guðsþjónustur og 

annað samkomuhald og gert það að föstum lið í trúariðkun sinni, þarf að leggja aukna 

rækt við almennan söng í kirkjunni. Sérstaklega ber nauðsyn til að styðja almennan 

söng við athafnir kirkjunnar: útfarir, hjónavígslur, skírnir og fermingar. 

 

Æskilegt er að í hinni almennu guðsþjónustu sunnudagsins séu sálmar eins og 

inngöngusálmur og guðspjallssálmur ævinlega sungnir í almennum söng. Þar sem því 

verður við komið má kynna og æfa nýja sálma við upphaf guðsþjónustu. 

 

Gæta má að því í auknum mæli að kristin kirkja starfar í ólíkum menningarheimum. 

Þetta kemur skýrt fram í mismunandi sönghefð og tónlistarhefð kirknanna. Þó að ekki 

sé sjálfgefið að áherslur framandi menningarheima eigi fyrirvaralaust aðgang að 

helgihaldinu hvar sem er í heiminum, þarf að opna helgihald safnaðanna hér á Íslandi 

fyrir nýrri sýn á kirkjuna um allan heim og gefa söfnuðunum hlutdeild í fjölbreytileika 

sönghefðarinnar. 

 

Þjóðkirkjan þarf jafnframt að leggja rækt við eigin hefðir og brúa bilið milli þjóðlegra 

hefða og kirkjulegra. Þjóðkirkjan styður eftir mætti nýsköpun í kirkjusöng, bæði texta 

og tóns, en hvetur einnig til varðveislu og notkunar tónlistararfsins. 

Um kórsöng 

Aðrar tegundir kirkjusöngs en einradda safnaðarsöngur er æskilegur hluti hins 

almenna helgihalds, sérstaklega fjölradda kórsöngur, enda tilheyrir hlutverk hans 

hinni almennu þátttöku safnaðarins í helgihaldinu. Góður kór eykur með list sinni á 

fegurð og fjölbreytni kirkjusöngsins. 

 

Við sérstakar aðstæður í söfnuðum getur kirkjukórinn verið stór hluti þeirra sem sækja 

messu sunnudagsins. Æskilegt er að taka tillit til þessa í stefnumörkun um 

kirkjusönginn og í kirkjustarfinu í heild. Virkir þátttakendur í söngkórum kirknanna 

eru vel á þriðja þúsund á öllu landinu. Þetta er öflugur hluti hinnar starfandi kirkju, og 

í mörgum tilvikum sá hópur sem er leiðandi í starfi viðkomandi safnaðar. 

 

Á grundvelli þessarar tónlistarstefnu þarf að auka fræðslu kirkjukóranna um hlutverk 

þeirra og ábyrgð í víðara samhengi en söngurinn einn felur í sér. Einkum þarf að 

undirstrika vægi kórsöngsins í þjónustunni við orð Guðs í söfnuðinum og utan hans. 

 

Um tónsönginn 

Þar sem almenn þátttaka safnaðarins er meginatriðið er einradda tónsöngur (cantus 

planus eða gregorssöngur) grundvöllur kirkjusöngsins. Þessi söngur var sunginn á 

Íslandi frá kristnitöku og allt fram á 19. öld. Áherslan á þennan söng er í samhljóðan 

við hefð systurkirknanna á Norðurlöndum, í Evrópu og Ameríku. 

Við varðveislu og rækt einradda tónsöngs sé þess gætt að nýta og iðka þarf stærri 

hluta hins fjölbreytta arfs en hinn allra einfaldasta. Messusönginn, þ.e. tónsönginn 

sjálfan, ætti þó fremur að miða við safnaðarsöng en kórsöng. Tónlagið sem kennt er 

við Sigfús Einarsson er frá hans hendi útsett fyrir kór. Það hentar sértaklega þegar 

kórinn er verulegur hluti safnaðarins og safnaðarsvörin eru sungin fjórradda. 

Hátíðasöngvar sr. Bjarna Þorsteinssonar eru í huga margra íslendinga ómissandi 

þáttur helgihalds á hátíðum. Svo mun verða áfram. Hátíðasöngvarnir verða ekki 

sungnir í safnaðarsöng einradda svo vel sé. Þegar þeir eru sungnir þarf að sjá til þess 

að stutt sé sérstaklega við almenna þátttöku safnaðarins í sálmasöngnum. 

Um hljóðfæri helgihaldsins 

Hið hefðbundna hljóðfæri helgihaldsins er orgelið. Þótt saga þess við íslenskar 

aðstæður sé skemmri en víða annarsstaðar, þá nýtur það mikillar virðingar umfram 

önnur hljóðfæri. Hljómur orgelsins eykur með sérstökum hætti við fegurð 

kirkjuathafnanna og prýðir umgjörð þeirra. Önnur hljóðfæri þjóna einnig að helgihaldi 

safnaðanna eftir því sem hentar hinni helgu þjónustu á hverjum tíma, sem og hinu 

heilaga húsi. Allt skal þjóna til uppbyggingar í söfnuðinum. 

 

Guðsþjónustur kirkjunnar eru með mismunandi sniði og helgihald fer fram með 

ólíkum hópum á mismunandi aldri og á ýmsum stöðum, ekki aðeins í kirkjuhúsum. 

Öllu þessu er mætt með mismunandi hljóðfærum. Oftast er þar um að ræða gítar eða 

píanó. Hvetja þarf einnig til aukinnar notkunar annarra hljóðfæra einkum þegar börn 

eða fullorðnir úr söfnuðinum geta auðgað helgihaldið með list sinni og gáfu. 

 

Um kirkjutónlistarfólk 

Kirkjan gerir ráð fyrir því að kirkjutónlistarfólk sé sér þess meðvitað að það er köllun 

þess að rækja og iðka kirkjutónlistina og auka ríkdóm hennar og virðingu. Þess er 

vænst að þau sem starfa undir merkjum hennar leiti eftir endurnýjun í kirkjutónlistinni 

sem ber á sér merki hennar bæði í textum og í uppruna. Þar er jafnt þörf á efni fyrir 

almennan söng, sem og því sem hentar stórum og framúrskarandi kórum eða litlum 

kirkjukórum, en einkum því sem þjónar almennri þátttöku alls safnaðarins. 

 

Allt kirkjutónlistarfólk þarf að eiga möguleika á því að sækja námskeið og hafa 

aðgang að hagnýtu efni jafnt um trú og siði kristinnar kirkju sem um sálma, söng og 

tónlist. 

 

Um texta við tónlist kirkjunnar 

Textar við tónlist kirkjunnar þurfa að vera í samhljóðan við kenningu kirkjunnar. 

Grundvöllur þeirra er boðskapur Heilagrar ritningar eins og hann er tjáður í nafni Jesú 

Krists. Þeir byggja á uppsprettum helgrar þjónustu sem þjónað hafa kynslóðunum og 

horfa fram til hins verðandi, bæði á jörðu og á himni. 

Sálmabók kirkjunnar og söngbækur sem gefnar eru út í hennar nafni, geyma þá texta 

sem staðfestir hafa verið til notkunar í kirkjunni. Þegar nota á í helgihaldi kirkjunnar 

aðra texta en þar eru skráðir þarf að velja þá með aðgát um innihald. 

 

Um samspil tónlistar og atferlis safnaðarins 

Safnaðarsöngur getur verið meira en þátttaka í söng. Sérstaklega á það við þegar 

kirkjur eru stórar og rúmgóðar, eins og víða er í stórum söfnuðum. Það er forn hefð 

kirkjusöngsins að leggja rækt við hina sungnu þátttöku safnaðarins þegar hún fer 

saman við hreyfingu í kirkjurýminu. Þar er einkum átt við inngönguna til 

helgihaldsins í upphafi guðsþjónustunnar, en einnig við gönguna til Guðs borðs. 

 

Innganga safnaðar til guðsþjónustu er táknuð annarsvegar í inngöngu þeirra sem þjóna 

að messunni, en hinsvegar í því að söfnuðurinn rís úr sætum, beinir sjónum sínum að 

altari Guðs og tekur undir inngöngusönginn. Frá upphafi var almennur söngur 

safnaðarins einkennandi við gönguna til Guðs borðs. Hvetja þarf til þess að allur 

söfnuðurinn eigi kost á að syngja um leið og hann gengur innar. Hljóðfæraleikur eða 

kórsöngur fyrir þau sem innar ganga eða sitja í sætum sínum meðan altarisganga fer 

fram, þjónar síður þessari megináherslu tilbeiðslunnar en almenn þátttaka í söng. 

 

Kirkjan gengur inn til fundar við Drottin sem kemur á móti henni og mætir henni í 

orði sínu og við borð sitt, til þess að láta senda sig út til þjónustu við náungann. Það er 

frumskylda kirkjutónlistarinnar að þjóna þessu erindi hennar fyrst og fremst. 

 

Um meginstefnu næstu ára 

Í tónlistarstefnunni er fjallað um meginstefnu til næstu ára, eins og fram kemur í 

tillögunni. Henni er skipt í þrennt og skal hér útlistuð nánar. 

 

Um kirkjusönginn 

Leggja skal rækt við almennan söng safnaðarins til þess að þau sem vilja iðka og næra 

trú sína eigi þess kost að taka undir söng við guðsþjónustur og annað samkomuhald í 

kirkjunni. Með því axlar söfnuðurinn aukna ábyrgð í helgihaldinu og stór hluti hans 

verður virkur hverju sinni. Sérstaklega eru prestar og söngstjórar hvattir til að styðja 

almennan söng við kirkjuathafnir svo sem útfarir, hjónavígslur, skírnir og fermingar. 

Prestar og organistar bera ábyrgð á tónlistinni við allar kirkjuathafnir. Þeir skulu sjá til 

þess að tónlistin samrýmist ævinlega tilefni og umhverfi helgidómsins. Lögð er 

áhersla á þá meginreglu að nota ævinlega lifandi tónlist við athafnir kirkjunnar, þegar 

hægt er að koma því við, en láta ekki hljóðritanir koma í staðinn. 

 

Í Sálmabókinni er að finna reynslusjóð trúarsamfélagsins og grundvallaratriði 

kenningar og trúarlífs heilagrar almennrar kirkju samkvæmt vitnisburði evangelisk- 

lútherskar játningar. Sálmabók kirkjunnar skal notuð við guðsþjónustur og helgihald 

kirkjunnar. Nota má sálma og söngva utan Sálmabókar ef prestur og organisti eru 

sammála um það. Þannig er t.d. íslensk hefð að syngja ættjarðarlög við útfarir. Ef um 

veraldlega tónlist og texta er að ræða þarf að gæta vandlega að því hvað er við hæfi. 

Verði ágreiningur í þessum efnum skulu prestar og organistar finna sameiginlega 

lausn sem þjónar grundvallarmarkmiðum kirkjusöngsins. 

 

Kirkjutónlistin er þjónn orðsins. Þess vegna er mikilvægt að textar séu yfirleitt á 

íslensku og hæfi umhverfi og athöfn helgidómsins. 

 

Námskeið, fræðsla og tónlistarefni 

Biskupsstofa, fræðslusvið, Leikmannaskólinn, eru hvött til þess að standa fyrir 

námskeiðum um sálma og í sálmasöng fyrir yngri og eldri og vinna upp kennsluefni 

og námskeiðsgögn til útgáfu. Kirkjuhúsið hafi jafnan á boðstólum kirkjutónlistarefni. 

Jafnan sé tiltækt leiðbeiningarefni um helgihald og trúariðkun. 

 

Prestar og organistar og annað starfsfólk kirkjunnar stuðli að því að börn og unglingar 

læri sálma; jóla, föstu, páskasálma, missiraskiptasálma og sálma tengda sérstökum 

athöfnum. Leitað verði samstarfs við skólana í þessu skyni. Bjóða skal til söngstunda í 

kirkjum þar sem ungum sem eldri er gefið tækifæri til að syngja saman sálma. 

 

Styðja þarf viðleitni Tónskóla Þjóðkirkjunnar til að koma upp starfsstöðvum skólans í 

samvinnu við tónlistarskóla utan Reykjavíkur, þar sem kenndar séu þær greinar 

námsins sem sérstakar eru fyrir kirkjutónlistarfólk með sama hætti og nú þegar er vísir 

að á Egilsstöðum. Hvetja þarf söfnuði til að styðja efnilegt tónlistarfólk til náms, vilji 

það starfa í kirkjunni, enda sé því gert það kleift án þess að þurfa að flytjast búferlum 

af þeirri ástæðu einni. 

 

Bregðast skal sérstaklega við vanda þeirra safnaða sem ráða erlenda tónlistarmenn til 

að annast kirkjusönginn, með því að bjóða þeim námskeið sem fjalla um trú og siði, 

lög og reglur Þjóðkirkjunnar. Hliðstæð námskeið skal einnig bjóða öðru 

kirkjutónlistarfólki. Sóknarnefndir eru hvattar til að taka mið af menntun og færni 

tónlistarfólks sem ráðið er til starfa í kirkjunni og fastráða ekki fólk nema það hafi 

lokið námskeiði af þessu tagi. 

 

Helgihald safnaðanna á hverjum stað skal vera með þeim hætti sem fellur að 

kringumstæðum þeirra. Hvorki skortur á organista né kórsöng má hindra eðlilegt 

guðsþjónustulíf. Vægi og umfang tónlistarstarfs safnaðanna skal taka mið af stærð og 

fjárhagsumsvifum þeirra og fari aldrei yfir tiltekinn prósenthluta af tekjum 

safnaðarins. Um það mætti setja viðmiðunarreglur. 

 

Umsjón kirkjutónlistarinnar 

Til þess að hafa umsjón með kirkjutónlistinni skipi biskup Íslands söngmálastjóra. 

Hann skal framfylgja stefnu Þjóðkirkjunnar í kirkjutónlistarmálum (sbr. grein 2 í 

starfsreglum um söngmál og tónlistarfræðslu á vegum þjóðkirkjunnar nr. 768/ 2002), 

vera ráðgefandi um kirkjutónlistarmál við biskupsembættið, hafa umsjón með 

tónlistarstarfi safnaðanna og veita því leiðsögn þegar eftir henni er kallað. Stjórn 

Tónskólans sé jafnframt fagráð að baki embættis söngmálastjóra. 

 

Söngmálastjóri heyrir stjórnunarlega beint undir biskup Íslands og hefur starfsaðstöðu 

á Biskupsstofu. Samhliða embætti söngmálastjóra og undir stjórn hans geti starfað (í 

mismunandi stóru hlutastarfi) í sérverkefnum, einstaklingar sem bera ábyrgð á þjálfun 

og starfi hinna hefðbundnu kirkjukóra og leiðsögn kórstjóra, þjálfun og starfi 

barnakóra við kirkjur og leiðsögn kórstjóra, símenntun organista, útgáfu tónlistarefnis 

og viðhaldi og nýsköpun sálmaarfsins í samvinnu við sálmabókarnefnd. 

Söngmálastjóri er ráðgefandi um orgelkaup og endurgerð og stækkun orgela og starfar 

í náinni samvinnu við orgelnefnd. Biskup setur honum erindisbréf. 

Niðurlag 

Kirkjutónlistarstefnan sem hér er lögð fram er að meginstofni til verk formanns 

helgisiðanefndar, sr. Kristjáns Vals Ingólfssonar, verkefnastjóra helgisiða og 

kirkjutónlistar á Biskupsstofu. Verkið var unnið í náinni samvinnu við stjórn og 

skólastjóra Tónskólans. Margir hafa síðan komið að þessari stefnu um kirkjutónlist. 

Hún hefur fengið umfjöllun guðfræðideildar Háskóla Íslands, stjórnar Prestafélags 

Íslands og Félags íslenskra organista. Hún var einnig rædd á ráðstefnu um 

kirkjutónlistina í Grensáskirkju í september 2003. Ný útgáfa stefnunnar að teknu tilliti 

til framkominna athugasemda var kynnt á Prestastefnu 2004 og síðan birt á vefnum 

þar sem kallað var eftir viðbrögðum. Stefnan var einnig kynnt á námskeiði fyrir 

stjórnendur barnakóra í ágúst 2004. Biskupafundur fór yfir stefnuna í 

septemberbyrjun. 

Kirkjuráð hefur fylgst með mótun tónlistarstefnunar og fjallað um hana svo og 

starfsfólk Biskupsstofu. Biskup Íslands og Kirkjuráð leggja hana hér fram til 

umfjöllunar og afgreiðslu á Kirkjuþingi 2004. 

(Tónlistarstefna Þjóðkirkjunnar, 2004)  

Skýrsla skólastjóra Tónskóla Þjóðkirkjunnar til biskups 2011 

 
Tónskóli Þjóðkirkjunnar 
staða hans og framtíð 
skýrsla til biskups 12. september 2011 
Björn Steinar Sólbergsson, skólastjóri 
 
 
Tónskóli Þjóðkirkjunnar starfar samkvæmt starfsreglum um kirkjutónlist á vegum 
Þjóðkirkjunnar frá 2002. Meginverkefni skólans er að sjá til  þess að ávallt sé nægur 
fjöldi organista og annarra starfsmanna á sviði kirkjutónlistar er hafi viðhlítandi 
menntun og færni. Skólinn starfar eftir námskrá sem Kirkjuráð samþykkir.  
 
Til að skilja betur nútíð og framtíð langar mig að fjalla í stuttu máli um sögu 
Tónskólans. Skólinn hefur starfað allt frá stofnun embættis söngmálastjóra 1941 en 
hét þá Söngskóli þjóðkirkjunnar og starfaði í formi námskeiða. Síðar var nafni skólans 
breytt og hann rekinn sem níu mánaða tónlistarskóli. Söngmálastjóri var jafnframt 
skólastjóri Tónskólans. Þeir sem hafa sinnt starfi skólastjóra Tónskólans eru; Sigurður 
Birkis, Róbert A. Ottóson, Haukur Guðlaugsson, Glúmur Gylfason (í afleysingu),  
Kristinn Örn Kristinsson og núna undirritaður. Allir hafa þessir menn unnið að eflingu 
kirkjutónlistarinnar og framgangi Tónskólans. 
 
Í kring um 1990 var nokkur mótbyr gagnvart skólanum frá aðilum innan kirkjunnar 
og heyrðist jafnvel þeim skoðunum fleygt að leggja mætti skólann niður, fela 
almennum tónlistarskólum starfsemina, eða taka upp námskeiðahald eins og tíðkaðist 
á dögum Sigurðar Birkis.  
Um þetta leiti beitti Haukur Guðlaugsson sér fyrir því að ráða mætti yfirkennara eða 
skólastjóra til að sjá um skólann, og hafði fengið jákvæð svör frá kirkjumálaráðherra 
en skömmu síðar, eða 1993 var lögum breytt og kirkjumálasjóður stofnaður, og heyrði 
þá embættið og skólinn undir þann sjóð og kirkjuráð. Þetta er á sama tíma og 
sveitarfélög tóku yfir rekstur tónlistarskólanna og reyndist sá gjörningur ein mestu 
mistök í sögu tónlistarkennslu á Íslandi. Nú hefur ríkið tekið aftur yfir 
tónlistarmenntun á framhaldsstigi, rétt eins og almenna menntun á framhaldsskólastigi 
og er það vel. 
Það var síðan ekki fyrr en við samþykkt nýrra starfsreglna um tónlist í kirkjunni árið 
2000 að skólinn var festur í sessi og ráðinn skólastjóri. Ekki var ráðið í starf 
söngmálastjóra að svo stöddu, þar til Hörður Áskelsson var skipaður Söngmálastjóri 
2005. 
Aftur mögnuðust óánægjuraddir innan kirkjunnar um Tónskólann, hann væri of dýr í 
rekstri og ekki væru nægilega margir sem útskrifuðust frá skólanum.  
Þegar ég, undirritaður var skipaður skólastjóri Tónskólans haustið 2006 varð mér 
strax ljóst að róa þyrfti lífróður fyrir tilvist skólans. Ég setti mér þau markmið að efla 
skólann, auka útskriftir, taka upp samstarf við Listaháskóla Íslands og kynna námið 
ungu tónlistarfólki.  
 
Á þessum tíma var stjórn skólans falið að kanna hvort aðrir aðilar í skólakerfinu hefðu 
áhuga og getu til að taka yfir kirkjutónlistarmenntunina. Fundað var með fulltrúum úr 

Menntamálaráðuneytinu, Tónlistarskólanum í Reykjavík, Listaháskóla Íslands og bréf 
sent til Reykjavíkurborgar. Eftir vandlega yfirferð er niðurstaðan þessi; Tónskóli 
Þjóðkirkjunnar er án efa hæfasta stofnunin hérlendis til að sinna menntun organista, 
þar er mesta reynslan og hæfasta starfsfólkið. Það er því augljóst að ef Tónskólinn 
verður lagður niður þá mun enginn sinna þessari menntun. 
 
Markvisst hefur verið unnið að eflingu skólastarfsins undanfarin ár. Mikil vinna hefur 
verið lögð í uppbyggingu námsins, þ.e. námskrárgerð og námslýsingar. Þó nokkur 
uppstokkun hefur orðið í kennaraliði skólans og í dag hefur skólinn á að skipa mjög 
hæfum og áhugasömum kennurum. 
Skólinn hefur boðið uppá nám í samvinnu við Tónlistarskólann á Akureyri sem hefur 
skilað miklum árangri og gefið organistum á norðanverðu landinu möguleika á að 
bæta menntun sína. Gerð var tveggja ára tilraun með námsframboð á austurlandi og til 
framtíðar er brýnt að gefa kost á endurmenntun á vestfjörðum. 
S.l. vetur hófst tilraunasamstarf Tónskólans við guðfræðideild Háskóla Íslands þar 
sem nemendur skólans í litúrgískum orgelleik og guðfræðinemar halda sameiginlegar 
æfingamessur. Þetta samstarf þarf að efla og styrkja. 
Náið og gott samstarf hefur verið við söngmálastjóra Þjóðkirkjunnar um 
endurmenntun og námskeiðshald. Nú er mikil óvissa með framtíð endurmenntunar 
organista og er mikilvægt að huga vel að þeim þætti. 
Útskriftir frá skólanum hafa aukist verulega á undanförnum árum og kirkjan fengið 
hæft tónlistarfólk til starfa. Á hverju vori eru nemendur sem ljúka áfanga frá 
skólanum - Kirkjuorganistaprófi, Kantorsprófi og einleiksáfanga.  
Samstarfið við Listaháskóla Íslands hefur borið þann ávöxt að fyrsti nemandinn lauk 
BA-gráðu í Kirkjutónlist vorið 2010. Æskilegt er að undirbyggja betur og efla þennan 
hluta námsframboðsins. 
Það er líka gaman er að geta þess að þrír fyrrverandi nemendur Tónskólans eru núna í 
mastersnámi í kirkjutónlist við tónlistarháskóla erlendis sem er mikil viðurkenning á 
náminu við Tónskólann og starfið þar.  
Kynningarstarfið ber greinilega árangur og er sérstaklega ánægjulegt að geta þess að 
aðsókn ungs fólks að skólanum hefur aukist.  
Styrkur Tónskólans eins og allra menntastofnana er starfsfólkið sem þar starfar og 
auðlegð hans er nemendurnir sem útskrifast frá skólanum. 
 
Markmið Tónskólans eru skýr; Að tónlistarfólk sem starfar fyrir kirkjuna öðlist til 
þess fullnægjandi menntun, þ.e. Kirkjuorganistapróf fyrir litla söfnuði og Kantorspróf 
eða Masterspróf í kirkjutónlist fyrir þau sem starfa við stærri söfnuði. 
 
Það er líka rétt að benda á að Tónskólinn hefur í gegnum tíðina virkað sem „miðstöð“ 
fyrir organista landsins sem hafa sótt hingað ráðleggingar og fengið lánaðar eða 
keyptar orgel og kórnótur. Árið 2009 tókst samstarf við Listaháskóla Íslands varðandi 
skráningu og uppsetningu bókasafn skólans og er þeirri vinnu lokið. 
 
Starf organistans er  eitt af mikilvægustu störfum innan kirkjunnar bæði hvað varðar 
helgihald og safnaðarstarf. Við þekkjum það einnig vel hversu vel menntaður 
organisti getur orðið mikil vítamínsprauta fyrir sína heimbyggð í víðum skilningi. Það 
er því gríðarlega mikilvægt að vel sé staðið að menntun þeirra. Þjóðkirkjan tók að sér 
á sínum tíma að standa að þessari menntun og því er það á hennar ábyrgð í dag. 

Á tímum mikils samdráttar er eðlilegt að spurt sé hvort að aðrir aðilar en Þjóðkirkjan 
geti annast þessa menntun að hluta eða öllu leyti? Á undanförnum árum hefur verið 
leitað allra leiða til hagræðingar og hefur það verið markmið mitt og stjórnar skólans 
að láta þennan niðurskurð hafa sem minnst áhrif á skólastarfið. Þrátt fyrir þennan 
niðurskurð hefur tekist að halda rekstri skólans innan ramma fjárhagsáætlunar.  
 
Varðandi framtíð Tónskólans vil ég segja þetta; Kirkjutónlistarstefna Þjóðkirkjunnar 
og starfsreglur um kirkjutónlist er góð umgjörð fyrir skólann, mikill áhugi er á náminu 
við skólann, skólastarfið blómstrar, stjórn skólans vinnur ötullega að starfsemi skólans 
undir forystu formannsins, sr. Jóns Helga Þórarinssonar.  
Á síðasta fundi sem ég sat með kirkjuráði þá lýsti biskup og allir í kirkjuráði ánægju 
sinni með starfsemi skólans og mikilvægi organistastarfsins.  
 
Það er full ástæða til að standa vörð um Tónskólann á þessum krepputímum þar sem 
alltaf er hætta á að skammtímasjónarmið geti náð yfirhöndinni. Ég vil því hvetja 
biskup og kirkjuráð til að íhuga ábyrgð sína gagnvart þessum mikilvæga hluta 
kirkjustarfsins. 
 
 
Virðingarfyllst, 
Björn Steinar Sólbergsson, skólastjóri Tónskóla Þjóðkirkjunnar 

Viðtal	  rannsakanda	  við	  Kristján	  Val	   Ingólfsson	  á	  Biskupsstofu	  26.	   febrúar	  

2015	  

Viðmælandi	  Kristján	  Valur	  Ingólfsson	  
Stefnan	  hún	  er	  þannig	  komin	  til	  að,	  þarna	  í	  kringum	  2000	  eða	  uppúr	  því	  að	  þá,	  
þegar	   að	   semsagt	   þegar	   Haukur	   Guðlaugsson	   hættir	   sem	   söngmálastjóri	   að	   þá	  
var	   ákveðið	   að	   fara	   svolítið	   yfir	   þessi	   verkefni	   söngmálastjórans	   og	   bara	  
kirkjutónlistar	  svona	  almennt	  séð	  í	  kirkjunni.	  	  
Það	   var	   þannig	   að	   það	   var	   gerður	   samningur	   við	   organistan	   örugglega	   ’93	   eða	  
eitthvað	  svoleiðis	  sem	  að	  er	  svolítið	  grundvallandi	  starfssamningur	  þar	  sem	  að	  í	  
fyrsta	  skipti	  er	  reynt	  að	  lýsa	  því	  hvað	  organisti	  gerir	  og	  síðan	  er	  í	  framhaldi	  af	  því	  
þá	  er	  rætt	  um	  að	  þegar	  eru	  sko	  þegar	  verið	  er	  að	  undirbúa	  lögin,	  þjóðkirkjulögin	  
1997	  þá	  var	  skipuð	  nefnd	  sem	  að	  ég	  sat	   í	  um	  organistana.	   	  Bæði	  um	  kantorinn,	  
kirkjutónlistarmanninn	  og	  organistann	  og	  þetta	  var	  að	  mínu	  viti	  góð	  vinna	  sem	  
að	  við	  fórum	  alveg	  yfir	  það	  hvernig	  verkefnin	  væru	  í	  kirkjunni	  og	  hvað	  gerði	  þau	  
sérstök	  og	  við	  vildum	  reyna	  að	  koma	  því	  þannig	  fyrir	  að	  organistinn	  væri	  (eða	  ég	  
vildi	   það)	  nefndur	   í	   lögunum.	  Vegna	  þess	   að	  það	  væri	   eina	   leiðin	   til	   þess	   að	   fá	  
viðurkenningu	  á	  því	  sem	  starfsheiti	  sem	  væri	  lögvarið	  starfsheiti.	  Í	  stuttu	  máli	  þá	  
rann	  þetta	  allt	  út	  í	  sandinn	  vegna	  þess	  að	  það	  var	  bara	  þannig	  að	  það	  var	  ákveðin	  
andstaða	   hjá	   kirkjuþingsmönnum	   fyrir	   því	   að	   þetta	   yrði	   gert	   þannig.	   Ég	   ætla	  
ekkert	  að	  rekja	  af	  hverju	  það	  var,	  það	  voru	  ekki	  rök	  sem	  ég	  gat	  tekið	  gild	  en	  þau	  
voru	   látin	   gilda	   samt	   sem	   áður.	   Þannig	   að	   við	   misstum	   þennan	   möguleika	   að	  
binda	   embætti	   organistanna	   í	   lög.	   Sem	   að	   mínu	   viti	   hefðu	   bæði	   breytt	   öllum	  
forsendum	   fyrir	   þeim	   kröfum	   sem	  má	   gera	   til	   menntunar	   organista	   og	   líka	   til	  
þeirrar	  kröfu	  sem	  við	  gerum	  til	  þeirra	  menntunarstofnunnar	  sem	  við	  eigum	  sjálf,	  
nefnilega	  Tónskólans.	  
Þegar	   að	   ég	   kem	  hér	   inn	   þarna	   ´99	   til	   2000	   og	   við	   förum	  að	   vinna	   svolítið	   að,	  
skoða	   hvernig	   við	   viljum	   taka	   á	   málefnum	   söngmálastjóra	   og	   	   tónskólans	   í	  
framhaldinu,	   við	   unnum	   hérna	   þá	   heilmikla	   vinnu,	   ég	   var	   nú	   lengi	   vel	   í	   stjórn	  
tónskólans	   líka.	   	   Og	   við	   vildum	   setja	   þetta	   niður	   í	   einhvern	   ákveðinn	   fastan	  
farveg	  og	  þar	  er	  	  niðurstaðan	  sú	  að	  þess	  vegna	  förum	  við,	  eða	  fyrst	  og	  fremst	  ég,	  
að	  vinna	  sérstaklega	  að	  því	  að	  setja	  þetta	  niður	  í	  stefnu	  sem	  að	  kirkjuþingið	  mun	  
síðan	   fjalla	   um	   og	   samþykkja	   fyrir	   sitt	   leyti	   sem	   að	   færi	   bæði	   inná	  
söngmálastjórann	  og	  tónskólann.	  	  Ég	  vildi	  reyna	  að	  festa	  þetta	  einhvern	  veginn	  í	  
reglu	   bæði	  með	   að	   endurskoða	   starfsreglur	   um	   kirkjutónlist	   og	   organista.	   Það	  
var	  náttúrulega	  þannig	  að	  þegar	  lögin	  um	  söngmálastjóraembættið	  voru	  felld	  úr	  
gildi	  að	  þá	  varð	  söngmálastjórinn	  í	  svolitlu	   limbói	   í	  rauninni	  og	  tónskólinn	  líka.	  
Hann	  var	  ekki	  lengur	  tengdur	  ríkinu	  beinlínis	  hvorki	  söngmálastjórinn	  né	  heldur	  
skólinn	  þannig	  að	  þetta	  átti	  bara	  að	  færast	  hér	  inná	  biskupsstofu	  og	  vera	  hluti	  af	  
biskupsembættinu	  og	  mér	  og	  okkur	  þótti	  þetta	  allt	  vera	  frekar	  á	  brauðfótum	  og	  
vera	   svolítið	   í	   lausu	   lofti	   og	   það	   er	   ein	   af	   ástæðunum	   fyrir	   því	   að	   við	   förum	   í	  
gegnum	  þetta.	  
Það	  sem	  við	  gerum	  hins	  vegar	   í	   sambandi	  við	  þessa	  stefnu	  er	  það	  eru	  svo	  sem	  
engin	   nýmæli	   í	   henni	   vegna	   þess	   að	   það	   er	   bara	   verið	   að	   safna	   saman	   bæði	  
skrifuðum	  og	  óskrifuðum	  reglum	  um	  tónlistina	  og	  nauðsynlegt	  til	  að	  halda	  uppi	  
öflugu	  kirkju-‐	  og	  tónlistarstarfi	  í	  landinu.	  Og	  ávöxturinn	  af	  því	  er	  þessi	  stefna.	  Það	  
má	   kannski	   segja	   það	   þannig	   að	   sumar	   stefnur	   hafa	   það	   í	   sér	   að	   þær	   eru	  
samþykktar	  með	  lófataki	  en	  fara	  svo	  uppí	  hillu	  og	  enginn	  lítur	  á	  þær	  neitt	  meir.	  
Það	  er	  auðvitað	  alltaf	  hættan	  sú	  að	  ekki	  takist	  að	  nægjanlega	  vel	  að	  fylgja	  eftir	  því	  

sem	  sagt	  er	  í	  svona	  stefnumótun.	  	  En	  það	  sem	  að	  var	  sett	  á	  oddinn	  var	  það	  að	  við	  
vildum	   halda	   því	   að	   kirkjutónlistin	   byggði	   á	   því	   að	   það	   væri	   orgelið	   sem	   væri	  
lykilhljóðfæri	   í	  kirkjunni	  og	  að	  sá	  sem	  leiddi	  kirkjusönginn	  hann	  væri	  organisti.	  
Við	  notum	  hins	  vegar	  líka	  hugtakið	  forsöngvari	  vegna	  þess	  að	  við	  þá	  sáum	  það	  að	  
það	   gat	   verið	   bæði	   tímabundið,	   til	   skamms	   tíma	   eða	   lengri	   tíma,	   þannig	   að	   þú	  
fengir	  engan	  organista	  til	  þess	  að	  sinna	  því	  að	  leiða	  sönginn	  af	  viðkomandi	  kirkju.	  
Margar	   litlar	   kirkjur	   út	   um	   land	   sem	   hafa	   ekki	   einu	   sinni	   efni	   á	   því	   að	   hafa	  
organista	   nema	   bara	   kannski	   bara	   fjórum	   sinnum	   á	   ári	   eða	   eitthvað	   svoleiðis.	  
Hvað	  ætlar	  þú	  þá	  að	  gera	  með	  annað	  helgihald,	  þú	  verður	  að	  vera	  með	  einhvern	  
sem	  ætlar	  að	  leiða	  sönginn.	  Bara	  eins	  og	  það	  var	  í	  gamla	  daga	  þ.e.	  fyrir	  1850	  þá	  
var	  þetta	  náttúrulega	  bara	  þannig	  að	  það	  voru	  bara	  forsöngvarar.	  	  Og	  við	  viljum	  
halda	  þessu	  opnu	  þess	  vegna	  notuðum	  við	  þetta	  hugtak	  svona	   í	  bland	   líka.	  Það	  
sem	   við	   vorum	   líka	   að	   festa	   svolítið	   í	   sessi	   var	   að	   vildum	   hafa	   prímerkt	   alltaf	  
lifandi	  tónlist	  en	  ekki	  af	  diskum.	  Bara	  eins	  og	  við	  viljum	  hafa	  lifandi	  blóm	  en	  ekki	  
pottablóm	   eða	   afskorin	   blóm	   eða	   ég	   segi	   plastblóm.	   Og	   þetta	   væri	   semsagt	  
þannig	  og	  sálmabókin	  væri	  grundvallarbók	   fyrir	  sönginn	  vegna	  þess	  að	  hún	  er,	  
hún	   hefur	   sama	   vægi	   eins	   og	   bara	   handbókin	   og	   játningarnar,	   þetta	   er	   bara	  
einingarregla	  sem	  að	  kirkjan	  hefur	  samþykkt	  að	  skuli	  vera	  gildandi	  og	  þess	  vegna	  
er	   ekki	  hægt	   að	   setja	  hvað	   sem	  er	   í	   sálmabókina,	   það	  verður	   að	   fara	   í	   gegnum	  
einhverja	  ákveðna	  skoðun	  hvort	  þetta	  hæfir	  og	  hvort	  það	  stendur	  fyrir	  það	  sama	  
og	  kirkjan	  boðar	  og	  hvort	  þetta	  passar.	  	  	  
Þannig	  að	  sko	  stóru	  póstarnir	  í	  þessu	  er	  semsagt	  þetta	  að	  það	  skuli	  vera	  organisti	  
og	  það	  skuli	  vera	  orgel	  sem	  lykilhljóðfæri,	  það	  skuli	  vera	  sálmabók	  og	  það	  skuli	  
vera	  lifandi	  tónlist.	  	  
Það	   sem	   að	   strax	   kom	   í	   ljós	   þarna	   á	   meðan	   ég	   hélt	   milljón	   fundi	   eða,	   ég	  
náttúrulega	   lýg	  því,	  eða	  mjög	  marga	  fundi	  á	  mörgum	  stöðum	  þar	  sem	  þetta	  var	  
rætt	  og	  það	  sem	  að	  var	  stóra	  málið	  í	  þessu	  og	  menn	  voru	  svolítið	  hugsi	  yfir	  það	  
var	  þetta	  með	   lifandi	   tónlist.	  Það	  gerðist	  af	   tveimur	  ástæðum,	  annars	  vegar	  var	  
það	  þannig	  að	  á	  sumum	  stöðum	  hafði	  það	  farið	  vaxandi	  að	  það	  væri	  verið	  að	  spila	  
af	  diskum	  t.d.	  við	  útfarir	  bara	  vegna	  þess	  að	  það	  var	  verið	  að	  biðja	  um	  eitthvað	  
sem	  að	  engum	  organista	  hefði	  dottið	  í	  huga	  að	  spila	  eða	  gat	  spilað	  raunverulega,	  
þ.e.	  eitthvað	  svona	  poppband	  sem	  ekki	  er	  einfalt	  að	  búa	  til	  svona	  skemmilegt	  lag	  
úr	  og	  svo	  hin	  spurningin	  var	  þessi	  sko	  að	  við	  skulum	  segja	  það	  að	  í	  söfnuðinum	  x	  
þar	   er	   ekki	   til	   organisti,	   það	   er	   enginn	   organisti,	   en	   það	   er	   kannski	   verið	   að	  
syngja	  eitthvað	  og	  má	  þá	  kannski	  ekki	  hafa	  undirleik	  á	  bandi.	  
-‐-‐-‐-‐	  
Hvernig	   hérna,	   inn	   í	   hvaða	   menningar	   heim	   þeir	   eru	   að	   koma.	   Það	   sem	   við	  
höfðum	   áhyggjur	   af,	   og	   ég	   hef	   reyndar	   ennþá	   áhyggjur	   af	   ef	   að	   enginn	   heldur	  
utan	  um	  þá	  sem	  koma	  að,	  þá	  koma	  þeir	  bara	  með	  sitt	  og	  setja	  inn	  í	  staðinn.	  Þetta	  
er	  svona	  svipað	  eins	  og	  það	  að	  núna	  kokkurinn	   í	  Skálholti	  pólskur	  og	  ef	  maður	  
stjórnar	   ekki	   því	   þá	   bara	   notar	   hann	   pólskar	   uppskriftir	   sem	   að	   sumum	  
íslendingum	  finnst	  bara	  ekki	  góður	  matur,	  þannig	  að	  það	  aðeins	  að	  fylgjast	  eftir	  
því	  hvernig	  þetta	  er.	  En	  hann	  hefur	  reyndar	  tekið	  sig	  mjög	  vel	  á	  og	  það	  er	  enginn	  
sem	  kvartar	  núna	  undan	  þessu.	  	  
En	  ég,	  sumir	  hafa	  sagt	  við	  mig	  að	  það	  þurfi	  að	  endurskoða	  stefnuna	  vegna	  þess	  að	  
það	  sé	  ýmislegt	  að	  henni	  en	  ég	  hef	  ekki	  beinlínis	  fengið	  konkret	  svör	  við	  því	  hvað	  
væri	   þá	   helst	   að	   henni.	   Það	   er	   hins	   vegar	   þannig	   að	   svona	   stefnur	   þurfa	  
náttúrulega	  alltaf	  að	  fá	  endurskoðun	  á	  vissu	  millibili	  bara	  til	  þess	  að	  geta	  haldið	  
þeim	  gangandi.	  Besti	  tíminn	  var	  meðan	  við	  vorum	  að	  vinna	  að	  þessari	  stefnu.	  Af	  

því	  að	  þá	  var	   svo	  mikið	   samtal	  um	   tónlistina	   í	  kirkjunni,	   svo	  kemur	  stefnan	  og	  
svo	  þá	  fer	  hún	  að	  rykfalla	  strax	  á	  fyrsta	  degi.	  	  
Má	   ég	   aðeins	   spyrja	   þig	   út	   í	   það,	   varðandi	   til	   dæmis	   hvernig	   stefnan	   varð	   til.	  
Tengist	  það	  að	  einhverju	  leyti	  stefnumótavinnunni	  sem	  að	  kirkjan	  fór	  í	  Stefna	  og	  
Starfsáherslur	  Þjóðkirkjunnar	  á	  sínum	  tíma?	  
Já	  
Þannig	  að	  það	  er	  hluti	  af	  því?	  
Já	   það	   er	   bara	   þannig	   að	   það	   er	   inn	   í	   einum	   pakkanum	   þar	   er	   hluti,	   þar	   er	   í	  
rauninni	   helgihaldið	   og	   allt	   sem	   því	   fylgir	   þannig	   að	   á	   sama	   tíma	   erum	   við	   að	  
vinna	  þetta	  allt	  á	  sama	  tíma.	  	  
Já	  þannig	  að	  það	  má	  segja	  
Það	  eru	  bein	  áhrif	  á	  milli,	   já.	  Og	  það	  er	  líka	  þannig	  þó	  að	  við	  höfum	  kannski	  við	  
fórum	   samt	   á	   þessum	   tíma	   aldrei	   í	   beina	   svótgreiningu	   á	   kirkjutónlistinni	  
sérstaklega.	   Við	   fórum	   hins	   vegar	   í	   gegnum	   helgihaldið	   og	   svona	   þessa	  
birtingamynd,	   sem	   sagt	   hins	   opinbera	   helgihalds	   gerðum	   það.	   Og,	   en	   það	   var	  
náttúrulega	   líka	  að	  þetta	  var	   líka	  þannig	  á	  þessum	  tíma	  þá	  þetta	  var	  gríðarlega	  
mikil	  breyting	  bara	  við	  það	  að	  Haukur	  og	  Smári	  hættu	  á	  sínum	  tíma.	  Það	  gerist	  á	  
sama	  tíma	  í	  rauninni,	  sko	  og	  altt	  er	  flutt	  af	  Sölvhólsgötugötu	  inn	  í	  Grensás	  og	  það	  
eru	   breyttar	   forsendur	   það	   eru	   annars	   konar	   aðstæður.	   Það	   þurfti	   að	   fara	   í	  
endurskoðun	  á	  vinnu	  á	  innviðum	  Tónskólans	  þess	  vegna	  réðum	  við	  Kristinn	  Örn	  
þarna,	  vegna	  þess	  að	  hann	  var	  búinn	  að	  vera	  að	  stýra	  skóla.	  Þannig	  að	  við	  vorum	  
meira	   að	   leita	   að	   tæknilegri	   vinnu	   í	   sambandi	   við	   rekstur	   skólans	   heldur	   en	  
beinlínis	  að	  hann	  væri	  kennari	  eins	  og	  hafði	  verið,	   lykil	  kennari	  við	  skólann.	  Og	  
hérna,	  jújú	  það	  er	  oft	  ágætt	  að	  	  hafa	  það	  þannig	  en	  það	  getur	  líka	  verið	  ágætt	  að	  
það	  sé	  öðruvísi	  að	  menn	  séu	  bara	  að	  reka	  skólann,	  annars	  er	   sko	  ekkert	  meira	  
með	  það.	  Þurfa	  samt	  að	  hafa	  einhver	  inngrip	  í	  tónlist	  samt,	  já	  þetta	  er	  allt	  saman	  
á	  sama	  tíma.	  Þannig	  að	  þetta	  hefur	  allt	  saman	  áhrif	  hvað	  á	  annað.	  	  
En	  hérna,	  varðandi	   innleiðingu	  stefnunnar	  og	   framkvæmdina.	  Þú	   talaðir	  um	  að	  
það	  er	  eins	  og	  að	  hún	  hafi	  bara	  verið	  sett	  upp	  í	  hillu	  þegar	  að	  hún	  var	  samþykkt	  
og	  rykfallið.	  Sérðu	  eitthvað	  ósamræmi	  í	  dag	  á	  milli	  þess	  sem	  að	  stefnan	  setur	  sem	  
markmið	   eða	   svona	   vegvísi	   sem	   vísir	   í	   ákveðna	   átt,	   ósamræmi	   milli	   þess	   og	  
framkvæmdar	  á	  kirkjutónlist	  í	  dag?	  
Ég	  held	  reyndar	  að	  ég	  hafi	  ekki	  sagt	  að	  þetta	  væri	  þannig	  með	  tónlistarstefnuna	  
ég	  sagði	  að	  það	  væri	  algengt	  með	  stefnu	  að	  þær	  væri	  settar	  upp	  í	  hillu	  og	  rykféllu.	  
Fyrirgefðu	  	  
Ég	  held	  nefnilega	  eitt	  það	  gleðilegasta	  í	  sambandi	  við	  þessa	  stefnu	  er	  að	  henni	  var	  
ekki	  hent	  upp	   í	  hillu	  og	  það	  var	  vegna	  þess	  að	  það	   sem	  gerðist	   var	  það	  að	   svo	  
líður	  ákveðinn	  tími	  og	  svo	  kemur	  Hörður	  inn	  sem	  söngvarastjóri	  og	  Hörður	  tekur	  
þessa	   stefnu	   og	   hefur	   hana	   í	   höndunum	   og	   leggur	   af	   stað	   til	   þess	   að	   vitja	  
organista	  og	  fara	  um	  og	  segja	  við	  erum	  með	  þessa	  stefnu.	  Þannig	  að	  eftirfylgdin	  
við	   stefnuna	   var	   að	   mínu	   viti	   mjög	   góð	   þannig	   á	   fyrstu	   metrunum	   eftir	   2004	  
vegna	  þess	  að	  þá	  kemur	  Hörður	  þarna	   inn	  nýr.	  Það	  eru	  hinsvegar	  ýmsar	  svona	  
afleiður	  sem	  að	  urðu	  til	  sem	  að	  ekki	  gengu	  eftir	  að	  fullu	  einfaldlega	  vegna	  þess	  að	  
okkur	   vantaði	  mannskap	   til	   þess	   að	   fylgja	  því	   eftir.	   Það	  var	   semsagt	  þannig	   að	  
Hörður	   fær	   fljótlega	   Arngerði	   Maríu	   sem	   að	   var	   í	   litlu	   hlutastarfi	   hérna	   hjá	  
honum	   til	   þess	   að	   fylgja	   því	   eftir,	   og	   það	   er	   hún	   sem	   að	   byggir	   upp	   semsagt	  
söngvasveiginn,	  sálma	  hérna	  hvað	  heitir	  hérna	  söngva	  eitthvað	  inn	  á	  netinu.	  	  
Söngvasjóðinn	  

Já,	  söngvasjóðinn	  já	  einmitt.	  Við	  höfðum	  þá	  planað	  það,	  þetta	  er	  þannig	  að	  ég	  er	  
semsagt	  settur	  meira	  sem	  meðan	  enginn	  söngvastjóri	  var	  þá	  hélt	  ég	  utan	  um	  hér,	  
hélt	  utan	  um	  bæði	  helgisiði	  og	  kirkjutónlistina.	  Að	  því	  leiti	  sem	  til	  var	  að	  það	  var	  
bara	  til	  að	  veita	  upplýsingar,	  það	  var	  engin	  mótunarvinna	  eða	  neitt	  svoleiðis	  en	  
ég	   hélt	   utan	   um	   þetta	   starf	   og	   hét	   Verkefnastjóri	   Kirkjutónlistar.	   Þess	   vegna	  
fannst	  mér	  voðalega	   fyndið	  að	  það	  skyldi	  vera	  þannig	  að	  kona	  mín	  skyldi	  allt	   í	  
einu	  vera	  kölluð	  Verkefnastjóri	  Kirkjutónlistar	  sem	  var	  þó	  að	  gera	  allt	  það	  sem	  að	  
ég	  gerði	  ekki	  á	  sínum	  tíma.	  Sem	  var	  náttúrulega	  þér	  að	  segja,	  er	  náttúrulega	  bara	  
mér	  finnst	  hreinn	  misskilningur	  að	  hún	  skuli	  heita	  Verkefnastjóri	  Kirkjutónlistar	  
en	  ekki	   Söngvarastjóri	  því	   að	  menn	  vita	  hvað	  Söngvastjórinn	  á	  að	  gera	  eins	  og	  
hún	  er	  að	  fara	  Norður	  á	  morgun	  til	  þess	  að	  fara	  hérna	  um	  Norður	  í	  Þingeyjarsýslu	  
og	  svona.	  Sem	  að	  menn	  kvörtuðu	  undan	  því	  að	  væri	  ekki	  nægilega	  mikið	  gert	  af,	  
þannig	  að	  það	  er	  þá	  eitthvað	  sem	  þarf	  að	  koma.	  En	  þetta	  var	  náttúrulega	  útúrdúr	  
en	   það	   er	   samt	   sem	   áður	   þannig	   að	   að	   hérna	   kirkjutónlistarstefnan	   hún	   setur	  
fyrst	   inn	   Söngvarastjórann	   á	   svona	   sinn	   stað	   sem	   beint	   þann	   aðila	   sem	   heyrir	  
beint	  undir	  Biskupsembættið.	  Það	  er	  alveg	  nauðsynlegt	  að	  hafa	  það	  þannig,	  við	  
vildum	  náttúrulega	  á	  sínum	  tíma	  og	  báðum	  um	  það	  við	  Hörður	  að	  það	  væri	  gert	  
þannig	   að	   það	   væri	   til	   semsagt	   fagráð	   á	   bakvið	   bæði	   Tónskólann	   og	  
Söngvarastjórann.	  Þannig	  að	  Söngvarastjórinn	  hefði	  að	  einhverju	  að	  sér	  að	  halla.	  
Það	  var	  í	  rauninni	  þannig	  að	  Söngvarastjórinn	  eins	  og	  Haukur	  var	  hann	  var	  alveg	  
einn	   í	   númeri,	   það	   var	   skólinn	   sem	   hafði	   sína	   sjálfstjórn	   en	   hann	   kom	   ekkert	  
Söngvarastjóraembættinu	   við	   að	  öðru	   leyti	   og	  mér	   fannst	   skipta	  miklu	  máli	   að	  
það	  væri	  svona	  fagráð	  og	  það	  er	  alveg	  í	  anda	  stefnunnar.	  Það	  hefur	  alveg	  gengið	  
eftir	  núna	  með	  það.	  Eins	  og	  þú	  þekki	  manna	  best.	  Þó	  að	  ég	  hafi	  ekki	  fengið	  þetta	  
allt	  inn	  á	  mig,	  ég	  skipti	  mér	  ekki	  mikið	  af	  þessu	  eftir	  að	  Hörður	  tók	  við	  og	  þar	  að	  
auki	  eftir	  að	  ég	  hætti	   í	   stjórn	  Tónskólans	  þá	  var	  þetta	  ekki	   lengur	  á	  mínu,	  ekki	  
endilega	   í	   fókus	   hjá	   mér.	   Ef	   að	   það	   er	   ósamræmi	   á	   milli	   stefnunnar	   og	  
framkvæmdarinnar	  þá	  veit	  ég	  nægilega	  ekki	  mikið	  um	  það	  í	  rauninni.	  	  
Á	  hvaða	  tímabili	  varstu	  verkefnastjóri	  helgihalds?	  
Ég	   var	   verkefnastjór	   helgihaldsins	   til	   2011	   en	   ég	   var	   verkefnastjóri	   bæði	   fyrir	  
Kirkjutónlist	  og	  helgihald	  af	  því	  að	  sviðið	  hét	  það	  alveg	  þangað	  til	  að	  Hörður	  kom.	  
Það	  var	  enginn	  Söngvarastjóri	  þarna	   í	  ákveðinn	  tíma	  og	  við	  vorum	  að	  reyna	  að	  
vinna	  ákveðna	  brú	  og	  það	  var	  meira	  svona	  fagleg	  yfirsýn	  yfir	  þetta	  og	  að	  maður	  
gæti	   svarað	  mönnum	   hvert	   þeir	   ættu	   að	   fara	   og	   svoleiðis,	   hvern	   þeir	   ættu	   að	  
spyrja.	  Það	  var	  hinsvegnar	  þannig	   að	  það	  var	   farið	   af	   stað	  með	   fyrstu	   skrefin	   í	  
sambandi	   við	   	   endusrkoða	   sálmabókina	   sem	   var	   meira	   á	   mínum	   parti.	   Mitt	  
aðalverkefni	  á	  sviði	  kirkjutónlistar	  var	  að	  ganga	  frá	  þessari	  stefnu.	  
Þú	  komst	   inn	  á	  það	  áðan,	  voru	  þessi	  atriði	   lifandi	   tónlist	  og	  að	  undirstrika	   stöðu	  
organistans	   og	   fleira	   sem	   að	   einkennir	   stefnuna.	   Mundir	   þú	   segja	   að	   það	   væri	  
megin	  einkennin	  á	  stefnunni?	  
Já,	  hún	  hefur	  í	  rauninni	  tvær	  megináherslur.	  Þá	  áherslu	  að	  leggja	  hinum	  almenna	  
söng	  í	  kirkjunni	  lið	  en	  líka	  leggja	  því	  lið	  að	  við	  bætum	  menntun	  organista.	  Þessi	  
hugmynd	  að	  þú	  getir	  verið	  með	  minna	  próf	  og	  meira	  próf	  í	  gegnum	  Tónskólann,	  
það	  passar	  algjörlega	  inn	  í	  þessa	  stefnu.	  Það	  eru	  kannski	  ekki	  sömu	  kröfur	  gerðar	  
til	   organista	   í	   lítilli	   sveitakirkju	   með	   harmóníum	   eða	   organistans	   í	  
Hallgrímskirkju	  eða	  Háteigskirkju.	  Það	  eru	  ekki	  sömu	  kröfur.	  Eitt	  af	  því	  sem	  mér	  
bar	  að	  læra	  á	  meðan	  ég	  var	  úti,	  okkur	  bar	  að	  lesa	  eina	  bók	  um	  orgelsmíði	  svo	  við	  
vissum	  eitthvað	  um	  hvað	  þetta	  snérist.	  Þýska	  kerfið	  er	  þannig	  að	  þú	  getur	  tekið	  
organistapróf	  alveg	  frá	  a	  og	  niður	  í	  d	  og	  þá	  er	  stórmunur	  á	  því	  í	  hvaða	  launaflokki	  

þú	  ert.	  Launin	  markast	  af	  því	  hvað	  þú	  hefur	  þá	  á	  bakinu	  í	  menntun.	  Þetta	  var	  alla	  
tíð	   það	   sem	   við	   vildum	   vinna	  meira	   í	   og	   gefa	   upp	   boltann	   þannig	   að	   það	   væri	  
auðséð	  að	  við	  gerðum	  kröfur	  um	  faglega	  vinnu	  á	  öllum	  þessum	  stöðum	  en	  ekki	  
að	  sama	  magni,	  fór	  eftir	  hvar	  þú	  varst	  niður	  kominn.	  	  
Í	  stefnunni	  er	  það	  orðað	  þannig	  að	  það	  ætti	  að	  vera	  skilyrði	  fyrir	  því	  að	  organisti	  
fái	  fastráðningu,	  að	  hann	  hafi	  lokið	  að	  minnsta	  kosti	  ákveðnu	  námskeiði	  um	  	  siði	  og	  
venjur	   kirkjunnar.	  Með	  því	   voruð	  þið	  að	   reyna	  að	  undirstrika	  þetta	  að	  það	   væru	  
einhverjar	  lágmarkskröfur	  	  
Já	   sérstaklega	   vegna	   þess	   að	   það	   var	   verið	   að	   ráða	   organista	   í	   fullu	   starfi	  með	  
mjög	   góð	   laun,	   mannseskju	   sem	   hafði	   aldrei	   spilað	   á	   orgel.	   Varla	   spilað	   með	  
báðum	  höndum,	  við	  vildum	  alls	  ekki	  að	  þetta	  yrði	  gert	  svona.	  Það	  má	  segja	  að	  því	  
leyti	  hafi	   verið	  ósamræmi	   í	  þessu	  vegna	  þess	  að	  menn	  voru	  ekki	   tilbúnir	   til	   að	  
sætta	  sig	  við	  það,	  að	  þeir	  yrðu	  að	  missa	  af	  því	  að	  binda	  viðkomandi	  einstakling	  
við	   orgelistastöðu	   í	   kirkjunni	   á	   þeim	   forsendum	   að	   hann	   hefði	   ekki	   tilskilda	  
menntun.	  Þetta	   er	   eitthvað	   sem	  við	  höfum	  ekki	   getað	   fylgt	   eftir,	   vegna	  þess	   að	  
aðstæður	  eru	  þannig	  að	  þegar	  verið	  var	  að	   fá	   fólk	  erlendis	   frá	  þá	  var	  gulrót	  að	  
kirkjan	   leggur	   til	   húsnæði	   og	   borgar	   ekki	   fyrir	   organista	   stöðu	   sem	   var	   ekki	  
mikill	  hluti	  af	  starfinu.	  
Eftirlit	  með	  framkvæmd	  stefnunnar,	  hver	  myndi	  bera	  mesta	  ábyrgð	  á	  slíku	  eftirliti?	  
Samkvæmt	   okkar	   áformum	   var	   það	   eitt	   að	   frumskyldum	   Söngvarastjórans	   að	  
fylgja	  þessu	  eftir.	  Það	  var	  þess	  vegna	  sem	  að	  vildum	  að	  það	  væri	  fagráð,	  þetta	  eru	  
tvö.	   Af	   því	   að	   við	   vildum	   líka	   hafa	   orgelnefndina	   áfram.	   Orgelnefndin	   væri	  
ráðgjafandi	   í	   sambandi	   við	   þegar	   gera	   átti	   orgel	   og	   í	   sambandi	   við	   viðhald	   og	  
fleira.	  Það	  er	  eitt	  af	  því	  að	  mínu	  viti	  sem	  hefur	  ekki	  gengið	  nægilega	  vel	  eftir.	  Það	  
er	   ekki	   þannig	   að	  það	   sé	   hægt	   að	   skylda	   tiltekinn	   söfnuð	   að	  hafa	   samband	  við	  
orgelnefnd	  og	  eigi	  að	  kaupa	  orgel.	  Það	  er	  mjög	  bagalegt,	  en	  það	  liggur	  í	  því	  af	  því	  
að	  orgelkaup	  eru	  ekki	  styrkt	  af	  Jöfnunarsjóði,	  það	  er	  bara	  markvisst	  ekki	  þannig.	  
Af	  því	  að	  þau	  eru	  ekki	  styrkt	  af	  jöfnunarsjóði	  þá	  koma	  plön	  um	  orgel	  kaup	  aldrei	  
inn	  á	  borð	  Kirkjuráðsins	  sem	  að	  úthlutar	  styrkjum.	  Af	  því	  að	  það	  gerist	  ekki	  þá	  
geta	  menn	  alveg	  farið	  sínar	  leiðir	  þegar	  keypt	  eru	  orgel.	  Ég	  gerði	  tillögu	  á	  sínum	  
tíma	   að	   sóknum	   væri	   óheimilt	   að	   leggja	   upp	   fyrir	   ákveðna	   prósentutölu	   af	  
innkomu	   á	   ári	   í	   tiltekin	   verkefni.	  Með	   öðrum	   orðum,	   ég	   vildi	   ekki	   að	   tiltekinn	  
söfnuður	  myndi	  binda	  sóknargjald	  sinnar	  kirkju	  til	  x	  margra	  ára	  fyrirfram	  vegna	  
þess	   að	   það	   hafði	   verið	   keypt	   orgel,	   sem	   það	   réði	   svo	   ekki	   við	   að	   borga.	   Við	  
töldum	  að	  til	  að	  framfylgja	  stefnunni	  þá	  þyrfti	  að	  finna	  leið	  til	  þess	  að	  það	  væri	  
ekki	   hægt	   að	   ráðast	   í	   svona	   stórar	   framkvæmdir	  nema	  að	  orgelnefndin	   fjallaði	  
um	  það.	  Það	  þýðir	   líka	  það	  að	  orgelnefndin	  þarf	  að	  velja	  með	  sérstökum	  hætti.	  
Það	  var	   lengi	   í	   orgelnefndinni	   fyrir	  30	   árum	  síðan	  einstaklingur	   sem	  að	   sjálfur	  
flutti	  inn	  orgel	  og	  það	  auðvitað	  gengur	  ekki.	  Ef	  þetta	  á	  að	  vera	  fagnefnd	  þá	  á	  hún	  
að	  vera	  fagnefnd,	  óbundin	  öllum	  tengslum	  við	  orgelkaup.	  Þetta	  er	  annað	  og	  hitt	  
er	  það	  að	  við	  töldum	  að	  það	  væri	  ástæða	  til	  þess	  að	  stjórn	  Tónskólans	  væri	  líka	  
fagráð	   með	   heildaryfirsýn	   um	   menntun,	   fyrst	   og	   fremst,	   þeirra	   sem	   sinna	  
kirkjutónlistinni	   þá	   ekki	   bara	   organista	   heldur	   líka	   kórstjóra	   og	   aðra	   þá	   sem	  
koma	  að	  músíkfræðslu.	  Við	  vildum	  að	  undir	  kirkjusönginn	  heyrir	  líka	  söngurinn	  
með	   börnunum	   ekki	   síður	   heldur	   en	   annað	   þannig	   að	   það	   væri	   líka	   ákveðin	  
fagvitund	  um	  það	  hvað	   eru	  börnin	   að	   syngja.	   Er	   eitthvað	   framhald	   af	   því	   hvað	  
börnin	   læra	   í	  barnastarfinu	  og	  eru	  þau	   líka	  að	   syngja	   í	   fermingarfræðslunni	  og	  
áfram,	   það	   á	   að	   vera	   eitt	   af	   frumskyldum	  organistans	   gagnvart	   söfnuðinum	   að	  
hann	   sinni	   fermingabörnunum.	   Einhversstaðar	   verða	   börnin	   að	   læra	   ...hvernig	  

lifir	   þessi	   kirkja...Þetta	   í	   raunni	   hangir	   allt	   saman	   á	   þessari	   spýtu,	   það	   voru	  
ákveðnir	  hlutir	   í	   stefnunni	   sjálfri	   eins	  og	  hún	  er	   samþykkt	  á	  kirkjuþingi	  það	  er	  
búið	  að	  skera	  ýmsilegt	  niður,	  ég	  var	  ekki	  ánægður	  þar	  með	  að	  það	  er	  skipt	  á	  milli.	  
Stefnan	  sjálf	  var	  miklu	  lengri	  eins	  og	  ég	  lagði	  hana	  upp	  en	  síðan	  var	  stefnan	  tekin	  
í	   þetta	   og	   greinagerðin	   er	   þetta.	   Greingagerðin	   í	   sjálfu	   sér	   eins	   og	   í	   lögum	  
bindandi	  texti,	  en	  það	  er	  hægt	  að	  skauta	  fram	  hjá	  vissum	  hlutum	  ef	  að	  þú	  ert	  bara	  
í	  greinagerðinni	  ekki	  textanum	  sjálfum.	  	  
Var	  stefnan	  þrír	  kaflar,	  svo	  kemur	  greinagerðin,	  var	  hún	  ekki	  samþykkt	  þannig	  sú	  
þingsályktunartillaga	  í	  heild	  sinni?	  
Jú,	  hún	  er	  samþykkt	  þannig	  	  
En	  svo	  er	  hún	  birt	  örðuvísi	  á	  vef	  kirkjunnar	  til	  dæmis	  
Þetta	   er	   ákveðið	   vandamál	   sem	   ég	   hef	   aldrei	   fengið	   skýringu	   á,	   samkvæmt	  
mínum	  skilningi	  er	  ekki	  samræmi	  þarna	  á	  milli.	  	  
Milli	  þess	  sem	  var	  samþykkt	  á	  kirkjuþingi	  á	  sínum	  tíma	  og	  þess	  sem	  er	  síðan	  birt	  
opinberlega	  á	  netinu	  
Eins	  og	  kemur	  fram	  ef	  þú	  skoðar	  þessa	  texta	  eins	  og	  þeir	  eru,	  ég	  held	  að	  ég	  hafi	  
sent	  þér	  þá	  eða	  sendi	  ég	  einhverjum	  öðrum	  þá.	  Það	  skiptir	  allavegana	  ekki	  máli	  
ég	  er	  með	  textann.	  Ég	  get	  sent	  þér	  það	  allt	  saman,	  þennan	  feril	  þannig	  að	  þú	  sérð	  
hvernig	  textinn	  er	  unninn.	  Það	  eru	  þrjú	  skjöl	  sem	  sýna	  þennan	  feril	  og	  það	  sem	  
við	  vorum	  búin	  að	  fara	  með	  um	  landið	  og	  kynna,	  hafa	  fundi	  um	  og	  fá	  viðbrögð	  og	  
samþykki	   fyrir,	   það	   er	   efnismeiri	   texti	   en	   í	   stefnunni	   sjálfri.	   Það	   er	   gríðalega	  
þýðingamikill	   kafli	   sem	   fjallar	   bara	   um	   kirkjukórana,	   miklu	   meira	   en	   er	   í	  
stefnunni	  sjálfri.	  
Þar	  með	  talin	  greinagerðin?	  Það	  sem	  rataði	  ekki	  inn	  í	  stefnuna	  úr	  greinagerðinni	  
sem	  var	  samþykkt,	  t.d.	  kaflu	  um	  kirkjukóra	  hverjar	  telur	  þú	  að	  geti	  verið	  ástæður	  
þess	  að	  þær	  rata	  ekki	  inn,	  var	  það	  einhver	  pólitík	  á	  kirkjuþingi?	  
Það	  sem	  að	  gerist	  á	  kirkjuþingi	  er	  það	  að	  það	  er	  borin	  fram	  tillaga	  og	  hún	  fer	  svo	  í	  
nefnd,	  þingnefndin	  sem	  fjallar	  um	  þetta	  hún	  fer	  höndum	  um	  textann	  og	  síðann	  er	  
hann	   samþykktur	   sem	  endanlegt	   skjal.	   Þannig	   fer	  þetta	   inn	  á	   vefinn.	  Á	   leiðinni	  
þarna	  á	  milli	  þá	  verða	  til	  stundum	  lagatæknilegar	  breytingar	  sem	  maður	  botnar	  
aldrei	   í	   og	   hins	   vegar	   líka	   sú	   tilhneiging	   að	   stytta	   alla	   texta,	   stundum	   er	   það	  
þannig	  að	  texti	  er	  styttur	  af	  því	  að	  það	  þarf	  að	  stytta	  hann	  en	  ekki	  er	  víst	  að	  allt	  sé	  
í	  honum	  sem	  á	  að	  vera	  þar.	  Í	  rauninni	  til	  þess	  að	  sjá	  hvað	  er,	  ...af	  því	  að	  menn	  týna	  
alltaf	  sögunni	   til	  þess	  að	  maður	  geti	   skilið	  eina	   línu	   í	   svona	  stefnu	  þá	  þarftu	  að	  
vera	   búinn	   að	   lesa	   söguna.	   Svona	   var	   þetta	   semsagt	   til,	   á	   því	   ferli	   	   þá	   getur	  
eitthvað	  hafa	  glatast	  sem	  gerir	  setninguna	   í	   sjálfu	  sér	  óskiljanlega.	  Af	  því	  að	  þú	  
ert	   að	   tala	   um	   ósamræmi,	   þá	   verður	   auðvitað	   til	   ósamræmi	   ef	   það	   liggur	   ekki	  
alveg	  fyrir	  hvað	  átt	  er	  við.	  Ég	  vann	  mikla	  vinnu	  í	  sambandi	  við	  kirkjukórana	  þar	  
sem	  við	  vorum	  að	  hugsa	  þetta	  á	  sama	  tíma	  sem	  við	  viljum	  efla	  almennann	  söng	  í	  
kirkjunni	   þá	   viljum	   við	   líka	   efla	   kórastarfið	   vegna	   þess	   að	   það	   er	   enginn	  
nærhópur	   í	   kirkjustarfinu,	   sjálfboðaliðar,	   öflugri	   heldur	   en	   sjálfur	   kórinn.	   Við	  
höfum	   í	   rauninni	   bara	   tvo	   hópa	   sem	   eru	   öflugir	   það	   eru	   kórarnir	   og	  
sóknanefndirnar.	   Það	   eru	   engir	   aðrir	   sambærilegir	   hópar	   sem	   að	   eru	   að	   vinna	  
sína	   vinnu	   af	   hugsjón.	   Svo	   skipti	   það	   líka	   miklu	   máli	   hvernig	   raðar	   maður	  
tónlistinni	   í	  kirkjunni,	   í	   tóninu.	  Þú	  ert	  með	  Gregor	   í	   fyrsta	  sæti	  og	  Sigfús	   í	  öðru	  
sæti	  og	  sum	  staðar	  er	  bara	  sungið	  Sigfús	  út	  um	  land	  til	  dæmis	  og	  í	  kirkjum	  hérna	  
í	  borginni,	  sum	  staðar	  er	  bara	  sungið	  Gregor	  og	  svo	  ertu	  með	  hátíðarsöngva	  sr.	  
Bjarna	   og	   þú	   setur	   þá	   inn	   á	   vissum	   dögum	   sem	   hátíðarsöng	   og	   það	   var	   algjör	  

samþykki	  fyrir	  því	  að	  við	  værum	  alls	  ekki	  að	  reyna	  ýta	  því	  til	  hliðar.	  Þetta	  er	  bara	  
hluti	  af	  okkar	  arfi.	  	  
Í	  undirbúningsferlinu,	  kynningarferlinu	  á	  stefnunni	  þá	  eru	  haldnir	  fundnir	  víða	  um	  
land,	  t.d.	  hérna	  niður	  í	  Dómkirkju.	  Var	  ekki	  deilt	  mikið	  um	  innihaldið	  og	  markmiði	  
stefnunnar.	   Er	   það	   rétt	   skilið	   hjá	   mér	   að	   það	   hafi	   verið	   helst	   þetta	   með	   lifandi	  
flutning	  og	  geisladiska?	  
Ég	  man	   aldrei	   eftir	   því	   á	   neinum	   fundi	   að	   það	   væru	   einhver	   sérstök	   andmæli,	  
menn	  voru	  kannski	  tortryggnir	  á	  að	  allt	  gæti	  gengið	  eftir.	  Auðvitað	  var	  það	  eina	  
sem	  kom	  oft	  upp	  ótti	  sóknarinnar	  við	  að	  geta	  haft	  efni	  á	  organistum.	  Vegna	  þess	  
að	  organistar,	  við	  vorum	  að	  fá	  dæmi	  um	  það	  ef	  þú	  ert	  að	   	  kaupa	  organista	  sem	  
býr	  ekki	  hér,	  hann	  býr	  langt	  í	  burtu	  og	  svo	  kemur	  hátíð	  og	  þú	  vilt	  hafa	  messu	  og	  
þá	  getur	  þú	  komið	  með	  ótrúlega	  háa	  upphæð	  ef	  þú	  ert	  að	  borga	  akstur	  í	  leiðinni.	  
Ég	  man	  eftir	  því,	  þetta	  var	  2004	  þá	  var	  t.d.	  enginn	  organisti	  á	  Bíldudal	  svo	  þarftu	  
að	  kaupa	  hann	  langan	  veg.	  Þetta	  var	  það	  sem	  menn	  óttuðust	  að	  það	  myndi,	  ef	  við	  
settum	  fram	  kröfuna	  um	  það	  að	  það	  ætti	  að	  vera	  starfandi	  organistar	  þá	  væru	  við	  
að	  krefjast	  þess	  að	  söfnuðurnir	  leggðu	  kannski	  90%	  af	  tekjum	  sínum	  í	  organista.	  
Það	   eru	   dæmi	   um	   þetta	   í	   dag,	   þannig	   að	   það	   er	   í	   rauninni	   óleyst	   vandamál	  
hvernig	  við	  leysum	  það.	  	  
Þannig	  að	  það	  hefur	  kannski	  ekki	  orðið	  auðveldara	  eftir	  hrunið	  og	  allt	  það?	  
Nei	  alls	  ekki,	  engann	  veginn.	  	  
Það	  er	  ákveðin	  klemma.	  Stefna	  og	  starfáherslur	  þjóðkirkjunnar	  voru	  tímasettar	  frá	  
2004-‐2010,	   mundir	   þú	   segja	   að	   í	   sinni	   Söngmálastjóratíð	   þá	   hafi	   Hörður	   verið	  
aðallaega	  að	  vinna	  að	  því	  að	  vinna	  stefnunni	  brautargengi	  og	  innleiða	  hana?	  
Já	  það	  er	  annars	  vegar	  það	  og	  síðan	  kemur	  það	  inn	  í	  hans	  tíma	  þegar	  við	  leggjum	  
að	   stað	   með	   vinnuna	   með	   Sálmabókina.	   Þá	   er	   þetta	   mikil	   vinna,	   sérstaklega	  
meðan	   Arngerður	   var	   hérna	   líka	   þá	   var	   upplýsingaflæðið,	   það	   er	   þannig	   að	  
stærsta	  krafan	  sem	  er	  gerð	  er	  til	  allra	  þeirra	  sem	  vinna	  í	  svona	  lykilstöðum	  það	  
er	  að	  koma	  upplýsingum	  nægilega	  hratt	  til	  þeirra	  sem	  eiga	  að	  neyta	  þeirra.	  Síðan	  
er	  það,	  þú	  þekkir	  það	  sjálfur	  út	  á	  Organistafélaginu	  það	  er	  þannig	  að	  á	  þessum	  
tíma	  það	  voru	  átök,	  eða	  kannski	  að	  segja	  óánægja	  þegar	  að	  Kjartan	  Sigurjónsson	  
var	  formaður	  Organistafélagsins	  og	  varð	  organisti	  í	  Seljakirkju	  og	  hann	  lét	  breyta	  
starfsheitinu	   sínu	   í	   Tónlistarstjóri	   vegna	   þess	   að	   þá	   er	   hann	   ekki	   bundinn	   af	  
samningi	   við	   organista	   um	   laun.	   Þetta	   var	  mjög	   erfitt	   mál,	   við	   vorum	   búin	   að	  
reyna	  að	  tryggja	  það	  að	  organistar	  væru	  organistar	  og	  að	  vera	  tónlistarstjóri	  væri	  
allt	   annað	   mál.	   Það	   eru	   engar	   kröfur	   gerðar	   til	   tónlistarstjóra,	   þannig	   ef	   að	  
söfnuðurinn	   ræður	   inn	   tónlistarstjóra	   þá	   getur	   hann	   bara	   verið	   sérfræðingur	   í	  
gítar	  og	  flautu	  en	  ekki	  neinu	  öðru.	  Okkur	  fannst	  þetta	  vera	  svolítil	  niðurlæging	  á	  
okkar	   stefnu,	   ég	   hef	   aldrei	   verið	   sáttur	   við	   þetta.	   Það	   eru	   nokkrar	   kirkjur	   sem	  
ráða	  sér	  tónlsitarstjóra	  en	  ekki	  organista.	  Það	  getur	  vel	  verið	  að	  það	  sé	  ágætt	  að	  
það	  sé	  breidd	  í	  tónlistinni	  í	  kirkjunni	  en	  það	  er	  ekki	  í	  samræmi	  við	  okkar	  stefnu.	  
Passar	  kannski	  ekki	  heldur	  inn	  í	  starfsreglur	  um	  og	  þá	  ekki	  heldur	  til	  starfsreglur	  
um	  tónlistarstjóra?	  	  
Nei	   það	   eru	   engar	   starfsreglur	   til	   um	   tónlistarstjóra,	   þeir	   eru	   samkvæmt	  
reglunum	  ekki	  til	  en	  þeir	  eru.	  
Sæir	   þú	   ástæðu	   til	   þess	   að	   núna	   ...nú	   	   kom	   tími	   eftir	   að	   Hörður	   hætti	   sem	  
Söngmálastjóri	   þá	   er	   heldur	   ekki	   söngmálastjóri	   heldur	   annað	   svona	   tímabil,	  
mundir	  þú	  halda	  að	  þá	  hafi	  framkvæmd	  stefnunnar	  legið	  niðri	  eða	  tóku	  aðrir	  við	  af	  
þessu	  hlutverki	  að	  hrinda	  henni	  í	  framkvæmd	  og	  fylgjast	  með	  henni?	  

Það	  sem	  að	  gerðist,	  þú	  getur	  alveg	  látið	  hafa	  það	  eftir	  mér	  fyrst	  þú	  tekur	  það	  upp,	  
mér	   fannst	  mjög	   gott	   að	   þegar	   að	   Hörður	   byrjaði	   þá	   var	   þér	   að	   segja	   ákveðin	  
tortryggni	  margar	  organista	  gagnvart	  því	  að	  hann	  væri	  Söngmálastjóri.	  Það	  sem	  
að	  honum	   tókst	  með	  góðri	  hjálp	  margra	  organista	  var	  að	  vinna	  að	  miklu	  meiri	  
samhug	  meðal	  organista,	  ég	  held	  að	  það	  hafi	  verið	  það	  merkilegasta	  sem	  gerðist	  
á	  meðan	  að	  Hörður	  var	  Söngmálastjóri	  að	  það	  varð	  til	  ákveðin	  góð	  stemminging	  
meðal	   organista	   og	   þá	   sérstaklega	   á	   þessu	   svæði	   hérna	   í	   kring.	   Þessi	   góða	  
stemmning	  tryggði	  það	  í	  rauninni	  að	  stefnan	  viðhélst	  áfram	  þó	  að	  það	  væri	  ekki	  
Söngmálastjóri,	  þannig	  skynja	  ég	  það.	  Það	  var	  búið	  að	  leggja	  það	  vel	  upp	  í	  þennan	  
leiðangur	  að	  þeir	  sem	  að	  höfðu	  verið	  komnir	  á	  þessa	  línu	  hvort	  sem	  er	  þeir	  voru	  
ekkert	  að	  fara	  af	  henni.	  Það	  má	  segja	  kannski	  frekar	  í	  sambandi	  við	  þá	  einhverja	  
nýja	  sem	  hugsanlega	  hafi	  þarna...	  En	  það	  sem	  gerðist	  líka	  á	  sama	  tíma	  var	  það	  að	  
það	  fækkaði	  viljugum	  útlendingum	  út	  um	  land	  til	  að	  verða	  organistar	  um	  leið	  og	  
þeir	  voru	  Tónlistarskólastjórar	  eða	  eitthvað	  svona	  Tónlistakennarar	  og	  það	  sem	  
að	   var	   erfitt	   fannst	   mér	   að	   það	   var	   ekki	   lengur	   sama	   stemmning	   á	   milli	  
sveitafélaga	  og	  kirkjunnar	  um	  sameiningu	  í	  sambandi	  við	  tónlistina	  út	  um	  landið.	  
Þú	   finnur	  ekkert	   fyrir	  þessu	  hér	   í	  bænum.	  Þetta	  er	  ákveðinn	  vandi	  og	  það	  sem	  
gerðist	  líka	  á	  sama	  tíma,	  þetta	  er	  allt	  í	  hruninu,	  það	  var	  komið	  gríðarlega	  gott	  og	  
öflugt	   starf	  með	  barnakórum.	  Öll	   þessi	   námskeið	   sem	  voru	  haldin	   í	   Skálholti	   á	  
meðan	  að	  konan	  mín	  hafði	  með	  barnakóra	  að	  gera,	  sem	  hún	  hafði	  til	  árið	  2000.	  
og	   skilaði	  því	  umboði	   til	   biskups	  hér	   vegna	  þess	   að	  hún	  vildi	   ekki	   að	  það	  væri	  
tekið	  út	  fyrir	  sviga	  ef	  að	  auglýst	  yrði	  eftir	  nýjum	  Söngmálastjóra,	  því	  þá	  var	  það	  
meiningin	  um	   leið	  og	  að	  Haukur	  hætti.	  Það	  var	  mjög	  mikið	  um	  góða	   samvinnu	  
milli	  sveitafélaga	  og	  skólastjórnenda	  og	  kirkjunnar	  um	  þessa	  barnakóra.	  Af	  því	  að	  
það	   var	   svo	   gott	   tækifæri	   	   að	   fá	   að	   syngja	   í	   kirkjunni,	   svona	   kórar	   þurfa	   að	   fá	  
einhvern	   vettvang.	   Það	   var	   þarna	   mikil	   og	   góð	   stemning,	   það	   sem	   gerðist	   á	  
þessum	  tíma	  þarna	  þetta	  hefur	  mjög	  mikið	  hrunið	  og	  er	  aðeins	  að	  byrja	  að	  koma	  
aftur	  einhver	  vilji	   til	  uppbyggingar.	  Ég	  veit	  það	   fyrir	   tilviljun	  að	  ég	  keyrði	   tvær	  
konur	   heim	   í	   bílnum	   og	   hlustaði	   á	   hvað	   þær	   voru	   að	   tala	   um,	   ef	   það	   verður	  
samvinna	   milli	   Ísaksskóla	   og	   Háteigskirkju	   um	   barnasöng	   þá	   er	   það	   mjög	  
þýðingarmikið.	  Þetta	  er	  grundvöllurinn,	  þetta	  eru	  hlutirnir	  sem	  að	  mínu	  viti	  eru	  
útúrdiga	   það	   er	   líka	   vegna	   þess	   að	   það	   eru	   kynslóðaskipti	   sem	   hafa	   orðið	   í	  
kórunum	  í	  kring.	  Hinir	  hreinræktuðu	  krikjukórar	  eru	  í	  rauninni	  svolítið	  mikið	  að	  
deyja	  út	  vegna	  þess	  að	  það	  er	  ekki	  til	  nægilega	  mikið	  að	  fólki	  út	  um	  landið,	  þeir	  
hafa	   sameinast.	   Mér	   skilst	   að	   konan	   mín	   sé	   að	   taka	   á	   móti	   70	   manns	   á	  
laugardaginn	   norður	   í	   Ýdölum	   sem	   þarna	   úr,	   þannig	   að	   það	   er	   ekki	   deyjandi	  
flokkur.	  En	  það	  þarf	  að	  vera	  vítamínsprauta,	  hún	  þekkir	  það	  mjög	  vel	  af	  því	  að	  
hún	  er	  búin	  að	  vera	  í	  raddþjálfun	  meðan	  hún	  var	  hjá	  Hauk,	  var	  í	  raddþjálfun	  út	  
um	  allt	  land	  þannig	  að	  hún	  þekkir	  þetta.	  Þetta	  er	  eitthvað	  sem	  að,	  ef	  þú	  ert	  með	  
öflugt	  kórastarf	  þá	  gerir	  það	  ekkert	  til	  þó	  að	  það	  komi	  einhver	  organisti	  sem	  veit	  
ekkert	  um	  Ísland,	  er	  bara	  að	  koma	  hérna	  daginn	  áður	  að	  hann	  spilar	  við	  jarðaför	  
það	   er	   bara	   þannig.	   Það	   er	   gríðarlega	   breitt	   svið,	   örugglega	   einhverstaðar	  
eitthvað	   sem	   er	   ekki	   í	   lagi	   það	   segir	   sig	   alveg	   sjálft	   en	   svo	   ég	   bakki	   aðeins	   þá	  
þetta	   tímabil	  hjá	  Herði	   fannst	  mér,	  það	  var	  mjög	  gott	   tímabil	   fannst	  mér	  vegna	  
þess	   að	   það	   varð	   líka	   í	   gegn	   um	   nýtt	   efni	   sem	   var	   verið	   að	   búa	   til.	   Embætti	  
Söngmálastjóra	  sýndi	  organistum	  áhuga	  með	  því	  að	  senda	  hugsanleg	   forspil	  og	  
eftirspil	  og	  svoleiðis.	  En	  það	  er	  þannig	  og	  þekki	  það	  sjálfur	  að	  það	  er	  gríðarlega	  
þýðingarmikið	  að	  það	  sé	  góð	  eining	  meðal	  organistanna	  að	  organistafélagið	  sem	  
fagfélag	   sé	   öflugt	   félag.	   Það	   skiptir	   mjög	   miklu	   máli	   að	   það	   sé	   styrk	   stjórn	  

organistafélagsins	   og	   að	   það	   sé	   góður	   netfangalisti,	   ég	   hef	   oft	   reynt	   að	   fá	  
netfangalista	  og	  þegar	  að	  ég	  fékk	  síðast	  frá	  Jóa	  Bald	  sem	  er	  góður	  vinur	  minn	  þá	  
voru	  ýmsir	  dánir	  sem	  voru	  á	  þeim	  lista.	  En	  það	  er	  annað	  mál.	  	  
Ef	  að	  það	  stæði	  til	  að	  endurskoða	  tónlistarstefnu	  Þjóðkirkjunnar	  miðað	  við	  það	  að	  
stefna	   og	   starfsáherslurnar	   gerðu	   ráð	   fyrir	   að	   þær	   væru	   til	   2010	   og	   yrðu	   svo	  
væntanlega	   endurskoðaðar	   einhverntímann	   seinna,	   ef	   að	   það	  ætti	   að	   gera	   það	   í	  
dag	  sérðu	  fyrir	  þér	  að	  gera	  einhverjar	  breytingar	  á	  stefnunni	  frá	  því	  sem	  nú	  er?	  
Þó	  að	  ég	  hafi	  samið	  hana	  sjálfur	  að	  megninu	  til	  þá	  veit	  ég	  það	  vel	  að	  allir	  svona	  
hlutir	  verða	  að	  fá	  endurskoðun.	  Þó	  það	  væri	  ekki	  vegna	  neinu	  öðru	  nema	  til	  að	  
vekja	  athygli	  á	  að	  það	  er	  til	  stefna	  og	  við	  þurfum	  þá	  að	  ræða	  um	  það	  hvað	  er	  það	  
sem	  menn	  vildu	  sjá	  öðruvísi.	  Ég	  er	   í	  rauninni	  ekkert	   fær	  um	  það	  að	  meta	  það	  á	  
þessari	  stundu	  hvað	  ætti	  að	  vera	  öðruvísi	  af	  því	  að	  ég	  er	  gamall	  karl	  og	  bjó	  hana	  
til,	  ég	  er	  ekkert	  bestur	  í	  það.	  Það	  sem	  ég	  hefði	  viljað	  leggja	  ennþá	  meiri	  áherslu	  á	  
er	  það	  hið	  almenna	  tónlistaruppeldi	  í	  kirkjunni	  að	  það	  falli	  í	  sama	  farveg.	  Þetta	  er	  
syngjandi	   kirkja,	   þetta	   er	   ekkert	   út	   í	   bláinn,	   að	   við	   erum	   syngjandi	   kirkja.	   Við	  
sjáum	  það	  núna	  í	  vinnunni	  við	  sálmabókina	  að	  við	  skulum	  vera	  komin	  með	  Sálma	  
2013	  sem	  að	  mínu	  viti	  eru	  góðir	  að	  því	  leytinu	  til	  að	  þeir	  opna	  svolítið	  fyrir	  okkur	  
heiminn.	  Ég	  er	  búinn	  að	  fara	  á	  nokkrar	  biskupsvígslur	  í	  Danmörku,	  þær	  taka	  tvo	  
tíma	  og	  er	  sjónvarpað	  beint	  og	  þar	  eru	  menn	  að	  syngja	   fjórum	  til	   fimm	  sinnum	  
Grundtvig	   og	   fjórum	   til	   fimm	   sinnum	  Brorson	   en	   ekkert	   annað.	   Það	   eru	   algjör	  
nýmæli	  núna,	  ég	   fór	   í	   síðustu	   í	  Viborg	  þar	  var	  sunginn	  einn	  sálmur	  sem	  að	  var	  
saminn	  eftir	  1970,	  þeir	  eru	  bara	  með	  þetta	  þeirra	  líf.	  Við	  erum	  ekki	  þannig.	  Við	  
erum	  miklu	  opnari	   gagnvart	  heiminum,	  við	   eigum	  að	   finna	  vettvang	   í	   gegn	  um	  
það.	  Við	  erum	  líka	  að	  segja	  þessa	  sömu	  sögu	  aftur	  og	  aftur	  það	  er	  nýtt	  fólk	  sem	  
gerir	   það.	   Við	   vorum	   núna	   með	   tæplega	   30	   nemendur	   í	   guðfræðideildinni,	  
verðandi	  presta	  og	  djákna	  vorum	  í	  Skálholti,	  sem	  að	  sungu	  alveg	  í	   tætlur	  sálma	  
eftir	   sálm	  en	  þau	  hafa	  aldrei	   fengið	   tækifæri	   til	  þess	  áður	  en	  þegar	  þau	  komu	   í	  
guðfræðideildina.	  Það	  er	  líka	  þannig	  með	  ýmsa	  sem	  að	  koma	  inn	  í	  orgelnám,	  þeir	  
eru	  ekkert	  vel	  að	  sér	   í	  sálmabókinni,	   jafnvel	  búnir	  að	  vera	  starfandi	   í	  kirkjunni.	  
Menn	  eru	  meira	  hallir	  undir	  hvítasunnuhreyfinguna	  og	  þá	  sem	  skylda	  hana	  þar	  
sem	  menn	   syngja	   við	   þeirri	   deild,	   ég	   er	   ekki	   að	   amast	   við	   því,	   en	   það	   vantar	  
svoldið	  meiri	  kjarna,	  af	  því	  að	  þetta	  er	   líka	  menningararfleið	  þetta	  er	  ekki	  bara	  
spurning	  um	  að	  vera	  tilbúin	  til	  þess	  að	  vera	  að	  taka	  á	  móti	  andanum	  núna	  og	  láta	  
hann	   blása	   eins	   og	   han	   vill.	   Þetta	   er	   ákveði	   arfleið	   safnaðarins	   vegna,	  
söfnuðurinn	  sem	  kemur	  hann	  þarf	  að	  geta	  treyst	  því	  að	  það	  sé	  ekki	  verið	  mikið	  
að	  hrekkja	  með	  nýmælum	  sem	  það	  veit	  ekkert	  um.	  Það	  er	  allt	  í	   lagi	  að	  segja	  frá	  
því	   að	   nú	   ætlum	   við	   að	   syngja	   nýjan	   sálm	   og	   það	   á	   að	   læra	   hann.	   Þetta	   með	  
tónlsitaruppeldið	   mér	   finnst	   líka	   að	   organistarnir	   sem	   fagmenn	   í	   þessu	   öllu	  
saman.	   Þeir	   eiga	   að	   vera	   miklu	   ábyrgari	   sem	   uppalendur,	   ekki	   bara	   virtúós	  
spilarar	  heldur	  uppalendur.	  Og	  þeir	  eigi	  að	  hafa	  áhuga	  fyrir	  því	  og	  bera	  ábyrgð	  á	  
því,	  að	  þó	  þeir	  mæti	  ekki	  í	  alla	  sunnudagsskóla	  þeir	  eigi	  samt	  að	  geta	  haft	  áhrif	  á	  
hvað	  er	  verið	  að	  syngja	  þar.	  	  
Væri	  þetta	  atriði	  sem	  að	  þú...	  
Já,	  af	  sjálfsögðu	  og	  að	  þetta	  að	  þeir	  kæmu	  skilyrðislaust	  inn	  í	  fermingafræðsluna.	  
Það	  væri	  bara	  partur	  af	  þeirra	  vinnuskyldu.	  Það	  er	   t.d.	  miklu	  betra	  að	  hafa	  það	  
inn	  í	  vinnuskyldunni	  heldur	  en,	  mér	  hefur	  alltaf	  þótt	  það	  fyndið	  frá	  því	  að	  ég	  las	  
það	   93,	   að	   organistinn	   ætti	   klukkutima	   eða	   tvo	   á	   viku	   til	   að	   æfa	   tóninn	   með	  
prestinum.	  Ég	  sagði	  að	  ef	  þú	  ert	  ekki	  búinn	  að	  læra	  þennan	  tón	  fljótlega	  þá	  bara	  
átt	  þú	  ekki	  að	  vera	  að	  syngja.	  Það	  getur	  ekki	  verið	  að	  þú	  sért	  organisti	  hérna	  í	  40	  



112	  

ár	  og	  sami	  presturinn	  og	  hann	  á	  alltaf	  að	  læra	  tónið	  í	  klukkutíma	  á	  viku,	  þetta	  er	  
ekki	  þannig.	  Þetta	  var	  einu	  sinni	  þannig	  á	  sínum	  tíma	  að	  menn	  voru	  að	  búa	  til	  og	  
reyna	  að	  finna	  fleti	  á	  því	  og	  syrkja	  grundvöllinn	  á	  embættinu.	  Það	  er	  alveg	  mjög	  
gott.	  En	  ég	  held	  að	  það	  væri	  alveg	  sjálfsagt	  að	  gera	  kröfu	  um	  það	  að	  menn	  taki	  
þátt	   í	   fermingafræðslunni.	   Kenna	   eins	   og	   t.d.	   Jón	   gerir	   í	   Skálholti,	   hann	   kennir	  
krökkum	   um	   hljóðfærið	   segir	   frá	   hljóðfræðinu.	   Hann	   gerir	   það	   líka	   fyrir	  
guðfræðinemana,	  svo	  er	  bara	  spilað	  og	  sungið.	  Þetta	  er	  mjög	  gagnlegt.	  	  
Má	   ég	   spyrja	   þig	   einu	   að	   lokum,	   hvort	   að	   kirkjan	   þurfi	   að	   setja	   einhver	   mörk	  
gagnvart	  óskum	  kirkjugesta,	  sóknarbarna	  eða	  aðstaðdenda	  til	  dæmis	  við	  brúðkaup	  
og	   jarðafarir	   gagnvart	   tónlistaróskum.	   Með	   öðrum	   orðum	   að	   hvaða	   leyti	   eiga	  
„markaðsöflin”	   eða	   lögmál	   um	   framboð	   og	   eftirspurn	   að	   ráða	   ferðinni	   um	   val	   á	  
tónlist	  við	  helgihald	  kirkjunnar“?	  
Ég	  held	  að	  því	  sé	  svarað	  í	  stefnunni	  sjálfri,	  grundvallaratriðið	  er	  þetta	  að	  það	  er	  á	  
ábyrgð	  bæði	  organistans	  og	  prestsins	  að	  tryggja	  það	  að	  það	  sem	  fram	  fer	  þarna	  
það	  sé,	   ...það	  sem	  sungið	  er	  og	  sagt	  er	  það	  þarf	  að	  hæfa	  því	   tilefni.	  Það	  er	  bara	  
þannig	   að	   fagvitund	   prestsins	   og	   organistans	   á	   að	   tryggja	   það	   að	   það	   sé	   ekki	  
verið	  að	  setja	  tóma	  vitleysu	  þarna	  inn.	  Ég	  tel	  ekki	  að	  við	  eigum	  að	  setja	  strangari	  
reglur	  en	  þær	  að	   treysta	  okkar	   fólki,	  það	  er	  bara	  ekkert	   flókið.	  Við	  höfum	  valið	  
fólk	   til	   vinnu	   í	   kirkjunni,	   presta	   og	   organista	   og	   við	   segjum	  þið	   berið	   ábyrgð	   á	  
þessu.	  Mér	  finnst	  það	  bara	  alveg	  nógu	  öruggt.	  	  
Þú	  mundir	  ekki	  vilja	  ganga	  lengra	  eins	  og	  þú	  varst	  að	  segja	  áðan	  með	  bannlista?	  	  
Nei,	   það	   var	   Kjartan	   Sigurjónsson	   sem	   vildi	   bannlista.	   Ég	   er	   alveg	   á	   móti	  
bannlistum,	  en	  ég	  tel	  hinsvegar	  að	  það	  sé	  þannig	  og	  ég	  hef	  oft,	  ég	  segi	  oft	  við	  fólk	  
að	  það	  skipti	  mjög	  miklu	  máli	  að	  það	  hafi	  bakland	  ef	  að	  það	  kemur	  upp	  svona	  mál	  
að	  þá	  getið	  þið	  sagt	  við	  erum	  búin	  að	  tala	  við	  þennann	  og	  þennann,	  þetta	  má	  ekki.	  
Ég	  veit	  ekki	  hvað	  ég	  er	  oft	  búinn	  að	  segja,	  þegar	  hringt	  hefur	  verið	  í	  mig	  og	  sagt	  
finnst	  þér	  þetta	  koma	  til	  greina,	  kemur	  ekki	  til	  mála	  og	  þú	  skalt	  segja	  að	  ég	  hafi	  
sagt	   það.	   Þá	   hvílir	   ábyrgðin	   ekki	   bara	   á	   þessum	   tveim	   heldur	   eitthvert	   svona	  
stjórnsýslulegt	  bakland	  sem	  á	  að	  tryggja	  það	  að	  þeir	  hafi	  rétt	  fyrir	  sér.	  Mér	  finnst	  
það	  vera	  aðal	  málið.	  En	  svona	  nákvæmar	  reglur,	  ég	  er	  ekki	  hrifinn	  af	  því.	  	  
En	  telur	  þú	  að	  það	  sé	  einhvers	  staðar	  mörk	  þar	  sem	  að	  krikjan	  þarf	  að	  segja	  eins	  og	  
hún	  gerir	  í	  tón	  listarstefnunni,	  að	  ákveðnir	  hlutir	  séu	  kannski	  meira	  við	  hæfi	  heldur	  
en	   aðrir,	   eða	   textar	   við	   tónlist	   séu	   í	   samræmi	   við	   boðun	   kirkjunnar	   þannig	   að	  
einhvers	  konar	  mörk	  séu	  fyrir	  hendi	  þó	  að	  það	  reyni	  ekkert	  endilega	  oft	  á	  þau?	  
Það	  er	  náttúrulega	  þannig	  í	  þessu	  efni	  hvað	  varðar	  textann	  að	  þá	  er	  það	  þannig	  
samkvæmt	  reglunni	  þá	  er,	  innan	  skipulags	  hvers	  safnaðar,	  þá	  er	  það	  presturinn	  
sem	   situr	   einn	   eftir	   með	   vandann	   ef	   það	   er	   búið	   að	   samþykkja	   eitthvað	   sem	  
passar	  ekki.	  Þá	  hvílir	   ábyrgðin	  á	  honum.	  Þetta	  er	   eins	  og	  ef	   að	  einhvers	   staðar	  
væri	  kirkjuvörður	  sem	  að	  hefur	  leyft	  eitthvað	  í	  kirkjunni	  sem	  að	  stríðir	  gegn	  því	  
sem	  að	  fer	  fram	  í	  vígðu	  húsi	  þá	  er	  það	  samt	  presturinn	  sem	  ber	  ábyrgð	  á	  því	  að	  
þetta	   hafi	   farið	   fram.	   Þó	   að	   hann	   hafi	   ekkert	   vitað	   um	   það.	   Ábyrgðin	   hvílir	   á	  
honum.	   Þannig	   í	   rauninni	   þegar	   að	   kemur	   upp	   svona	   hlutur,	   allir	   sem	   eru	   að	  
starfa	  sjá	  hvort	  að	  þetta	  sé	  álitamál	  eða	  ekki.	  Ef	  þetta	  er	  álitamál	  þá	  eiga	  þeir	  að	  
vita	  að	  þeir	  geta	  spurt	  sitt	  bakland	  að	  því.	  Ég	  get	  alveg	  hugsað	  mér	  það	  að	  það	  sé	  
skýrar	  tekið	  til	  orða	  um	  þetta	  atriði,	  vegna	  þess	  að	  tónlistarstefna	  er	   í	  rauninni	  
bara	  tæki	  til	  aðstoðar	  þeirra	  sem	  eru	  að	  vinna	  við	  þetta	  verk	  í	  kirkjunni.	  Þannig	  
er	  það	  hugsað.	  Þetta	  eru	  ekki	  lög	  í	  sjálfu	  sér,	  	  eins	  og	  hver	  önnur	  lögbók,	  þú	  skalt	  
gera	  þetta	  svona,	  þetta	  er	  leiðbeinandi	  samþykkt	  um	  það	  hvernig	  þú	  skalt	  starfa.	  
Í	   vissum	   greinum	   eins	   og	   þegar	   kemur	   að	   því,	   það	   getur	   komið	   upp	   álitamál	  

hvort	  það	  sé	  	  viðeigandi	  að	  eitthvað	  sé	  sagt	  eða	  gert	  þá	  mega	  vera	  skýrari	  reglur.	  
Ég	  held	  að	  hin	  hliðin	  er	  miklu	  sterkari	  sem	  er	  að	  það	  á	  ekki	  að	  taka	  athafnir	  inn	  í	  
kirkjuna	  sem	  ekki	  eiga	  þar	  heima.	  Það	  á	  ekki	  að	  taka	  athafnir	  inn	  í	  kirkjuna	  þar	  
sem	  að	  t.d.	  fólk	  viðurkennir	  ekki	  helgi	  kristindómsins	  í	  kirkjunni.	  Þú	  mundir	  ekki	  
samþykkja	  það	  að	  það	  yrði	  breitt	  yfir	  krossinn	  ef	  það	  á	  að	  vera	  athöfn	  í	  kirkjunni,	  
þá	   bara	   fara	  menn	   annað.	   Ég	   veit	   hins	   vegar	   dæmi	   til	   þess	   að	   það	   hefur	   verið	  
athöfn	   í	   Háteigskirkju	   þar	   sem	   að	   það	   var	   óskað	   eftir	   því	   að	   það	   væri	   ekkert	  
kristið	  í	  því	  heldur	  þvert	  á	  móti.	  Þetta	  er	  eitthvað	  sem	  að	  er	  gríðarlega	  erfitt	  að	  
glíma	   við	   en	   ég	   tel	   að	   allavegana	   hér	   á	   höfuðborgarsvæðinu	   þá	   sé	   enginn	  
æástæða	   til	   þess	   að	   hleypa	   inn	   samkomuhaldi	   sem	   að	   ekki	   lýtur	   lögmál	  
kristindómsins	  og	  ber	  virðingu	  fyrir	  þeim	  söfnuði	  og	  þeim	  helgidómi	  sem	  hann	  
hefur.	   Ég	   held	   að	   þetta	   sé	   stóra	   málið	   frekar	   heldur	   en	   það	   að	   tilgreina	   hvað	  
mætti	  og	  hvað	  má	  ekki.	  	  
En	  eins	  og	  með	  útfarir	  og	  brúðkaup?	  
Útfarir	   eru	   einfaldlega	   þannig	   að	   ef	   þetta	   er	   ekki	   kristinn	   útför,	   ekki	   beðið	   um	  
prest	  eða	  annað	  þá	  á	  hún	  að	  vera	  annars	  staðar.	  Í	  kapellunni	  suðurfrá	  á	  að	  taka	  á	  
móti	  öllum.	  Það	  á	  ekki	  að	  gefa	  neinn	  afslátt	  á	  því	  en	  það	  er	  hinsvegar	  þannig	  að	  af	  
því	  að	  við	  höfum	  þessa	  gestrisnu	  afstöðu	  á	  sínum	  tíma	  meðan	  að	  Fossvogskapella	  
var	  ekki	  til,	  þeir	  sem	  ekki	  voru	  í	  kirkjunni	   fengu	  útför	   frá	  Dómkirkjunni,	  þá	  var	  
það	  allt	  í	  lagi	  það	  var	  bara	  gestrisni	  kirkjunnar.	  En	  það	  er	  engin	  þörf	  á	  því	  lengur,	  
það	   er	   til	   annar	   reitur.	   Það	   sem	   mér	   finnst	   hins	   vegar	   sér	   mál	   þetta	   með	  
hjónavígslurnar	   vegna	   þess	   að	   það	   er	   að	   mínu	   viti	   ábyrgðarleysi	   kirkjunnar	  
sjálfrar	  gagnvart	  því	  að	  gera	  hjónavíglsuna	  bara	  að	  einhverju	  skemmtiefni.	  Þegar	  
að	   hún	   er	   náttúrulega	   dauðans	   alvara	   í	   rauninni,	   þetta	   er	  mikill	   gleðidagur	   en	  
mér	  hefur	  fundist	  færast	  í	  vöxt	  að	  þetta	  er	  allt	  upp	  á	  spaugið	  og	  að	  þetta	  eigi	  bara	  
að	  vera	  rosa	  mikið	  fjör.	  Þetta	  fjör	  er	  ekkert	  við	  að	  athuga	  svo	  lengi	  sem	  það	  tekur	  
ekki	  meininguna	  úr	  athöfninni	  sjálfri.	  Menn	  eiga	  ekki	  að	  vera	  með	  einhver	  óvænt	  
uppátæki	   í	   svona	   athöfnum	  því	   þær	   lúta	   ákveðnum	   reglum.	  Hins	   vegar	   er	   það	  
þannig	  í	  ljósi	  aðstæðna	  þegar	  kannski	  1%	  af	  brúðhjónum	  nútímans	  veit	  eitthvað	  
um	  sálmasöng	  og	   er	   fyrirfram	  bólusett	   og	   segir	  nei	   ég	   vil	   ekkert	   sálmagaul,	   að	  
það	   sé	  örugglega	  eitthvað	  dapurlegt	  og	   sorgarefni.	   Það	  er	   vegna	  þess	   að	   flestir	  
Íslendingar	  fara	  bara	  í	  kirkju	  þegar	  einhver	  hefur	  dáið,	  þess	  vegna	  halda	  þeir	  að	  
allt	   sé	  þannig.	   Í	   sjálfu	  sér	  er	  það	  þannig	  að	  þetta	  snýst	  um	  það	  hvort	  að	  maður	  
segir	  sá	  sem	  er	  ekki	  með	  mér	  hann	  er	  á	  móti	  mér	  eða	  sá	  sem	  er	  ekki	  á	  móti	  mér	  
er	   með	   mér,	   þetta	   er	   bara	   þannig.	   Auðvitað	   er	   hægt	   að	   syngja	   ýmsilegt	   í	  
brúðkaupum	  sem	  á	  ekki	  heima	  í	  sálmabókinni	  en	  getur	  bara	  verið	  fallegt	  lag,	  eins	  
og	   Ást	   eftir	   Sigurð	   Nordal	   sem	   er	   í	   sálmabókarígildi	   í	   sjálfu	   sér.	   Gríðarlega	  
fallegur	  texti	  og	  það	  var	  mjög	  heppilegt	  að	  Ragnheiður	  skyldi	  syngj	  þetta	  lag	  því	  
það	  gaf	  textanum	  vængi.	  Ég	  held	  að	  það	  sé	  þannig	  að	  þetta	  fari	  eftir	  því	  hvernig	  
gengur	   að	   undirbúa	   brúðkaup	   eða	   útfarir.	   Auðvitað	   menn	   kunna	   til	   verka	   og	  
segja	  við	  prestinn:	  ja	  organistinn	  er	  búinn	  að	  samþykkja	  þetta	  og	  svo	  segir	  þú	  við	  
organistann	  já	  presturinn	  er	  búinn	  að	  samþykkja	  þetta,	  og	  hvorugt	  gildir.	  Það	  er	  
það	  sem	  er	  vandinn,	  ég	  segi	  bara	  í	  guðanna	  bænum	  reynið	  að	  hafa	  sameiginlega	  
fundi.	  Þannig	  að	  það	  sé	  alveg	   ljóst	  að	  málin	  séu	  rædd	  sameiginlega.	  Ég	  get	  sagt	  
það	  í	  lokin	  að	  mér	  þykir	  mjög	  mikils	  um	  vert	  ef	  við	  getum	  eflt	  það	  að	  það	  sé	  gott	  
samstarf	  á	  milli	  prests	  og	  organista.	  Og	  að	  það	  sé	  ljóst	  frá	  upphafi	  að	  við	  vitum	  að	  
þeir	  séu	  að	  draga	  sama	  vagninn.	  Það	  gerist	  ekki	  nema	  í	  góðu	  samtali,	  ég	  held	  líka	  
um	  leið	  og	  það	  fer	  að	  gerast	  að	  samskiptin	  eru	  bara	  í	  svona	  miðar	  	  í	  skrúðhúsinu	  
sko	  þá	  erum	  við	  á	  villigötum.	  Þetta	  er	  bara	  eins	  og	  í	  vondum	  hjónaböndum.	  	  

